
Yirmayaah 1 Jeremiah 1

! Hilkiyyaah ka putra yirmayaah jo binyameen desh ke anatot mein rahne vale yajkon mein se tha,

usi ke ye vachan hain.

2 Yahowa ka vachan uske paas aamon ke putra Yahuda ke raja yoshiyyaah ke dinon mein uske rajya

ke terahvein varsh mein pahuncha.

% Iske baad yoshiyyaah ke putra Yahuda ke raja yahoyakeem ke dinon mein, aur yoshiyyaah ke
putra Yahuda ke raja sidkiyyaah ke rajya ke gyarahvein varsh ke ant tak bhi pragat hota raha jab

tak usi varsh ke panchvein maheene mein Yerushalem ke nivasi bandhuaai mein na chale gaye.
# Tab Yahowa ka yah vachan mere paas pahuncha,

® Garbh mein rachne se pahile hi main ne tujh par chitt lagaya, aur utpann hone se pahile hi main

ne tujhe abhishek kiya; main ne tujhe jatiyon ka bhavishyadwakta thahraya.

® Tab main ne kaha, haay, Prabhu Yahowa! Dekh, main to bolna hi nahi janta, kyonki main ladka hi

hoon.

’ Parantu Yahowa ne mujh se kaha, mat kah ki main ladka hoon; kyonki jis kisi ke paas main tujhe

bhejun vahan tu jayega, aur jo kuchh main tujhe aagya dun vahi tu kahega.

8 Tu unke mukh ko dekhkar mat dar, kyonki tujhe chhudane ke liye main tere saath hoon, Yahowa
ki yahi vani hai.

° Tab Yahowa ne haath badhakar mere munh ko chhuaa; aur Yahowa ne mujh se kaha, dekh, main

ne apne vachan tere munh mein daal diye hain.

10 Sun, main ne aaj ke din tujhe jatiyon aur rajyon par adhikari thahraya hai; unhein girane aur dha

dene ke liye, naash karne aur kaat dalne ke liye, ya unhein banane aur ropne ke liye.

1 Aur Yahowa ka yah vachan mere paas pahuncha, he yirmayaah, tujhe kya dikhai padta hai? Main
ne kaha, mujhe badaam ki ek tahni dikhai padti hai.

12 Tab Yahowa ne mujh se kaha, tujhe theek dikhai padta hai, kyonki main apne vachan ko poora

karne ke liye jagrit hoon.

13 Phir Yahowa ka vachan doosri baar mere paas pahancha, aur usne poochha, tujhe kya dikhai
padta hai? Main ne kaha, mujhe ubalta huaa ek handa dikhai padta hai jiska munh uttar disha ki

or se hai.
14 Tab Yahowa ne mujh se kaha, is desh ke sab rahne valon par uttar disha se vipatti aa padegi.

!5 Yahowa ki yah vani hai, main uttar disha ke rajyon aur kulon ko bulaoonga; aur ve aakar
Yerushalem ke phatkon mein aur uske charon or ki shahrapnaah, aur Yahuda ke aur sab nagron

ke samhane apna apna sinhasan lagayenge.



16 Aur unki sari burai ke karan main un par dand ki aagya doonga; kyonki unhonne mujhe tyagkar

doosre devtaon ke liye dhoop jalaya aur apni banai hui vastuon ko dandavat kiya hai.

17 Isliye tu apni kamar kas kar uth; aur jo kuchh kahne ki main tujhe aagya dun vahi un se kah. Tu

unke mukh ko dekh kar na ghabrana, aisa na ho ki main tujhe unke samhane ghabra dun.

18 Kyonki sun, main ne aaj tujhe is sare desh aur yahood ke rajaon, hakimon, aur yajkon aur
sadharan logon ke viruddh gadhvala nagar, aur lohe ka khambha, aur peetal ki shahrapnaah

banaya hai.

19 Ve tujh se ladenge to sahi, parantu tujh par prabal na honge, kyonki bachane ke liye main tere

saath hoon, Yahowa ki yahi vani hai.



Yirmayaah 2 Jeremiah 2

! Yahowa ka vah vachan mere paas pahuncha,

2 Aur Yerushalem mein pukaar kar yah suna de, Yahowa yah kahta hai, teri javani ka sneh aur tere
vivaah ke samay ka prem mujhe smaran aata hai ki tu kaise jangal mein mere peechhe peechhe

chali jahan bhoomi joti-boi na gai thi.

3 Israel, Yahowa ke liye pavitra aur uski pahli upaj thi. Use khane vale sab doshi thahrenge aur

vipatti mein padenge, Yahowa ki yahi vani hai.
“ He Yakub ke gharane, he Israel ke gharane ke kulon ke logo, Yahowa ka vachan suno!

® Yahowa yon kahta hai, tumhare purkhaon ne mujh mein kaun aisi kutilta pai ki mujh se door hat

gaye aur nikammi vastuon ke peechhe ho kar swayan nikamme ho gaye?

® Unhonne itna bhi na kaha ki jo hamein Misr desh se nikaal le aaya vah Yahowa kahan hai? Jo
hamein jangal mein se aur ret aur gadhon se bhare hue nirjal aur ghor andhakaar ke desh se jis

mein ho kar koi nahi chalta, aur jis mein koi manushya nahi rahta, hamein nikaal le aaya.

” Aur main tum ko is upjau desh mein le aaya ki uska phal aur uttam upaj khao; parantu mere is

desh mein aakar tum ne ise ashuddh kiya, aur mere is nij bhaag ko ghrinit kar diya hai.

8 Yajkon ne bhi nahi poochha ki Yahowa kahan hai; jo vyavastha sikhate the ve bhi mujh ko na jante
the; charvahon ne bhi mujh se balva kiya; bhavishyadwaktaon ne baal devta ke naam se

bhavishyadwani ki aur nishphal baton ke peechhe chale.

? Is karan Yahowa yah kahta hai, main phir tum se vivaad, aur tumhare bete aur poton se bhi

prashn karoonga.

10 Kittiyon ke dweepon mein paar ja kar dekho, ya kedaar mein doot bhej kar bhali bhanti vichaar
karo aur dekho; dekho, ki aisa kaam kahi aur bhi huaa hai? Kya kisi jati ne apne devtaon ko

badal diya jo Parmeshwar bhi nahi hain?
1 Parantu meri praja ne apni mahima ko nikammi vastu se badal diya hai.
2 He aakaash, chakit ho, bahut hi tharathra aur sunsaan ho ja, Yahowa ki yah vani hai.

13 Kyonki meri praja ne do buraiyan ki hain: unhonne mujh bahte jal ke sote ko tyaag diya hai, aur,

unhonne haud bana liye, varan aise haud jo toot gaye hain, aur jin mein jal nahi rah sakta.
14 Kya Israel daas hai? Kya vah ghar mein janma huaa daas hai? Phir vah kyon shikaar bana?

15 Javaan sinhon ne uske viruddh garajkar naad kiya. Unhonne uske desh ko ujaad diya; unhonne

uske nagron ko aisa ujaad diya ki un mein koi basne vala hi na raha.

16 Aur nop aur tahpathes ke nivasi bhi tere desh ki upaj chat kar gaye hain.



7 Kya yah teri hi karni ka phal nahi, jo tu ne apne Parmeshwar Yahowa ko chhod diya jo tujhe

maarg mein liye chala?

18 Aur ab tujhe Misr ke maarg se kya laabh hai ki tu seehor ka jal peeye? Athva ashshoor ke maarg
se bhi tujhe kya laabh ki tu mahanad ka jal peeye?

19 Teri burai hi teri tadna karegi, aur tera bhatak jana tujhe ulahna dega. Jaan le aur dekh ki apne
Parmeshwar Yahowa ko tyagna, yah buri aur kadvi baat hai; tujhe mera bhay hi nahi raha,

Prabhu senaon ke Yahowa ki yahi vani hai.

20 Kyonki bahut samay pahile main ne tera jooaa tod dala aur tere bandhan khol diye; parantu tu
ne kaha, main seva na karoongi. Aur sab oonche-oonche teelon par aur sab hare pedon ke

neeche tu vyabhicharini ka sa kaam karti rahi.

21 Main ne to tujhe uttam jati ki dakhalta aur uttam beej kar ke lagaya tha, phir tu kyon mere liye

jangli dakhalta ban gai?

22 Chahe tu apne ko sajji se dhoye aur bahut sa sabun bhi prayog kare, taubhi tere adharm ka

dhabba mere samhane bana rahega, Prabhu Yahowa ki yahi vani hai.

23 Tu kyonkar kah sakti hai ki main ashuddh nahi, main baal devtaon ke peechhe nahi chali? Tarai
mein ki apni chaal dekh aur jaan le ki tu ne kya kiya hai? Tu veg se chalne vali aur idhar udhar

phirne vali sandni hai,

24 JTangal mein padi hui jangli gadhi jo kamatur ho kar vayu soonghti phirti hai tab kaun use vash
mein kar sakta hai? Jitne usko dhoondhte hain ve vyarth parishram na karein; kyonki ve use
uski ritu mein payenge.

25 Apne paanv nange aur gala sukhaye na rah. Parantu tu ne kaha, nahi, aisa nahi ho sakta, kyonki

mera prem doosron se lag gaya hai aur main unke peechhe chalti rahoongi.

%6 Jaise chor pakde jane par lajjit hota hai, vaise hi Israel ka gharana rajaon, hakimon, yajkon aur

bhavishyadwaktaon samet lajjit hoga.

%7 Ve kaath se kahte hain, tu mera baap hai, aur patthar se kahte hain, tu ne mujhe janm diya hai. Is
prakaar unhonne meri or munh nahi peeth hi pheri hai; parantu vipatti ke samay ve kahte hain,

uth kar hamein bacha!

28 Parantu jo devta tu ne bana liye hain, ve kahan rahe? Yadi ve teri vipatti ke samay tujhe bacha
sakte hain to abhi uthein; kyonki he Yahuda, tere nagron ke barabar tere devta bhi bahut hain.

29 Tum kyon mujh se vadvivaad karte ho? Tum sabhon ne mujh se balva kiya hai, Yahowa ki yahi

vani hai.

%0 Main ne vyarth hi tumhare beton ki tadna ki, unhonne kuchh bhi nahi mana; tum ne apne

bhavishyadwaktaon ko apni hi talvaar se aisa kaat dala hai jaisa sinh phadta hai.



%1 He logo, Yahowa ke vachan par dhyaan do! Kya main Israel ke liye jangal va ghor andhakaar ka
desh bana? Tab meri praja kyon kahti hai ki ham to aajaad ho gaye hain so tere paas phir na

aayenge?

32 Kya kumari apne singaar va dulhin apni sajavat bhool sakti hai? Taubhi meri praja ne yugon se

mujhe bisra diya hai.

33 Prem lagane ke liye tu kaisi sundar chaal chalti hai! Buri striyon ko bhi tu ne apni si chaal sikhai
hai.

34 Tere ghaghre mein nirdosh aur daridra logon ke lohu ka chinh paya jata hai; tu ne unhein sendh

lagate nahi pakda. Parantu in sab ke hote hue bhi tu kahti hai, main nirdosh hoon;

35 Nishchay uska krodh mujh par se hat jayega. Dekh, tu jo kahti hai ki main ne paap nahi kiya,

isliye main tera nyaay karaoonga.

% Tu kyon naya maarg pakadne ke liye itni danvadol phirti hai? Jaise ashshooriyon se tu lajjit hui

vaise hi misriyon se bhi hogi.

37 Vahan se bhi tu sir par haath rakhe hue yon hi chali aayegi, kyonki jin par tu ne bharosa rakha

hai un ko Yahowa ne nikamma thahraya hai, aur uske karan tu saphal na hogi.



Yirmayaah 3 Jeremiah 3

! Ve kahte hain, yadi koi apni patni ko tyaag de, aur vah uske paas se ja kar doosre purush ki ho
jaye, to vah pahila kya uske paas phir jayega? Kya vah desh ati ashuddh na ho jayega? Yahowa ki
yah vani hai ki tu ne bahut se premiyon ke saath vyabhichaar kiya hai, kya tu ab meri or phiregi>

2 Munde teelon ki or aankhein utha kar dekh! Aisa kaun sa sthaan hai jahan tu ne kukarm na kiya

ho? Margon mein tu aisi baithi jaise ek arbi jangal mein. Tu ne desh ko apne vyabhichaar se
ashuddh kar diya hai.

? Isi karan jhadiyan aur barsaat ki pichhli varsha nahi hoti; taubhi tera matha veshya ka sa hai, tu

lajjit hona hi nahi janti.
“ Kya tu ab mujhe pukaar kar kahegi, he mere pita, tu hi meri javani ka sathi hai?

® Kya vah man mein sada krodh rakhe rahega? Kya vah usko sada banaye rahega? Tu ne aisa kaha to

hai, parantu tu ne bure kaam prabalta ke saath kiye hain.

® Phir yoshiyyaah raja ke dinon mein Yahowa ne mujh se yah bhi kaha, kya tu ne dekha ki bhatakne
vali Israel ne kya kiya hai? Usne sab oonche pahadon par aur sab hare pedon ke tale ja ja kar

vyabhichaar kiya hai.

 Tab main ne socha, jab ye sab kaam vah kar chuke tab meri or phiregi; parantu vah na phiri, aur

uski vishwasghati bahin Yahuda ne yah dekha.

8 Phir main ne dekha, jab main ne bhatakne vali Israel ko uske vyabhichaar karne ke karan tyagkar
use tyagpatra de diya; taubhi uski vishwasghati bahin Yahuda na dari, varan ja kar vah bhi

vyabhicharini ban gai.

® Uske nirlajj-vyabhicharini hone ke karan desh bhi ashuddh ho gaya, usne patthar aur kaath ke
saath bhi vyabhichaar kiya.

10 Ttne par bhi uski vishwasghati bahin Yahuda poorn man se meri or nahi phiri, parantu kapat se,

Yahowa ki yahi vani hai.
™ Aur Yahowa ne mujh se kaha, bhatakne vali Israel, vishwasghatin Yahuda se kam doshi nikli hai.

12 Tu ja kar uttar disha mein ye batein prachaar kar, Yahowa ki yah vani hai, he bhatakne vali Israel
laut aa, main tujh par krodh ki drishti na karoonga; kyonki Yahowa ki yah vani hai, main

karunamay hoon; main sarvada krodh na rakhe rahoonga.

13 Keval apna yah adharm maan le ki tu apne Parmeshwar Yahowa se phir gai aur sab hare pedon ke

tale idhar udhar doosron ke paas gai, aur meri baton ko nahi mana, Yahowa ki yah vani hai.

4 He bhatakne vale ladko laut aao, kyonki main tumhara swami hoon; Yahowa ki yah vani hai.
Tumbhare pratyek nagar peechhe ek, aur pratyek kul peechhe do ko lekar main siyyon mein

pahuncha doonga.



5 Aur main tumhein apne man ke anukool charvahe doonga, jo gyaan aur buddhi se tumhein

charayenge.

16 Un dinon mein jab tum is desh mein badho, aur phoolo-phalo, tab log phir aisa na kahenge,
“Yahowa ki vacha ka sandook”; Yahowa ki yah bhi vani he. Uska vichaar bhi unke man mein na

aayega, na log uske na rahne se chinta karenge; aur na uski marammat hogi.

17 Us samay Yerushalem Yahowa ka sinhasan kahlayega, aur sab jatiyan usi Yerushalem mein mere

naam ke nimitt ikatthi huaa karengi, aur, ve phir apne bure man ke hath par na chalengi.

18 Un dinon mein Yahuda ka gharana Israel ke gharane ke saath chalega aur ve donon mil kar uttar

ke desh se is desh mein aayenge jise main ne unke poorvajon ko nij bhaag kar ke diya tha.

19 Main ne socha tha, main kaise tujhe ladkon mein gin kar vah manbhavna desh dun jo sab jatiyon
ke deshon ka shiromni hai. Aur main ne socha ki tu mujhe pita kahegi, aur mujh se phir na
bhatkegi.

20 Is mein to sandeh nahi ki jaise vishwasghati stri apne priya se man pher leti hai, vaise hi he Israel

ke gharane, tu mujh se phir gaya hai, Yahowa ki yahi vani hai.

21 Munde teelon par se Israeliyon ke rone aur gidgidane ka shabd sunai de raha hai, kyonki ve

tedhi chaal chalte rahe hain aur apne Parmeshwar Yahowa ko bhool gaye hain.

%2 He bhatakne vale ladko, laut aao, main tumhara bhatakna sudhaar doonga. Dekh, ham tere paas

aaye hain; kyonki tu hi hamara Parmeshwar Yahowa hai.

23 Nishchay pahadon aur pahadiyon par ka kolahal vyarth hi hai. Israel ka uddhaar nishchay

hamare Parmeshwar Yahowa hi ke dwara hai.

24 Parantu hamari javani hi se us badnami ki vastu ne hamare purkhaon ki kamai arthaat unki

bhed-bakri aur gaay-bail aur unke bete-betiyon ko nigal liya hai.

25 Ham lajjit ho kar let jayen, aur hamara sankoch hamari odhni ban jaye; kyonki hamare purkha
aur ham bhi yuva avastha se le kar aaj ke din tak apne Parmeshwar Yahowa ke viruddh paap

karte aaye hain; aur ham ne apne Parmeshwar Yahowa ki baton ko nahi mana hai.



Yirmayaah 4 Jeremiah 4

! Yahowa ki yah vani hai, he Israel yadi tu laut aaye, to mere paas laut aa. Yadi tu ghinauni vastuon

ko mere samhane se door kare, to tujhe avara phirna na padega,

2 Aur yadi tu sachchai aur nyaay aur dharm se Yahowa ke jeevan ki shapath khaye, to anyajatiyan

uske karan apne aap ko dhanya kahengi, aur usi par ghamand karengi.

% Kyonki Yahuda aur Yerushalem ke logon se Yahowa ne yon kaha hai, apni padti bhoomi ko joto,

aur kateele jhadon mein beej mat boo.

“ He Yahuda ke logo aur Yerushalem ke nivasiyon, Yahowa ke liye apna khatna karo; han, apne man
ka khatna karo; nahi to tumhare bure kamon ke karan mera krodh aag ki nai bhadkega, aur aisa

hoga ki koi use bujha na sakega.

® Yahuda mein prachaar karo aur Yerushalem mein yah sunao; poore desh mein narsinga phoonko;

gala khol kar lalkaro aur kaho, aao, ham ikatthe hon or gadh vale nagron mein jayen!

® Siyyon ke maarg mein jhanda khada karo, apna samaan bator ke bhago, khade mat raho, kyonki

main uttar ki disha se vipatti aur satyanaash le aaya chahta hoon.

’ Ek sinh apni jhadi se nikla, jati jati ka naash karne vala chadhai kar ke aa raha hai; vah kooch kar
ke apne sthaan se isliye nikla hai ki tumhare desh ko ujaad de aur tumhare nagron ko aisa

sunsaan kar de ki un mein koi basne vala na rahne paye.

8 Isliye kamar mein taat bandho, vilaap aur haay haay karo; kyonki Yahowa ka bhadka huaa kop

ham par se tala nahi hai.

® Us samay raja aur hakimon ka kaleja kaamp uthega; yajak chakit honge aur nabi achambhit ho

jayenge, Yahowa ki yah vani hai.

10 Tab main ne kaha, haay, Prabhu Yahowa, tu ne to yah kah kar ki tum ko shanti milegi nishchay
apni is praja ko aur Yerushalem ko bhi bada dhokha diya hai; kyonki talvaar pranon ko mitane

par hai.

1 Us samay teri is praja se aur Yerushalem se bhi kaha jayega, jangal ke munde teelon par se praja

ke logon ki or lu bah rahi hai, vah aisi vayu nahi jis se osana va pharchhana ho,

12 Parantu meri or se aise kamon ke liye adhik prachand vayu bahegi. Ab main un ko dand ki aagya

doonga.

13 Dekho, vah badlon ki nai chadhai kar ke aa raha hai, uske rath bavandar ke samaan aur uske

ghode ukabon se bhi adhik veg se chalte hain. Ham par haay, ham naash hue!

4 He Yerushalem, apna hriday burai se dho, ki, tumhara uddhaar ho jaye. Tum kab tak vyarth

kalpanayen karte rahoge?



15 Kyonki daan se shabd sun pad raha hai aur epraim ke pahadi desh se vipatti ka samachaar aa

raha hai.

16 Anyajatiyon mein suna do, Yerushalem ko bhi iska samachaar do, pahrue door desh se aakar

Yahuda ke nagron ke viruddh lalkaar rahe hain.

7 Ve khet ke rakhvalon ki nai usko charon or se gher rahe hain, kyonki usne mujh se balva kiya hai,

Yahowa ki yahi vani hai.

18 Yah teri chaal aur tere kamon hi ka phal hain. Yah teri dushtata hai aur ati dukhdai hai; is se tera
hriday chhid jata hai.

19 Haay! Haay! Mera hriday bheetar hi bheetar tadapta hai! Aur mera man ghabrata hai! Main
chup nahi rah sakta; kyonki he mere praan, narsinge ka shabd aur yuddh ki lalkaar tujh tak
pahunchi hai.

20 Naash par naash ka samachaar aa raha hai, sara desh loot liya gaya hai. Mere dere achanak aur

mere tambu ekayek loote gaye hain.
1 Aur kitne din tak mujhe unka jhanda dekhna aur narsinge ka shabd sunna padega?

%2 Kyonki meri praja moodh hai, ve mujhe nahi jante; ve aise moorkh ladke hain jin mein kuchh

bhi samajh nahi. Burai karne ko to ve buddhimaan hain, parantu bhalai karna ve nahi jante.

23 Main ne prithvi par dekha, vah sooni aur sunsaan padi thi; aur aakaash ko, aur us mein koi jyoti
nabhi thi.

24 Main ne pahadon ko dekha, ve hil rahe the, aur sab pahadiyon ko ki ve dol rahi thi.
25 Phir main ne kya dekha ki koi manushya bhi na tha aur sab pakshi bhi ud gaye the.

26 Phir main kya dekhta hoon ki Yahowa ke prataap aur us bhadke hue prakop ke karan upjau desh

jangal, aur uske sare nagar khandahar ho gaye the.

27 Kyonki Yahowa ne yah bataya ki sara desh ujaad ho jayega; taubhi main uska ant na kar

daloonga.

28 Is karan prithvi vilaap karegi, aur aakaash shok ka kala vastra pahinega; kyonki main ne aisa hi
karne ko thana aur kaha bhi hai; main is se nahi pachhtaoonga aur na apne pran ko

chhodoonga.

29 Nagar ke sare log savaron aur dhanurdhariyon ka kolahal sunkar bhage jate hain; ve jhadiyon
mein ghuste aur chattanon par chadhe jate hain; sab nagar nirjan ho gaye, aur un mein koi baki

naraha.

30 Aur tu jab ujdegi tab kya karegi? Chahe tu laal rang ke vastra pahine aur sone ke aabhooshan
dharan kare aur apni aankhon mein anjan lagaye, parantu vyarth hi tu apna shringaar karegi.

Kyonki tere mitra tujhe nikammi jante hain; ve tere pranon ke khoji hain.



31 Kyonki main ne zachcha ka shabd, pahilautha janti hui stri ki si chillahat suni hai, yah siyyon ki
beti ka shabd hai, jo hamphti aur haath phailaye hue yon kahti hai, haay mujh par, main
hatyaron ke haath padkar moorchhit ho chali hoon.



Yirmayaah 5 Jeremiah 5

! Yerushalem ki sadkon mein idhar udhar daudkar dekho! Uske chaukon mein dhoondho yadi koi
aisa mil sake jo nyaay se kaam kare aur sachchai ka khoji ho; to main uska paap kshama

karoonga.

2 Yadyapi uske nivasi Yahowa ke jeevan ki shapath bhi khayen, taubhi nishchay ve jhoothi shapath
khate hain.

® He Yahowa, kya teri drishti sachchai par nahi hai? Tu ne un ko dukh diya, parantu ve shokit nahi
hue; tu ne un ko naash kiya, parantu unhonne tadna se bhi nahi mana. Unhonne apna man

chattaan se bhi adhik kathor kiya hai; unhonne pashchattaap karne se inkaar kiya hai.

4 Phir main ne socha, ye log to kangaal aur abodh hi hain; kyonki ye Yahowa ka maarg aur apne

Parmeshwar ka niyam nahi jante.

® Isliye main bade logon ke paas ja kar un ko sunaoonga; kyonki ve to Yahowa ka maarg aur apne
Parmeshwar ka niyam jante hain. Parantu un sabhon ne milkar jooye ko tod diya hai aur
bandhanon ko khol dala hai.

® Is karan van mein se ek sinh aakar unhein maar dalega, nirjal desh ka ek bhediya un ko naash
karega. Aur ek cheeta unke nagron ke paas ghaat lagaye rahega, aur jo koi un mein se nikle vah
phada jayega; kyonki unke apraadh bahut badh gaye hain aur ve mujh se bahut hi door hat gaye

hain.

 Main kyonkar tera paap kshama karun? Tere ladkon ne mujh ko chhod kar unki shapath khai hai
jo Parmeshwar nahi hai. Jab main ne unka pet bhar diya, tab unhonne vyabhichaar kiya aur

veshyaon ke gharon mein bheed ki bheed jate the.

8 Ve khilaye-pilaye be-lagaam ghodon ke samaan ho gaye, ve apne apne padosi ki stri par

hinhinane lage.

? Kya main aise kamon ka unhein dand na dun? Yahowa ki yah vani hai; kya main aisi jati se apna

palta na lun?

10 Shahrapnaah par chadh ke uska naash to karo, taubhi uska ant mat kar dalo; uski jad rahne do

parantu uski daliyon ko tod kar phenk do, kyonki ve Yahowa ki nahi hain.
1 Yahowa ki yah vani hai ki Israel aur Yahuda ke gharanon ne mujh se bada vishwasghaat kiya hai.

2 Unhonne Yahowa ki batein jhuthlakar kaha, vah aisa nahi hai; vipatti ham par na padegi, na ham

talvaar ko aur na mahangi ko dekhenge.

13 Bhavishyadwakta hava ho jayenge; un mein ishwar ka vachan nahi hai. Unke saath aisa hi kiya

jayega!



14 Is karan senaon ka Parmeshwar Yahowa yon kahta hai, ye log jo aisa kahte hain, isliye dekh,
main apna vachan tere munh mein aag, aur is praja ko kaath banaoonga, aur vah un ko bhasm

karegi.

15 Yahowa ki yah vani hai, he Israel ke gharane, dekh, main tumhare viruddh door se aisi jati ko

chadha laoonga jo samarthi aur pracheen hai, uski bhasha tum na samjhoge, aur na yah janoge
ki ve log kya kah rahe hain.

16 Unka tarkash khuli qabra hai aur ve sab ke sab shoorveer hain.

7 Tumhare pakke khet aur bhojanvastuein jo tumhare bete-betiyon ke khane ke liye hain unhein
ve kha jayenge. Ve tumhari bhed-bakriyon aur gaay-bailon ko kha dalenge; ve tumhari dakhon
aur anjeeron ko kha jayenge; aur jin gadh vale nagron par tum bharosa rakhte ho unhein ve

talvaar ke bal se naash kar denge.
18 Taubhi, Yahowa ki yah vani hai, un dinon mein bhi main tumhara ant na kar daloonga.

19 Aur jab tum poochhoge ki hamare Parmeshwar Yahowa ne ham se ye sab kaam kis liye kiye hain,
tab tum un se kahna, jis prakaar se tum ne mujh ko tyagkar apne desh mein doosre devtaon ki

seva ki hai, usi prakaar se tum ko paraye desh mein pardeshiyon ki seva karni padegi.
20 Yakub ke gharane mein yah prachaar karo, aur Yahuda mein yah sunao:

21 He moorkh aur nirbuddhi logo, tum jo aankhein rahte hue nahi dekhte, jo kaan rahte hue nahi

sunte, yah suno.

%2 Yahowa ki yah vani hai, kya tum log mera bhay nahi mante? Kya tum mere sammukh nahi
tharathrate? Main ne balu ko samudra ka sivana thahrakar yug yug ka aisa baandh thahraya ki
vah use laangh na sake; aur chahe uski lahrein bhi uthein, taubhi ve prabal na ho sakein, tha jab

ve garjein taubhi usko na laangh sakein.
23 Par is praja ka hatheela aur balva karne vala man hai; inhonne balva kiya aur door ho gaye hain.

24 Ve man mein itna bhi nahi sochte ki hamara Parmeshwar Yahowa to barsaat ke aarambh aur ant
donon samyon ka jal samay par barsata hai, aur katni ke niyat saptahon ko hamare liye rakhta

hai, isliye ham uska bhay manein.

25 Parantu tumhare adharm ke kamon hi ke karan ve ruk gaye, aur tumhare papon hi ke karan

tumbhari bhalai nahi hoti.

26 Meri praja mein dusht log paye jate hain; jaise chideemaar taak mein rahte hain, vaise hi ve bhi

ghaat lagaye rahte hain. Ve phanda lagakar manushyon ko apne vash mein kar lete hain.

27 Jaisa pinjda chidiyon se bhara ho, vaise hi unke ghar chhal se bhare rahte hain; isi prakaar ve

badh gaye aur dhani ho gaye hain.



28 Ve mote aur chikne ho gaye hain. Bure kamon mein ve seema ko laangh gaye hain; ve nyaay,
vishesh kar ke anathon ka nyaay nahi chukate; is se unka kaam saphal nahi hota: ve kangalon ka
haq bhi nahi dilate.

29 Isliye, Yahowa ki yah vani hai, kya main in baton ka dand na dun? Kya main aisi jati se palta na

lun?
30 Desh mein aisa kaam hota hai jis se chakit aur romanchit hona chahiye.

31 Bhavishyadwakta jhoothmooth bhavishyadwani karte hain; aur yajak unke sahare se prabhuta

karte hain; meri praja ko yah bhata bhi hai, parantu ant ke samay tum kya karoge?



Yirmayaah 6 Jeremiah 6

! He binyameeniyo, Yerushalem mein se apna apna samaan le kar bhago! Takoaa mein narsinga
phoonko, aur bethakkerem par jhanda ooncha karo; kyonki uttar ki disha se aane vali vipatti

badi aur vinaash lane vali hai.
2 Siyyon ki sundar aur sukumaar beti ko main naash karne par hoon.

% Charvahe apni apni bhed-bakriyan sang liye hue us par chadh kar uske charon or apne tambu

khade karenge, ve apne apne paas ki ghaas chara lenge.

“ Aao, uske viruddh yuddh ki taiyari karo; utho, ham do pahar ko chadhai karein! Haay, haay, din
dhalta jata hai, aur saanjh ki parchhai lambi ho chali hai!

5 Utho, ham raat hi raat chadhai karein aur uske mahlon ko dha dein.

6 Senaon ka Yahowa tum se kahta hai, vriksh kaat katkar Yerushalem ke viruddh damadma

bandho! Yah vahi nagar hai jo dand ke yogya hai; is mein andher hi andher bhara huaa hai.

’ Jaisa kooyen mein se nitya naya jal nikla karta hai, vaisa hi is nagar mein se nitya nai burai nikalti
hai; is mein utpaat aur upadrav ka kolahal macha rahta hai; chot aur marpeet mere dekhne

mein nirantar aati hai.

® He Yerushalem, tadna se hi maan le, nahi to tu mere man se bhi utar jayegi; aur, main tujh ko

ujadkar nirjan kar daloonga.

? Senaon ka Yahowa yon kahta hai, Israel ke sab bache hue dakhalta ki nai dhoondh kar tode
jayenge; daakh ke todne vale ki nai us lata ki daliyon par phir apna haath laga.

10 Main kis se bolun aur kis ko chita kar kahun ki ve manein? Dekh, ye ooncha sunte hain, ve

dhyaan bhi nahi de sakte; dekh, Yahowa ke vachan ki ve ninda karte aur use nahi chahte hain.

1 Is karan Yahowa ka kop mere man mein bhar gaya he; main use rokte rokte ukta gaya hoon.
Bazaron mein bachchon par aur javanon ki sabha mein bhi use undel de; kyonki pati apni patni

ke saath aur adhed boodhe ke saath pakda jayega.

12 Un logon ke ghar aur khet aur striyan sab auron ko ho jayengi; kyonki main is desh ke rahne

valon par haath badhaoonga, Yahowa ki yahi vani hai.

13 Kyonki un mein chhote se le kar bade tak sab ke sab lalchi hain; aur kya bhavishyadwakta kya
yajak sab ke sab chhal se kaam karte hain.

14 Ve, “shanti hai, shanti,” aisa kah kah kar meri praja ke ghaav ko oopar hi oopar changa karte

hain, parantu shanti kuchh bhi nahi.

15 Kya ve kabhi apne ghrinit kamon ke karan lajjit hue? Nahi, ve kuchh bhi lajjit nahi hue; ve lajjit

hona jante hi nahi; is karan jab aur log neeche girein, tab ve bhi girenge, aur jab main un ko



dand dene lagoonga, tab ve thokar khakar girenge, Yahowa ka yahi vachan hai.

'8 Yahowa yon bhi kahta hai, sadkon par khade ho kar dekho, aur poochho ki pracheenkaal ka
achchha maarg kaun sa hai, usi mein chalo, aur tum apne apne man mein chain paoge. Par

unhonne kaha, ham us par na chalenge.

17 Main ne tumbhare liye pahrue baitha kar kaha, narsinge ka shabd dhyaan se sunna! Par unhonne

kaha, ham na sunenge.
18 Isliye, he jatiyo, suno, aur he mandali, dekh, ki in logon mein kya ho raha hai.

19 He prithvi, sun; dekh, ki main is jati par vah vipatti le aaoonga jo unki kalpanaon ka phal hai,
kyonki inhonne mere vachnon par dhyaan nahi lagaya, aur meri shiksha ko inhonne nikammi

jana hai.

20 Mere liye jo lobaan shaba se, aur sugandhit narkat jo door desh se aata hai, iska kya prayojan
hai? Tumhare homabliyon se main prasann nahi hoon, aur na tumhare melabli mujhe meethe

lagte hain.

21 Is karan Yahowa ne yon kaha hai, dekho, main is praja ke aage thokar khaoonga, aur baap aur

beta, padosi aur mitra, sab ke sab thokar khakar naash honge.

%2 Yahowa yon kahta hai, dekho, uttar se varan prithvi ki chhor se ek badi jati ke log is desh ke

virodh mein ubhare jayenge.

23 Ve dhanush aur barchhi dharan kiye hue aayenge, ve kroor aur nirday hain, aur jab ve bolte hain
tab mano samudra garajta hai; ve ghodon par chadhe hue aayenge, he siyyon, ve veer ki nai

sashastra ho kar tujh par chadhai karenge.

24 Iska samachaar sunte hi hamare haath dheele pad gaye hain; ham sankat mein pade hain;

jachcha ki si peeda ham ko uthi hai.

25 Maidaan mein mat niklo, maarg mein bhi na chalo; kyonki vahan shatru ki talvaar aur charon or
bhay dekh padta hai.

26 He meri praja kamar mein taat baandh, aur raakh mein lot; jaisa eklaute putra ke liye vilaap hota

hai vaisa hi bada shokmay vilaap kar; kyonki naash karne vala ham par achanak aa padega.

27 Main ne isliye tujhe apni praja ke beech gummat va gadh thahra diya ki tu unki chaal parkhe aur

jaan le.

28 Ve sab bahut hi hathi hain, ve lutrai karte phirte hain; un sabhon ki chaal bigdi hai, ve nira

tamba aur loha hi hain.

29 Dhaunkni jal gai, sheesha aag mein jal gaya; dhalne vale ne vyarth hi dhala hai; kyonki bure log

nahi nikale gaye.

30 Unka naam khoti chandi padega, kyonki Yahowa ne un ko khota paya hai.



Yirmayaah 7 Jeremiah 7

! Jo vachan Yahowa ki or se yirmayaah ke paas pahuncha vah yah hai:

2 Yahowa ke bhavan ke phatak mein khada ho, aur yah vachan prachaar kar, or kah, he sab
yahoodiyo, tum jo Yahowa ko dandavat karne ke liye in phatkon se pravesh karte ho, Yahowa ka

vachan suno.

% Senaon ka Yahowa jo Israel ka Parmeshwar hai, yon kahta hai, apni apni chaal aur kaam sudharo,

tab main tum ko is sthaan mein base rahne doonga.

4 Tum log yah kah kar jhoothi baton par bharosa mat rakho, ki yahi Yahowa ka mandir hai; yahi

Yahowa ka mandir, Yahowa ka mandir.

® Yadi tum sachmuch apni apni chaal aur kaam sudharo, aur sachmuch manushya-manushya ke

beech nyaay karo,

® Pardeshi aur anaath aur vidhva par andher na karo; is sthaan mein nirdosh ki hatya na karo, aur

doosre devtaon ke peechhe na chalo jis se tumhari hani hoti hai,

” To main tum ko is nagar mein, aur is desh mein jo main ne tumhare poorvajon ko diya tha, yug

yug ke liye rahne doonga.
8 Dekho, tum jhoothi baton par bharosa rakhte ho jin se kuchh laabh nahi ho sakta.

® Tum jo chori, hatya aur vyabhichaar karte, jhoothi shapath khate, baal devta ke liye dhoop jalate,

aur doosre devtaon ke peechhe jinhein tum pahile nahi jante the chalte ho,

10 To kya yah uchit hai ki tum is bhavan mein aao jo mera kahlata hai, aur mere samhane khade ho

kar yah kaho ki ham isliye chhoot gaye hain ki ye sab ghrinit kaam karein?

1 Kya yah bhavan jo mera kahlata hai, tumhari drishti mein dakuon ki gufa ho gaya hai? Main ne

swayan yah dekha hai, Yahowa ki yah vani hai.

12 Mera jo sthaan sheelo mein tha, jahan main ne pahile apne naam ka nivaas thahraya tha, vahan

ja kar dekho ki main ne apni praja Israel ki burai ke karan uski kya dasha kar di hai?

13 Ab Yahowa ki yah vani hai, ki tum jo ye sab kaam karte aaye ho, aur yadyapi main tum se bade
yatn se batein karta raha hoon, taubhi tum ne nahi suna, aur tumhein bulata aaya parantu tum

nahi bole,

14 Isliye yah bhavan jo mera kahlata hai, jis par tum bharosa rakhte ho, aur yah sthaan jo main ne

tum ko aur tumhare poorvajon ko diya tha, iski dasha main sheelo ki si kar doonga.

5 Aur jaisa main ne tumhare sab bhaiyon ko arthaat sare epraimiyon ko apne samhane se door kar

diya hai, vaisa hi tum ko bhi door kar doonga.



16 Ts praja ke liye tu prarthana mat kar, na in logon ke liye oonche swar se pukaar na mujh se binti

kar, kyonki main teri nahi sunoonga.
7 Kya tu nahi dekhta ki ye log Yahuda ke nagron aur Yerushalem ki sadkon mein kya kar rahe hain?

18 Dekh, ladke bale to idhan batorte, baap aag sulgate aur striyan aata goondhti hain, ki swarg ki
rani ke liye rotiyan chadhayen; aur mujhe krodhit karne ke liye doosre devtaon ke liye tapavan

dein.

9 Yahowa ki yah vani hai, kya ve mujhi ko krodh dilate hain? Kya ve apne hi ko nahi jis se unke

munh par siyahi chhaye?

20 So Prabhu Yahowa ne yon kaha hai, kya manushya, kya pashu, kya maidaan ke vriksh, kya
bhoomi ki upaj, un sab par jo is sthaan mein hain, mere kop ki aag bhadakne par hai; vah nitya

jalti rahegi aur kabhi na bujhegi.

21 Senaon ka Yahowa jo Israel ka Parmeshwar hai, yon kahta hai, apne melabliyon ke saath apne

homabli bhi chadhao aur maans khao.

22 Kyonki jis samay main ne tumhare poorvajon ko Misr desh mein se nikala, us samay main ne

unhein homabli aur melabli ke vishya kuchh aagya na di thi.

23 Parantu main ne to un ko yah aagya di ki mere vachan ko mano, tab main tumhara Parmeshwar
hoonga, aur tum meri praja thahroge; aur jis maarg ki main tumhein aagya dun usi mein chalo,

tab tumhara bhala hoga.

24 Par unhonne meri na suni aur na meri baton par kaan lagaya; ve apni hi yuktiyon aur apne bure

man ke hath par chalte rahe aur peechhe hat gaye par aage na badhe.

%5 Jis din tumhare purkha Misr desh se nikle, us din se aaj tak main to apne sare dason,

bhavishyadwaktaon ko, tumhare paas bade yatn se lagataar bhejta raha;

26 Parantu unhonne meri nahi suni, na apna kaan lagaya; unhonne hath kiya, aur apne purkhaon

se badhkar buraiyan ki hain.
27 Tu sab batein un se kahega par ve teri na sunenge; tu un ko bulayega, par ve na bolenge.

28 Tab tu un se kah dena, yah vahi jati hai jo apne Parmeshwar Yahowa ki nahi sunti, aur tadna se

bhi nahi manti; sachchai naash ho gai, aur unke munh se door ho gai hai.

29 Apne baal munda kar phenk de; munde teelon par chadh kar vilaap ka geet ga, kyonki Yahowa

ne is samay ke nivasiyon par krodh kiya aur unhein nikamma jankar tyaag diya hai.

%0 Yahowa ki yah vani hai, iska karan yah hai ki Yahudiyon ne vah kaam kiya hai, jo meri drishti
mein bura hai; unhonne us bhavan mein jo mera kahlata hai, apni ghrinit vastuein rakhkar use
ashuddh kar diya hai.



31 Aur unhonne hinnomvanshiyon ki tarai mein topet naam oonche sthaan banakar, apne bete-
betiyon ko aag mein jalaya hai; jiski aagya main ne kabhi nahi di aur na mere man mein vah

kabhi aaya.

32 Yahowa ki yah vani hai, isliye aise din aate hain ki vah tarai phir na to topet ki aur na
hinnomvanshiyon ki kahlayegi, varan ghaat ki tarai kahlayegi; aur topet mein itni qabrein hongi

ki aur sthaan na rahega.

33 Isliye in logon ki lothein aakaash ke pakshiyon aur prithvi ke pashuon ka aahaar hongi, aur un

ko bhagane vala koi na rahega.

34 Us samay main aisa karoonga ki Yahuda ke nagron aur Yerushalem ki sadkon mein na to harsh

aur aanand ka shabd sun padega, aur na dulhe va dulhin ka; kyonki desh ujaad hi ujaad ho
jayega.



Yirmayaah 8 Jeremiah 8

! Yahowa ki yah vani hai, us samay Yahuda ke rajaon, hakimon, yajkon, bhavishyadwaktaon aur

Yerushalem ke rahne valon ki haddiyan qabron mein se nikaal kar,

2 Soorya, chandrama aur aakaash ke sare ganon ke samhane phailai jayengi; kyonki ve unhi se
prem rakhte, unhi ki seva karte, unhi ke peechhe chalte, aur unhi ke paas jaya karte aur unhi ko
dandavat karte the; aur na ve ikatthi ki jayengi na qabra mein rakhi jayengi; ve bhoomi ke oopar

khaad ke samaan padi rahengi.

3 Tab is bure kul ke bache hue log un sab sthanon mein jis mein main ne unhein nikaal diya hai,

jeevan se mrityu hi ko adhik chahenge, senaon ke Yahowa ki yahi vani hai.
“ Tu un se yah bhi kah, Yahowa yon kahta hai ki jab manushya girte hain to kya phir nahi uthte?

® Jab koi bhatak jata hai to kya vah laut nahi aata? Phir kya karan hai ki ye yarooshlemi sada door hi

door bhatakte jate hain? Ye chhal nahi chhodte, aur phir lautne se inkaar karte hain.

® Main ne dhyaan dekar suna, parantu ye theek nahi bolte; in mein se kisi ne apni burai se
pachhtakar nahi kaha, haay! Main ne yah kya kiya hai? Jaisa ghoda ladai mein veg se daudta hai,

vaise hi in mein se har ek jan apni hi daud mein daudta hai.

" Aakaash mein laglag bhi apne niyat samyon ko janta hai, aur panduki, soopabeni, aur saras bhi

apne aane ka samay rakhte hain; parantu meri praja Yahowa ka niyam nahi janti.

& Tum kyonkar kah sakte ho ki ham buddhimaan hain, aur Yahowa ki di hui vyavastha hamare

saath hai? Parantu unke shastriyon ne uska jhootha vivran likh kar usko jhooth bana diya hai.

® Buddhimaan lajjit ho gaye, ve vismit hue aur pakde gaye; dekho, unhonne Yahowa ke vachan ko

nikamma jana hai, un mein buddhi kahan rahi?

10 Is karan main unki striyon ko doosre purushon ko aur unke khet doosre adhikariyon ke vash
mein kar doonga, kyonki chhote se le kar bade tak ve sab ke sab lalchi hain; kya
bhavishyadwakta kya yajak, ve sab ke chhal se kaam karte hain.

! Unhonne, “shanti hai, shanti” aisa kah kahkar meri praja ke ghaav ko oopar hi oopar changa

kiya, parantu shanti kuchh bhi nahi hai.

12 Kya ve ghrinit kaam kar ke lajjit hue? Nahi, ve kuchh bhi lajjit nahi hue, ve lajjit hona jante hi
nahi. Is karan jab aur log neeche girein, tab ve bhi girenge; jab unke dand ka samay aayega, tab

ve bhi thokar khakar girenge, Yahowa ka yahi vachan hai.

13 Yahowa ki sah bhi vani hai, main un sabhon ka ant kar doonga. Na to unki dakhaltaon mein
daakh pai jayengi, aur na anjeer ke vrikshon mein anjeer varan unke patte bhi sookh jayenge,

aur jo kuchh main ne unhein diya hai vah unke paas se jata rahega.



4 Ham kyon chup-chaap baithe hain? Aao, ham chalkar gadh vale nagron mein ikatthe naash ho
jayen; kyonki hamara Parmeshwar Yahowa ham ko naash karna chahta hai, aur hamein vish

peene ko diya hai; kyonki ham ne Yahowa ke viruddh paap kiya hai.

15 Ham shanti ki baat johte the, parantu kuchh kalyaan nahi mila, aur changai ki aasha karte the,

parantu ghabrana hi pada hai.

16 Unke ghodon ka phurrana daan se sun padta hai, aur balvant ghodon ke hinhinane ke shabd se
sara desh kaamp utha hai. Unhonne aakar hamare desh ko aur jo kuchh us mein hai, aur

hamare nagar ko nivasiyon samet naash kiya hai.

7 Kyonki dekho, main tumhare beech mein aise saamp aur naag bhejoonga jin par mantra na

chalega, aur ve tum ko dasenge, Yahowa ki yahi vani hai.

18 Haay! Haay! Is shok ki dasha mein mujhe shanti kahan se milegi? Mera hriday bheetar hi
bheetar tadapta hai!

19 Mujhe apne logon ki chillahat door ke desh se sunai deti hai: kya Yahowa siyyon mein nahi hain?
Kya uska raja us mein nahi? Unhonne kyon mujh ko apni khodi hui moorton aur pardesh ki

vyarth vastuon ke dwara kyon krodh dilaya hai?
20 Katni ka samay beet gaya, phal todne ki ritu bhi samaapt ho gai, aur hamara uddhaar nahi huaa.

21 Apne logon ke dukh se main bhi dukhit huaa, main shok ka pahirava pahine ati achambhe mein

dooba hoon.

%2 Kya gilaad desh mein kuchh balsaan ki aushdhi nahi? Kya us mein koi vaidya nahi? Yadi hai, to

mere logon ke ghaav kyon change nahi hue?



Yirmayaah 9 Jeremiah 9

! Bhala hota, ki mera sir jal hi jal, aur meri aankhein aansuon ka sota hoti, ki main raat din apne

mare hue logon ke liye rota rahta.

2 Bhala hota ki mujhe jangal mein batohiyon ka koi tikaav milta ki main apne logon ko chhodkar

vahi chala jata! Kyonki ve sab vyabhichari hain, ve vishwasghatiyon ka samaaj hain.

* Apni apni jeebh ko ve dhanush ki nai jhooth bolne ke liye taiyaar karte hain, aur desh mein
balvant to ho gaye, parantu sachchai ke liye nahi; ve burai par burai badhate jate hain, aur ve

mujh ko jante hi nahi, Yahowa ki yahi vani hai.

“ Apne apne sangi se chaukas raho, apne bhai par bhi bharosa na rakho; kyonki sab bhai nishchay

adanga marenge, aur har ek padosi lutrai karte phirenge.

® Ve ek doosre ko thagenge aur sach nahi bolenge; unhonne jhooth hi bolna seekha hai; aur kutilta

hi mein parishram karte hain.

® Tera nivaas chhal ke beech hai; chhal hi ke karan ve mera gyaan nahi chahte, Yahowa ki yahi vani
hai.

’ Isliye senaon ka Yahowa yon kahta hai, dekh, main un ko tapakar parkhoonga, kyonki apni praja

ke karan main un se aur kya kar sakta hoon?

8 Unki jeebh kaal ke teer ke samaan bedhne vali hai, us se chhal ki batein nikalti hain; ve munh se

to ek doosre se mel ki baat bolte hain par man hi man ek doosre ki ghaat mein lage rahte hain.

? Kya main aisi baton ka dand na dun? Yahowa ki sah vani hai, kya main aisi jati se apna palta na

lun?

10 Main pahadon ke liye ro uthoonga aur shok ka geet gaoonga, aur jangal ki charaiyon ke liye
vilaap ka geet gaoonga, kyonki ve aise jal gaye hain ki koi un mein se ho kar nahi chalta, aur un

mein dhor ka shabd bhi nahi sunai padta; pashu-pakshi sab bhaag gaye hain.

1 Main Yerushalem ko deeh hi deeh kar ke geeddon ka sthaan banaoonga; aur Yahuda ke nagron

ko aisa ujaad doonga ki un mein koi na basega.

12 Jo buddhimaan purush ho vah iska bhed samajh le, aur jisne Yahowa ke mukh se iska karan suna
ho vah bata de. Desh ka naash kyon huaa? Kyon vah jangal ki nai aisa jal gaya ki us mein se ho

kar koi nahi chalta?

13 Aur Yahowa ne kaha, kyonki unhonne meri vyavastha ko jo main ne unke aage rakhi thi chhod

diya; aur na meri baat mani aur na uske anusaar chale hain,

4 Varan ve upne hath par baal naam devtaon ke peechhe chale, jaisa unke purkhaon ne un ko

sikhlaya.



15 Is karan, senaon ka Yahowa, Israel ka Parmeshwar yon kahta hai, sun, main apni is praja ko

kadvi vastu khilaoonga aur vish pilaoonga.

16 Aur main un logon ko aisi jatiyon mein titar bitar karoonga jinhein na to ve na unke purkha

jante the; aur jab tak unka ant na ho jaye tab tak meri or se talvaar unke peechhe padegi.

7 Senaon ka Yahowa yon kahta hai, socho, aur vilaap karne valiyon ko bulao; buddhimaan striyon
ko bulva bhejo;

18 Ve phurti kar ke ham logon ke liye shok ka geet gayen ki hamari aankhon se aansu bah chalein

aur hamari palkein jal bahaye.

19 Siyyon se shok ka yah geet sun padta hai, ham kaise naash ho gaye! Ham kyon lajja mein pad
gaye hain, kyonki ham ko apna desh chhodna pada aur hamare ghar gira diye gaye hain.

20 Isliye, he striyon, Yahowa ka yah vachan suno, aur uski yah aagya mano; tum apni apni betiyon

ko shok ka geet, aur apni apni padosiyon ko vilaap ka geet sikhao.

21 Kyonki mrityu hamari khidkiyon se ho kar hamare mahlon mein ghus aai hai, ki, hamari sadkon

mein bachchon ko aur chaukon mein javanon ko mita de.

22 Tu kah, Yahowa yon kahta hai, manushyon ki lothein aisi padi rahengi jaisa khaad khet ke oopar,

aur pooliyan katne vale ke peechhe padi rahti hain, aur unka koi uthane vala na hoga.

23 Yahowa yon kahta hai, buddhimaan apni buddhi par ghamand na kare, na veer apni veerta par,

na dhani apne dhan par ghamand kare;

24 Parantu jo ghamand kare vah isi baat par ghamand kare, ki vah mujhe janta aur samajhta he, ki
main hi vah Yahowa hoon, jo prithvi par karuna, nyaay aur dharm ke kaam karta hai; kyonki

main inhi baton se prasann rahta hoon.

25 Dekho, Yahowa ki yah vani hai ki aise din aane vale hain ki jinka khatna huaa ho, un ko

khatnarhiton ke samaan dand doonga,

26 Arthaat misriyon, Yahudiyon, edomiyon, ammoniyon, moaabiyon ko, aur un registaan ke
nivasiyon ke samaan jo apne gaal ke balon ko munda dalte hain; kyonki ye sab jatiyan to

khatnarhit hain, aur Israel ka sara gharana bhi man mein khatnarhit hai.



Yirmayaah 10 Jeremiah 10

! Yahowa yon kahta hai, he Israel ke gharane jo vachan Yahowa tum se kahta hai use suno.

2 Anyajatiyon ko chaal mat seekho, na unki nai aakaash ke chinhon se vismit ho, isliye ki anyajati

log un se vismit hote hain.

® Kyonki deshon ke logon ki reetiyan to nikammi hain. Moorat to van mein se kisi ka kata huaa

kaath hai jise kareegar ne basoole se banaya hai.

“ Log usko sone-chandi se sajate aur hayaide se keel thonk thonkkar dridh karte hain ki vah hil-dul

na sake.

® Ve kharadkar taad ke ped ke samaan gol banai jati hain, par bol nahi sakti; unhein uthaye phirna
padta hai, kyonki ve chal nahi sakti. Un se mat daro, kyonki, na to ve kuchh bura kar sakti hain
aur na kuchh bhala.

® He Yahowa, tere samaan koi nahi hai; tu mahaan hai, aur tera naam parakram mein bada hai.

" He sab jatiyon ke raja, tujh se kaun na darega? Kyonki yah tere yogya hai; anyajatiyon ke sare

buddhimanon mein, aur unke sare rajyon mein tere samaan koi nahi hai.
8 Parantu ve pashu sareekhe nire moorkh hain; moorttiyon se kya shiksha? Ve to kaath hi hain!

? Pattar banai hui chandi tarsheesh se lai jati hai, aur uphaaj se sona. Ve kareegar aur sunaar ke
hathon ki kareegri hain; unke pahirave neele aur bainjni rang ke vastra hain; un mein jo kuchh

hai vah nipun kareegron ki kareegri hi hai.

10 Parantu Yahowa vastav mein Parmeshwar hai; jeevit Parmeshwar aur sada ka raja vahi hai. Uske

prakop se prithvi kampti hai, aur jati jati ke log uske krodh ko sah nahi sakte.

1 Tum un se yah kahna, ye devta jinhonne aakaash aur prithvi ko nahi banaya ve prithvi ke oopar

se aur aakaash ke neeche se nasht ho jayenge.

12 Usi ne prithvi ko apni samarth se banaya, usne jagat ko apni buddhi se sthir kiya, aur aakaash ko

apni praveenta se taan diya hai.

13 Jab vah bolta hai tab aakaash mein jal ka bada shabd hota hai, aur prithvi ki chhor se vah kuhre

ko uthata hai. Vah varsha ke liye bijli chamkata, aur apne bhandaar mein se pavan chalata hai.

4 Sab manushya pashu sareekhe gyanarhit hain; apni khodi hui moorton ke karan sab sunaron ki

aasha tootti hai; kyonki unki dhali hui moortein jhoothi hain, aur un mein saans hi nahi hai.
!5 Ve vyarth aur thatthe hi ke yogya hain; jab unke dand ka samay aayega tab ve naash ho jayengi.

16 Parantu Yakub ka nij bhaag unke samaan nahi hai, kyonki vah to sab ka srijanhaar hai, aur Israel

uske nij bhaag ka gotra hai; senaon ka Yahowa uska naam hai.

7 He ghere hue nagar ki rahne vali, apni gathri bhoomi par se utha!



18 Kyonki Yahowa yon kahta hai, main ab ki baar is desh ke rahne valon ko mano gofan mein dhar
ke phenk doonga, aur unhein aise aise sankat mein daloonga ki unki samajh mein bhi nahi
aayega.

19 Mujh par haay! Mera ghaav changa hone ka nahi. Phir main ne socha, yah to rog hi hai, isliye

mujh ko ise sahna chahiye.

20 Mera tambu loota gaya, aur sab rassiyan toot gai hain; mere ladke-bale mere paas se chale gaye,

aur nahi hain; ab koi nahi raha jo mere tambu ko tane aur meri kanatein khadi kare.

21 Kyonki charvahe pashu sareekhe hain, aur ve Yahowa ko nahi pukarte; isi karan ve buddhi se

nahi chalte, aur unki sab bhedein titar-bitar ho gai hain.

22 Qun, ek shabd sunai deta hai! Dekh, vah aa raha hai! Uttar disha se bada hullad mach raha hai
taki Yahuda ke nagron ko ujaad kar geeddon ka sthaan bana de.

23 He Yahowa, main jaan gaya hoon, ki manushya ka maarg uske vash mein nahi hai, manushya

chalta to he, parantu uske dag uske aadheen nahi hain.

24 He Yahowa, meri tadna kar, par nyaay se; krodh mein aakar nahi, kahi aisa na ho ki main naash

ho jaun.

25 Jo jati tujhe nahi janti, aur jo tujh se prarthana nahi karte, unhi par apni jalajlahat undel; kyonki
unhonne Yakub ko nigal liya, varan, use khakar ant kar diya hai, aur uske nivaas sthaan ko ujaad

diya hai.



Yirmayaah 11 Jeremiah 11

! Yahowa ka yah vachan yirmayaah ke paas pahuncha:
2 Is vacha ke vachan suno, aur Yahuda ke purushon aur Yerushalem ke rahne valon se kaho.

3 Un se kaho, Israel ka Parmeshwar Yahowa yon kahta hai, shrapit hai vah manushya, jo is vacha ke

vachan na mane

4 Jise main ne tumhare purkhaon ke saath lohe ki bhatthi arthaat Misr desh mein se nikalne ke
samay, yah kahke bandhi thi, meri suno, aur jitni aagyayen main tumhein deta hoon un sabhon

ka palan karo. Is se tum meri praja thahroge, aur main tumhara Parmeshwar thahroonga;

® Aur jo shapath main ne tumhare pitron se khai thi ki jis desh mein doodh aur madhu ki dharayen
bahti hain, use main tum ko doonga, use poori karoonga; aur dekho, vah poori hui hai. Yah sun
kar main ne kaha, he Yahowa, aisa hi ho.

® Tab Yahowa ne mujh se kaha, ye sab vachan yahood ke nagron aur Yerushalem ki sadkon mein

prachaar kar ke kah, is vacha ke vachan suno aur uske anusaar chalo.

’ Kyonki jis samay se main tumhare purkhaon ko Misr desh se chhuda le aaya tab se aaj ke din tak

un ko dridhta se chitata aaya hoon, meri baat suno.

8 Parantu unhonne na suni aur na meri baton par kaan lagaya, kintu apne apne bure man ke hath
par chalte rahe. Isliye main ne unke vishay is vacha ki sab baton ko poorn kiya hai jiske manne

ki main ne unhein aagya di thi aur unhonne na mani.
° Phir Yahowa ne mujh se kaha, Yahudiyon aur Yerushalem ke nivasiyon mein vidroh paya gaya hai.

10 Jaise inke purkha mere vachan sunne se inkaar karte the, vaise hi ye bhi unke adharm ka anusran
kar ke doosre devtaon ke peechhe chalte aur unki upasna karte hain; Israel aur Yahuda ke

gharanon ne us vacha ko jo main ne unke poorvajon se bandhi thi, tod diya hai.

1 Isliye Yahowa yon kahta hai, dekh, main in par aisi vipatti dalne par hoon jis se ye bach na

sakenge; aur chahe ye meri dohai dein taubhi main inki na sunoonga.

12 Us samay Yerushalem aur Yahuda ke nagron ke nivasi un devtaon ki dohai denge jinke liye ve

dhoop jalate hain, parantu ve unki vipatti ke samay un ko kabhi na bacha sakenge.

13 He Yahuda, jitne tere nagar hain utne hi tere devta bhi hain; aur Yerushalem ke nivasiyon ne har

ek sadak mein us lajjapoorn baal ki vediyan bana banakar uske liye dhoop jalaya hai.

14 Isliye tu meri is praja ke liye prarthana na karna, na koi in logon ke liye oonche swar se binti

kare, kyonki jis samay ye apni vipatti ke mare meri dohai denge, tab main unki na sunoonga.

15 Meri priya ko mere ghar mein kya kaam hai? Usne to bahuton ke saath kukarm kiya, aur teri

pavitrata poori reeti se jati rahi hai. Jab tu burai karti hai, tab prasann hoti hai.



'6 Yahowa ne tujh ko hari, manohar, sundar phal vali jalpai to kaha tha, parantu usne bade hullad

ke shabd hote hi us mein aag lagai gai, aur uski daliyan tod dali gai.

7 Senaon ka Yahowa, jisne tujhe lagaya, usne tujh par vipatti dalne ke liye kaha hai; iska karan
Israel aur Yahuda ke gharanon ki yah burai hai ki unhonne mujhe ris dilane ke liye baal ke

nimitt dhoop jalaya.
'8 Yahowa ne mujhe bataya aur yah baat mujhe maloom ho gai; kyonki Yahowa hi ne unki yuktiyan
mujh par pragat ki.

19 Main to vadh hone vale bhed ke bachche ke samaan anjaan tha. Main na janta tha ki ve log meri
hani ki yuktiyan yah kahkar karte hain, aao, ham phal samet is vriksh ko ukhaad dein, aur

jeeviton ke beech mein se kaat dalein, tab iska naam tak phir smaran na rahe.

20 Parantu, ab he senaon ke Yahowa, he dharmi nyayi, he antakran ki baton ke gyata, tu unka palta

le aur mujhe dikha, kyonki main ne apna muqaddama tere haath mein chhod diya hai.

21 Isliye Yahowa ne mujh se kaha, anatot ke log jo tere praan ke khoji hain aur yah kahte hain ki tu

Yahowa ka naam le kar bhavishyadwani na kar, nahi to hamare hathon se marega.

%2 Tsliye senaon ka Yahowa unke vishay yon kahta hai, main un ko dand doonga; unke javaan

talvaar se, aur unke ladke-ladkiyan bhookhon marenge;

23 Aur un mein se koi bhi na bachega. Main anatot ke logon par yah vipatti daloonga; unke dand ka

din aane vala hai.



Yirmayaah 12 Jeremiah 12

! He Yahowa, yadi main tujh se muqaddama ladun, taubhi tu dharmi hai; mujhe apne saath is
vishay par vadvivaad karne de. Dushton ki chaal kyon saphal hoti hai? Kya karan hai ki

vishwasghati bahut sukh se rahte hain?

2 Tu un ko bota aur ve jad bhi pakadte; ve badhte aur phalte bhi hain; tu unke munh ke nikat hai

parantu un ke manon se door hai.

® He Yahowa tu mujhe janta hai; tu mujhe dekhta hai, aur tu ne mere man ki pareeksha kar ke
dekha ki main teri or kis prakaar rahta hoon. Jaise bhed-bakriyan ghaat hone ke liye jhund mein

se nikali jati hain, vaise hi un ko bhi nikaal le aur vadh ke din ke liye taiyaar kar.

“ Kab tak desh vilaap karta rahega, aur sare maidaan ki ghaas sookhi rahegi? Desh ke nivasiyon ki
burai ke karan pashu-pakshi sab naash ho gaye hain, kyonki un logon ne kaha, vah hamare ant
ko na dekhega.

®> Tu jo pyadon hi ke sang daudkar thak gaya hai to ghodon ke sang kyonkar barabri kar sakega?
Aur yadyapi tu shanti ke is desh mein nidar hai, parantu yardan ke aaspaas ke ghane jangal mein

tu kya karega?

® Kyonki tere bhai aur tere gharane ke logon ne bhi tera vishwasghaat kiya hai; ve tere peechhe

lalkarte hain, yadi ve tujh se meethi batein bhi kahein, taubhi unki prateeti na karna.

’ Main ne apna ghar chhod diya, apna nij bhaag main ne tyaag diya hai; main ne apni pranapriya

ko shatruon ke vash mein kar diya hai.

8 Kyonki mera nij bhaag mere dekhne mein van ke sinh ke samaan ho gaya aur mere viruddh garja

haij; is karan main ne us se bair kiya hai.

° Kya mera nij bhaag meri drishti mein chitti vale shikari pakshi ke samaan nahi hai? Kya shikari
pakshi charon or se use ghere hue hain? Jao sab jangli pashuon ko ikattha karo; un ko lao ki kha
jayen.

10 Bahut se charvahon ne meri daakh ki bari ko bigaad kar diya, unhonne mere bhaag ko latada,

varan mere manohar bhaag ke khet ko sunsaan jangal bana diya hai.

1 Unhonne usko ujaad diya; vah ujad kar mere samhane vilaap kar raha hai. Sara desh ujad gaya

hai, taubhi koi nahi sochta.

12 JTangal ke sab munde teelon par nashak chadh aaye hain; kyonki Yahowa ki talvaar desh ke ek

chhor se le kar doosri chhor tak nigalti jati hai; kisi manushya ko shanti nahi milti.

13 Unhonne gehun to boya, parantu kateele ped kate, unhonne kasht to uthaya, parantu us se
kuchh laabh na huaa. Yahowa ke krodh ke bhadakne ke karan tum apne kheton ki upaj ke vishay

mein lajjit ho.



14 Mere dusht padosi us bhaag par haath lagate hain, jiska bhagi main ne apni praja Israel ko
banaya hai. Unke vishya Yahowa yon kahta hai ki main un ko unki bhoomi mein se ukhaad

daloonga, aur Yahuda ke gharane ko bhi unke beech mein se ukhdoonga.

15 Unhein ukhadne ke baad main phir un par daya karoonga, aur un mein se har ek ko uske nij

bhaag aur bhoomi mein phir se lagaoonga.

'8 Aur yadi ve meri praja ki chaal seekhkar mere hi naam ki saugandh, Yahowa ke jeevan ki
saugandh, khane lagein, jis prakaar se unhonne meri praja ko baal ki saugandh khana sikhlaya

tha, tab meri praja ke beech unka bhi vansh badhega.

7 Parantu yadi ve na manein, to main us jati ko aisa ukhadoonga ki vah phir kabhi na panampegi,

Yahowa ki yahi vani hai.



Yirmayaah 13 Jeremiah 13

! Yahowa ne mujh se yon kaha, ja kar sani ki ek peti mol le, use kamar mein baandh aur jal mein

mat bheegne de.
2 Tab main ne ek peti mol le kar Yahowa ke vachan ke anusaar apni kamar mein baandh li.
® Tab doosri baar Yahowa ka yah vachan mere paas pahuncha ki

% Jo peti tu ne mol le kar kati mein kas li hai, use paraat ke teer par le ja aur vahan use kadade par ki

ek daraar mein chhipa de.
® Yahowa ki is aagya ke anusaar main ne usko paraat ke teer par le ja kar chhipa diya.

® Bahut dinon ke baad Yahowa ne mujh se kaha, uth, phir paraat ke paas ja, aur jis peti ko main ne

tujhe vahan chhipane ki aagya di use vahan se le le.

 Tab main paraat ke paas gaya or khod kar jis sthaan mein main ne peti ko chhipaya tha, vahan se

usko nikaal liya. Aur dekho, peti bigad gai thi; vah kisi kaam ki na rahi.
8 Tab Yahowa ka yah vachan mere paas pahucha, Yahowa yon kahta hai,
? Isi prakaar se main Yahudiyon ka garva, aur Yerushalem ka bada garva nasht kar doonga.

10 Is dusht jati ke log jo mere vachan sunne se inkaar karte hain jo apne man ke hath par chalte,
doosre devtaon ke peechhe chal kar unki upasna karte or un ko dandavat karte hain, ve is peti

ke samaan ho jayenge jo kisi kaam ki nahi rahi.

1 Yahowa ki yah vani hai ki jis prakaar se peti manushya ki kamar mein kasi jati hai, usi prakaar se
main ne Israel ke sare gharane aur Yahuda ke sare gharane ko apni kati mein baandh liya tha ki
ve meri praja banein aur mere naam aur keerti aur shobha ka karan hon, parantu unhonne na

mana.

12 Isliye tu un se yah vachan kah, Israel ka Parmeshwar Yahowa yon kahta hai, dakhamdhu ke sab
kuppe dakhamdhu se bhar diye jayenge. Tab ve tujh se kahenge, kya ham nahi jante ki
dakhamdhu ke sab kuppe dakhamdhu se bhar diye jayenge?

13 Tab tu un se kahna, Yahowa yon kahta hai, dekho, main is desh ke sab rahne valon ko, vishesh
kar ke daoodvansh ki gaddi par virajmaan raja aur yajak aur bhavishyadwakta aadi Yerushalem

ke sab nivasiyon ko apni kop roopi madira pilakar achet kar doonga.

14 Tab main unhein ek doosre se takra doonga; arthaat baap ko bete se, aur bete ko baap se,
Yahowa ki yah vani hai. Main un par komalta nahi dikhaoonga, na taras khaoonga aur na daya

kar ke un ko nasht hone se bachaoonga.

!5 Dekho, aur kaan lagao, garva mat karo, kyonki Yahowa ne yon kaha hai.



6 Apne Parmeshwar Yahowa ki badai karo, is se pahile ki vah andhakaar laye aur tumhare paanv
andhere pahadon par thokar khayen, aur jab tum prakaash ka aasra dekho, tab vah usko mrityu

ki chhaya se badal aur use ghor andhakaar bana de.

7 Aur yadi tum ise na suno, to main akele mein tumhare garva ke karan rooonga, aur meri

aankhon se aansuon ki dhara bahti rahegi, kyonki Yahowa ki bhedein bandhuaa kar li gai hain.

18 Raja aur rajmata se kah, neeche baith jao, kyonki tumhare siron ke shobhaymaan mukut utaar
liye gaye hain.
19 Dakkhin desh ke nagar ghere gaye hain, koi unhein bacha na sakega; sampoorn Yahudi jati

bandi ho gai hai, vah poori reeti se bandhuaai mein chali gai hai.

20 Apni aankhein utha kar un ko dekh jo uttar disha se aa rahe hain. Vah sundar jhund jo tujhe

saumpa gaya tha kahan hai?

?1 Jab vah tere un mitron ko tere oopar pradhaan thahrayega jinhein tu ne apni hani karne ki

shiksha di hai, tab tu kya kahegi? Kya us samay tujhe zachcha ki si peedayen na uthengi?

2 Aur yadi tu apne man mein soche ki ye batein kis karan mujh par padi hain, to tere bade adharm

ke karan tera aanchal uthaya gaya hai aur teri ediyan bariyai se nangi ki gai hain.

23 Kya habshi apna chamda, va cheeta apne dhabbe badal sakta hai? Yadi ve aisa kar sakein, to tu

bhi, jo burai karna seekh gai hai, bhalai kar sakegi.

24 Is karan main un ko aisa titar-bitar karoonga, jaisa bhoosa jangal ke pavan se titar-bitar kiya jata
hai.

%5 Yahowa ki yah vani hai, tera hissa aur mujh se thahraya huaa tera bhaag yahi hai, kyonki tu ne
mujhe bhool kar jhooth par bharosa rakha hai.

%6 Isliye main bhi tera aanchal tere munh tak uthaoonga, tab teri laaj jani jayegi.

27 Vyabhichaar aur chochla aur chhinalpan aadi tere ghinaune kaam jo tu ne maidaan aur teelon
par kiye hain, ve sab main ne dekhe hain. He Yerushalem, tujh par haay! Tu apne aap ko kab tak
shuddh na karegi? Aur kitne din tak tu bani rahegi?



Yirmayaah 14 Jeremiah 14

! Yahowa ka vachan jo yirmayaah ke paas sookhe varsh ke vishay mein pahuncha:

2 Yahuda vilaap karta aur phatkon mein log shok ka pahirava pahine hue bhoomi par udaas baithe

hain; aur Yerushalem ki chillahat aakaash tak pahunch gai hai.

* Aur unke bade log unke chhote logon ko pani ke liye bhejte hain; ve gadhon par aakar pani nahi
pate isliye chhoochhe bartan liye hue ghar laut jate hain; ve lajjit aur niraash ho kar sir dhaamp

lete hain.

4 Desh mein pani na barasne se bhoomi mein daraar pad gaye hain, is karan kisaan log niraash ho

kar sir dhaamp lete hain.
® Harini bhi maidaan mein bachcha jan kar chhod jati hai kyonki hari ghaas nahi milti.

® Jangli gadhe bhi munde teelon par khade hue geeddon ki nai hamphte hain; unki aankhein
dhundhla jati hain kyonki hariyali kuchh bhi nahi hai.

" He Yahowa, hamare adharm ke kaam hamare viruddh sakshi de rahe hain, ham tera sang chhod
kar bahut door bhatak gaye hain, aur ham ne tere viruddh paap kiya hai; taubhi, tu apne naam

ke nimitt kuchh kar.

8 He Israel ke aadhaar, sankat ke samay uska bachane vala tu hi hai, tu kyon is desh mein pardeshi

ki nai hai? Tu kyon us batohi ke samaan hai jo raat bhar rahne ke liye kahi tikta ho?

® Tu kyon ek vismit purush ya aise veer ke samaan hai jo bacha na sake? Taubhi he Yahowa tu

hamare beech mein hai, aur ham tere kahlate hain; isliye ham ko na taj.

10 Yahowa ne in logon ke vishay yon kaha: in ko aisa bhatakna achchha lagta hai; ye kukarm mein
chalne se nahi ruke; isliye Yahowa in se prasann nahi hai, vah inka adharm smaran karega aur

unke paap ka dand dega.
1 Phir Yahowa ne mujh se kaha, is praja ki bhalai ke liye prarthana mat kar.

12 Chahe ve upvaas bhi karein, taubhi main inki duhai na sunoonga, aur chahe ve homabli aur
annabli chadhayen, taubhi main un se prasann na hooonga; main talvaar, mahangi aur mari ke

dwara inka ant kar daloonga.

13 Tab main ne kaha, haay, Prabhu Yahowa, dekh, bhavishyadwakta in se kahte hain ki na to tum

par talvaar chalegi aur na mahangi hogi, Yahowa tum ko is sthaan mein sada ki shanti dega.

14 Aur Yahowa ne mujh se kaha, ye bhavishyadwakta mera naam le kar jhoothi bhavishyadwani
karte hain, main ne un ko na to bheja aur na kuchh aagya di aur na un se koi bhi baat kahi. Ve
tum logon se darshan ka jhootha dava kar ke apne hi man se vyarth aur dhokhe ki

bhavishyadwani karte hain.



15 Is karan jo bhavishyadwakta mere bina bheje mera naam le kar bhavishyadwani karte hain ki us
desh mein na to talvaar chalegi aur na mahangi hogi, unke vishay Yahowa yon kahta hai, ki, ve

bhavishyadwakta aap talvaar aur mahangi ke dwara naash kiye jayenge.

16 Aur jin logon se ve bhavishyadwani kahte hain, ve mahangi aur talvaar ke dwara mar jane par is
prakaar Yerushalem ki sadkon mein phenk diye jayenge, ki na to unka, na unki striyon ka aur na
unke bete-betiyon ka koi mitti dene vala rahega. Kyonki main unki burai unhi ke oopar

undeloonga.

7 Tu un se yah baat kah, meri aankhon se din raat aansu lagataar bahte rahein, ve na rukein kyonki

mere logon ki kunvari beti bahut hi kuchli gai aur ghayal hui hai.

18 Yadi main maidaan mein jaun, to dekho, talvaar ke mare hue pade hain! Aur yadi main nagar ke
bheetar aaun, to dekho, bhookh se adhmooye pade hain! Kyonki bhavishyadwakta aur yajak

desh mein kamai karte phirte aur samajh nahi rakhte hain.

19 Kya tu ne Yahuda se bilkul haath utha liya? Kya tu siyyon se ghin karta hai? Nahi, tu ne kyon ham
ko aisa mara hai ki ham change ho hi nahi sakte? Ham shanti ki baat johte rahe, taubhi kuchh
kalyaan nahi huaa; aur yadyapi ham achchhe ho jane ki aasha karte rahe, taubhi ghabrana hi

pada hai.

20 He Yahowa, ham apni dushtata aur apne purkhaon ke adharm ko bhi maan lete hain, kyonki

ham ne tere viruddh paap kiya hai.

21 Apne naam ke nimitt hamein na thukra; apne tejomay sinhasan ka apmaan na kar; jo vacha tu ne

hamare saath bandhi, use smaran kar aur use na tod.

%2 Kya anyajatiyon ki moorton mein se koi varsha kar sakta hai? Kya aakaash jhadiyan laga sakta
hai? He hamare Parmeshwar Yahowa, kya tu hi in sab baton ka karne vala nahi hai? Ham tera hi

aasra dekhte rahenge, kyonki in sari vastuon ka srijanhaar tu hi hai.



Yirmayaah 15 Jeremiah 15

! Phir Yahowa ne mujh se kaha, yadi Musa aur shamooyel bhi mere samhane khade hote, taubhi

mera man in logon ki or na phirta. In ko mere samhane se nikaal do ki ve nikal jayen!

2 Aur yadi ve tujh se poochhein ki ham kahan nikal jayen? To kahna ki Yahowa yon kahta hai, jo
marne vale hain, ve marne ko chale jayen, jo talvaar se marne vale hain, ve talvaar se marne ko;
jo aakaal se marne vale hain, ve aakaal se marne ko, aur jo bandhue hone vale hain, ve

bandhuaai mein chale jayen.

? Main unke viruddh chaar prakaar ke vinaash thahraoonga: maar dalne ke liye talvaar, phaad
dalne ke liye kutte, noch dalne ke liye aakaash ke pakshi, aur phaad kar khane ke liye maidaan

ke hinsak jantu, Yahowa ki yah vani hai.

“ Yah hijkiyyaah ke putra, Yahuda ke raja manashshe ke un kamon ke karan hoga jo usne
Yerushalem mein kiye hain, aur main unhein aisa karoonga ki ve prithvi ke rajya rajya mein

mare mare phirenge.

®> He Yerushalem, tujh par kaun taras khayega, aur kaun tere liye shok karega? Kaun tera kushal

poochhne ko teri or mudega?

® Yahowa ki yah vani hai ki tu mujh ko tyagkar peechhe hat gai hai, isliye main tujh par haath

badhakar tera naash karoonga; kyonki, main taras khate khate ukta gaya hoon.

’ Main ne un ko desh ke phatkon mein soop se phatak diya hai; unhonne kumaarg ko nahi chhoda,

is karan main ne apni praja ko nirvansh kar diya, aur naash bhi kiya hai.

8 Unki vidhvayen mere dekhne mein samudra ki balu ke kinkon se adhik ho gai hain; unke javanon
ki mataon ke viruddh dupahri hi ko main ne luteron ko thahraya hai; main ne un ko achanak

sankat mein daal diya aur ghabra diya hai.

? Saat ladkon ki mata bhi behaal ho gai aur praan bhi chhod diya; uska soorya dophar hi ko ast ho
gaya; uski aasha toot gai aur uska munh kala ho gaya. Aur jo rah gaye hain un ko bhi main

shatruon ki talvaar se marva daloonga, Yahowa ki yahi vani hai.

1% He meri mata, mujh par haath, ki tu ne mujh aise manushya ko utpann kiya jo sansaar bhar se
jhagda aur vadvivaad karne vala thahra hai! Na to main ne byaaj ke liye rupye diye, aur na kisi se

udhaar liye hain, taubhi log mujhe koste hain.

™ Yahowa ne kaha, nishchay main teri bhalai ke liye tujhe dridh karoonga; vipatti aur kasht ke

samay main shatru se bhi teri binti karaoonga.
12 Kya koi peetal va loha, uttar disha ka loha tod sakta hai?

13 Tere sab papon ke karan jo sarvatra desh mein hue hain main teri dhan-sampatti aur khajane,

bina daam diye lut jane doonga.



14 Main aisa karoonga ki vah shatruon ke haath aise desh mein chala jayega jise tu nahi janti hai,

kyonki mere krodh ki aag bhadak uthi hai, aur vah tum ko jalayegi.

!5 He Yahowa, tu to janta hai; mujhe smaran kar aur meri sudhi le kar mere satane valon se mera
palta le. Tu dheeraj ke saath krodh karne vala hai, isliye mujhe na utha le; tere hi nimitt meri

namadhrai hui hai.

16 Jab tere vachan mere paas pahunche, tab main ne unhein mano kha liya, aur tere vachan mere

man ke harsh aur aanand ka karan hue; kyonki, he senaon ke Parmeshwar Yahowa, main tera

kahlata hoon.

7 Teri chhaya mujh par hui; main man bahlane valon ke beech baithkar prasann nahi huaa; tere

haath ke dabaav se main akela baitha, kyonki tu ne mujhe krodh se bhar diya tha.

18 Meri peeda kyon lagataar bani rahti hai? Meri chot ki kyon koi aushdhi nahi hai? Kya tu

sachmuch mere liye dhokha dene vali nadi aur sookhne vale jal ke samaan hoga?

19 Yah sunkar Yahowa ne yon kaha, yadi tu phire, to main phir se tujhe apne samhane khada
karoonga. Yadi tu anmol ko kahe aur nikamme ko na kahe, tab tu mere mukh ke samaan hoga.

Ve log teri or phirenge, parantu tu unki or na phirna.

20 Aur main tujh ko un logon ke samhane peetal ki dridh shahrapnaah banaoonga; ve tujh se
ladenge, parantu tujh par prabal na honge, kyonki main tujhe bachane aur tera uddhaar karne

ke liye tere saath hoon, Yahowa ki yah vani hai. Main tujhe dusht logon ke haath se bachaoonga,

21 Aur upadravi logon ke panje se chhuda loonga.



Yirmayaah 16 Jeremiah 16

! Yahowa ka yah vachan mere paas pahuncha,
2 Is sthaan mein vivaah kar ke bete-betiyan mat janma.

3 Kyonki jo bete-betiyan is sthaan mein utpann hon aur jo matayen unhein janein aur jo pita

unhein is desh mein janmayen,

4 Unke vishay Yahowa yon kahta hai, ve buri buri beemariyon se marenge. Unke liye koi chhati na
peetega, na un ko mitti dega; ve bhoomi ke oopar khaad ki nai pade rahenge. Ve talvaar aur
mahangi se mar mitenge, aur unki lothein aakaash ke pakshiyon aur maidaan ke pashuon ka

aahaar hongi.

®> Yahowa ne kaha, jis ghar mein rona peetna ho us mein na jana, na chhati peetne ke liye kahi jana
aur na in logon ke liye shok karna; kyonki Yahowa ki yah vani hai ki main ne apni shanti aur

karuna aur daya in logon par se utha li hai.

® Is karan is desh ke chhote-bade sab marenge, na to in ko mitti di jayegi, na log chhati peetenge,
na apna shareer cheerenge, aur na sir mundayenge. Inke liye koi shok karne valon ko roti na

batenge ki shok mein unhein shanti dein;
 Aur na log pita va mata ke marne par kisi ko shanti ke liye katore mein dakhamdhu pilayenge.
8 Tu jevnaar ke ghar mein inke saath khane-peene ke liye na jana.

? Kyonki senaon ka Yahowa, Israel ka Parmeshwar yon kahta hai, dekh, tum logon ke dekhte aur
tumhare hi dinon mein main aisa karoonga ki is sthaan mein na to harsh aur na aanand ka

shabd sunai padega, na dulhe aur na dulhin ka shabd.

10 Aur jab tu in logon se ye sab batein kahe, aur ve tujh se poochhein ki Yahowa ne hamare oopar
yah sari badi vipatti dalne ke liye kyon kaha hai? Hamara adharm kya hai aur ham ne apne

Parmeshwar Yahowa ke viruddh kaun sa paap kiya hai?

1 To tu in logon se kahna, Yahowa ki yah vani hai, kyonki tumhare purkha mujhe tyagkar doosre
devtaon ke peechhe chale, aur unki upasna kar ke un ko dandavat ki, aur mujh ko tyaag diya aur
meri vyavastha ka palan nahi kiya,

12 Or jitni burai tumhare purkhaon ne ki thi, us se bhi adhik tum karte ho, kyonki tum apne bure

man ke hath par chalte ho aur meri nahi sunte;

13 Is karan main tum ko is desh se ukhaad kar aise desh mein phenk doonga, jis ko na to tum jante
ho aur na tumhare purkha jante the; aur vahan tum raat-din doosre devtaon ki upasna karte

rahoge, kyonki vahan main tum par kuchh anugrah na karoonga.

14 Phir Yahowa ki yah vani hui, dekho, aise din aane vale hain jin mein phir yah na kaha jayega ki

Yahowa jo Israeliyon ko Misr desh se chhuda le aaya uske jeevan ki saugandh,



15 Varan yah kaha jayega ki Yahowa jo Israeliyon ko uttar ke desh se aur un sab deshon se jahan
usne un ko barbas kar diya tha chhuda le aaya, uske jeevan ki saugandh. Kyonki main un ko

unke nij desh mein jo main ne unke poorvajon ko diya tha, lauta le aaoonga.

16 Dekho, Yahowa ki yah vani hai ki main bahut se machhuon ko bulva bhejoonga ki ve in logon ko
pakad lein, aur, phir main bahut se baheliyon ko bulva bhejoonga ki ve in ko aher kar ke sab

pahadon aur pahadiyon par se aur chattanon ki dararon mein se nikalein.

7 Kyonki unka poora chaal-chalan meri aankhon ke samhane pragat hai; vah meri drishti se
chhipa nahi hai, na unka adharm meri aakhon se gupt hai. So main unke adharm aur paap ka

doona dand doonga,

18 Kyonki unhonne mere desh ko apni ghrinit vastuon ki lothon se ashuddh kiya, aur mere nij

bhaag ko apni ashuddhata se bhar diya hai.

19 He Yahowa, he mere bal aur dridh gadh, sankat ke samay mere sharnasthaan, jatijati ke log
prithvi ki chahun or se tere paas aakar kahenge, nishchay hamare purkha jhoothi, vyarth aur

nishphal vastuon ko apnate aaye hain.
20 Kya manushya ishwaron ko banaye? Nahi, ve ishwar nahi ho sakte!

21 Is karan, ek is baar, main in logon ko apna bhujbal aur parakram dikhaoonga, aur ve janenge ki

mera naam Yahowa hai.



Yirmayaah 17 Jeremiah 17

! Yahuda ka paap lohe ki tanki aur heere ki nok se likha huaa hai; vah unke hridayroopi patiya aur

unki vediyon ke seengon par bhi khuda huaa hai.

2 Unki vediyan aur ashera naam deviyan jo hare pedon ke paas aur oonche teelon ke oopar hain, ve

unke ladkon ko bhi smaran rahti hain.

% He mere parvat, tu jo maidaan mein hai, teri dhan-sampatti aur bhandaar main tere paap ke

karan lut jane doonga, aur tere pooja ke oonche sthaan bhi jo tere desh mein paye jate hain.

“ Tu apne hi dosh ke karan apne us bhaag ka adhikari na rahne payega jo main ne tujhe diya hai,
aur main aisa karoonga ki tu anjane desh mein apne shatruon ki seva karega, kyonki tu ne mere

krodh ki aag aisi bhadkai jo sarvada jalti rahegi.

® Yahowa yon kahta hai, shrapit hai vah purush jo manushya par bharosa rakhta hai, aur uska

sahara leta hai, jiska man Yahowa se bhatak jata hai.

® Vah nirjal desh ke adhmooye ped ke samaan hoga aur kabhi bhalai na dekhega. Vah nirjal aur

nirjan tatha lonchhai bhoomi par basega.

" Dhanya hai vah purush jo Yahowa par bharosa rakhta hai, jisne Parmeshwar ko apna aadhaar

mana ho.

8 Vah us vriksh ke samaan hoga jo nadi ke teer par laga ho aur uski jad jal ke paas phaili ho; jab
ghaam hoga tab usko na lagega, uske patte hare rahenge, aur sookhe varsh mein bhi unke

vishay mein kuchh chinta na hogi, kyonki vah tab bhi phalta rahega.

® Man to sab vastuon se adhik dhokha dene vala hota hai, us mein asadhya rog laga hai; uska bhed

kaun samajh sakta hai?

10 Main Yahowa man ki khojta aur hriday ko janchta hoon taki pratyek jan ko uski chaal-chalan ke

anusaar arthaat uske kamon ka phal dun.

1 Jo anyaay se dhan batorta hai vah us teetar ke samaan hota hai jo doosri chidiya ke diye hue
andon ko seti hai, uski aadhi aayu mein hi vah us dhan ko chhod jata hai, aur ant mein vah
moodh hi thaharta hai.

2 Hamara pavitra aaradhnalay aadi se oonche sthaan par rakhe hue ek tejomay sinhasan ke

samaan hai.

13 He Yahowa, he Israel ke aadhaar, jitne tujhe chhod dete hain ve sab lajjit honge; jo tujh se bhatak
jate hain unke naam bhoomi hi par likhe jayenge, kyonki unhonne bahte jal ke sote Yahowa ko
tyaag diya hai.

14 He Yahowa mujhe changa kar, tab main changa ho jaoonga; mujhe bacha, tab main bach

jaoonga; kyonki main teri hi stuti karta hoon.



15 Sun, ve mujh se kahte hain, Yahowa ka vachan kahan raha? Vah abhi poora ho jaye!

'8 Parantu tu mera haal janta hai, main ne tere peechhe chalte hue utavli kar ke charvahe ka kaam
nahi chhoda; na main ne us aane vali vipatti ke din ki lalsa ki hai; jo kuchh main bola vah tujh

par pragat tha.
7 Mujhe na ghabra; sankat ke din tu hi mera sharnasthaan hai.

18 He Yahowa, meri aasha tootne na de, mere satane valon hi ki aasha toote; unhi ko vismit kar;

parantu mujhe nirasha se bacha; un par vipatti daal aur un ko chaknachoor kar de!

19 Yahowa ne mujh se yon kaha, ja kar sadar phatak mein khada ho jis se Yahuda ke raja varan

Yerushalem ke sab rahne vale bheetar-bahar aaya jaya karte hain;

20 Aur un se kah, he Yahuda ke rajaon aur sab Yahudiyon, he Yerushalem ke sab nivasiyon, aur sab

logo jo in phatkon mein se ho kar bheetar jate ho, Yahowa ka vachan suno.

21 Yahowa yon kahta hai, savdhaan raho, vishraam ke din koi bojh mat uthao; aur na koi bojh

Yerushalem ke phatkon ke bheetar le aao.

22 Vishraam ke din apne apne ghar se bhi koi bojh bahar mat le jao aur na kisi reeti ka kaam kaaj
karo, varan us aagya ke anusaar jo main ne tumhare purkhaon ko di thi, vishraam ke din ko

pavitra mana karo.

23 Parantu unhonne na suna aur na kaan lagaya, parantu iske vipreet hath kiya ki na sunein aur

tadna se bhi na manein.

24 Parantu yadi tum sachmuch meri suno, Yahowa ki yah vani hai, aur vishraam ke din is nagar ke
phatkon ke bheetar koi bojh na le aao aur vishramdin ko pavitra mano, aur us mein kisi reeti ka

kaam kaaj na karo,

25 Tab to Daud ki gaddi par virajmaan raja, rathon aur ghodon par chadhe hue hakim aur Yahuda
ke log aur Yerushalem ke nivasi is nagar ke phatkon se ho kar pravesh kiya karenge aur yah

nagar sarvada basa rahega.

26 Aur log homabli, melabli annabli, lobaan aur dhanyavadabli liye hue Yahuda ke nagron se aur
Yerushalem ke aaspaas se, binyameen ke desh aur neeche ke desh se, pahadi desh aur dakkhin

desh se, Yahowa ke bhavan mein aaya karenge.

27 Parantu yadi tum meri sun kar vishraam ke din ko pavitra na mano, aur us din Yerushalem ke
phatkon se bojh liye hue pravesh karte raho, to main Yerushalem ke phatkon mein aag

lagaoonga; aur us se Yerushalem ke mahal bhi bhasm ho jayenge aur vah aag phir na bujhegi.



Yirmayaah 18 Jeremiah 18

! Yahowa ki or se yah vachan yirmayaah ke paas pahuncha, uth kar kumhaar ke ghar ja,
2 Aur vahan main tujhe apne vachan sunvaoonga.
% So main kumbhaar ke ghar gaya aur kya dekha ki vah chaak par kuchh bana raha hai!

4 Aur jo mitti ka basan vah bana raha tha vah bigad gaya, tab usne usi ka doosra basan apni samajh

ke anusaar bana diya.
® Tab Yahowa ka yah vachan mere paas pahuncha, he Israel ke gharane,

® Yahowa ki yah vani hai ki is kumhaar ki nai tumhare saath kya main bhi kaam nahi kar sakta?
Dekh, jaisa mitti kumhaar ke haath mein rahti hai, vaisa hi he Israel ke gharane, tum bhi mere

haath mein ho.

’ Jab main kisi jati va rajya ke vishay kahun ki use ukhadoonga va dha doonga athva naash

karoonga,

8 Tab yadi us jati ke log jiske vishay main ne kah baat kahi ho apni burai se phirein, to main us

vipatti ke vishay jo main ne un par dalne ko thana ho pachhtaoonga.
° Aur jab main kisi jati va rajya ke vishay kahun ki main use banaoonga aur ropoongaj;

10 Tab yadi ve us kaam ko karein jo meri drishti mein bura hai aur meri baat na manein, to main us

bhalai ke vishya jise main ne unke liye karne ko kaha ho, pachhtaoonga.

1 Isliye ab tu Yahuda aur Yerushalem ke nivasiyon yah kah, Yahowa yon kahta hai, dekho, main
tumhari hani ki yukti aur tumhare viruddh prabandh kar raha hoon. Isliye tum apne apne bure

maarg se phiro aur apna apna chalachlan aur kaam sudharo.

12 Parantu ve kahte hain, aisa nahi hone ka, ham to apni hi kalpanaon ke anusaar chalenge aur

apne bure man ke hath par bane rahenge.

13 Is karan Prabhu Yahowa yon kahta hai, anyajatiyon se poochh ki aisi batein kya kabhi kisi ke
sunne mein aai hai? Israel ki kumari ne jo kaam kiya hai uske sunne se rom rom khade ho jate

hain.

14 Kya labanon ka him jo chattaan par se maidaan mein bahta hai band ho sakta hai? Kya vah

thanda jal jo door se bahta hai kabhi sookh sakta hai?

15 Parantu meri praja mujhe bhool gai hai; ve nikammi vastuon ke liye dhoop jalate hain; unhonne
apne pracheenkaal ke margon mein thokar khai hai, aur pagdandiyon aur behad margon mein

bhatak gaye hain.

16 Is se unka desh aisa ujaad ho gaya hai ki log us par sada tali bajate rahenge; aur jo koi uske paas

se chale vah chakit hoga aur sir hilayega.



17 Main un ko purvai se udakar shatru ke samhane se titar-bitar kar doonga. Unki vipatti ke din

main un ko munh nahi parantu peeth dikhaoonga.

18 Tab ve kahne lage, chalo, yirmayaah ke viruddh yukti karein, kyonki na yajak se vyavastha, na
gyani se sammati, na bhavishyadwakta se vachan door honge. Aao, ham uski koi baat pakad kar

usko naash karayen aur phir uski kisi baat par dhyaan na dein.
19 He Yahowa, meri or dhyaan de, aur jo log mere saath jhagadte hain unki batein sun.

20 Kya bhalai ke badle mein burai ka vyavhaar kiya jaye? Tu is baat ka smaran kar ki main unki
bhalai ke liye tere samhane prarthana karne ko khada huaa jis se teri jalajlahat un par se utar

jaye, aur ab unhonne mere praan lene ke liye gadha khoda hai.

21 Isliye unke ladke-balon ko bhookh se marne de, ve talvaar se kat marein, aur unki striyan
nirvansh aur vidhva ho jayen. Unke purush mari se marein, aur unke javaan ladai mein talvaar

se mare jayen.

%2 Jab tu un par achanak shatrudal chadhaye, tab unke gharon se chillahat sunai de! Kyonki

unhonne mere liye gadha khoda aur mere phansane ko phande lagaye hain.

23 He Yahowa, tu unki sab yuktiyan janta hai jo ve meri mrityu ke liye karte hain. Is karan tu unke is
adharm ko na dhaamp, na unke paap ko apne samhane se mita. Ve tere dekhte hi thokar khakar

gir jayen, apne krodh mein aakar un se isi prakaar ka vyavhaar kar.



Yirmayaah 19 Jeremiah 19

! Yahowa ne yon kaha, tu ja kar kumhaar se mitti ki banai hui ek surahi mol le, aur praja ke kuchh

purniyon mein se aur yajkon mein se bhi kuchh pracheenon ko saath le kar,

2 Hinnomiyon ki tarai ki or us phatak ke nikat chala ja jahan theekre phenk diye jate hain; aur jo

vachan main kahun, use vahan prachaar kar.

® Tu yah kahna, he Yahuda ke rajaon aur Yerushalem ke sab nivasiyon, Yahowa ka vachan suno.
Israel ka Parmeshwar senaon ka Yahowa yon kahta hai, is sthaan par main aisi vipatti dalne par

hoon ki jo koi uska samachaar sune, us par sannata chha jayega.

“ Kyonki yahan ke logon ne mujhe tyaag diya, aur is sthaan mein doosre devtaon ke liye jin ko na to
ve jante hain, aur na unke purkha va Yahuda ke purane raja jante the dhoop jalaya hai aur is ko

paraya kar diya hai; aur unhonne is sthaan ko nirdoshon ke lohu se bhar diya,

® Aur baal ki pooja ke oonche sthanon ko bana kar apne ladke-balon ko baal ke liye hom kar diya,
yadyapi main ne kabhi bhi jiski aagya nahi di, na uski charcha ki aur na vah kabhi mere man

mein aaya.

® Is karan Yahowa ki yah vani hai ki aise din aate hain ki yah sthaan phir topet va hinnomiyon ki

tarai na kahlayega, varan ghaat hi ki tarai kahlayega.

" Aur main is sthaan mein Yahuda aur Yerushalem ki yuktiyon ko nishphal kar doonga; aur unhein
unke pranon ke shatruon ke haath ki talvaar chalva kar gira doonga. Unki lothon ko main

aakaash ke pakshiyon aur bhoomi ke jeevjantuon ka aahaar kar doonga.

8 Aur main is nagar ko aisa ujaad doonga ki log ise dekh kar darenge; jo koi iske paas se ho kar jaye

vah iski sab vipattiyon ke karan chakit hoga aur ghabrayega.

° Aur ghir jane aur us saketi ke samay jis mein unke praan ke shatru unhein daal denge, main unke

bete-betiyon ka maans unhein khilaoonga aur ek doosre ka bhi maans khilaoonga.
10 Tab tu us surahi ko un manushyon ke samhane tod dena jo tere sang jayenge,

1 Aur un se kahna, senaon ka Yahowa yon kahta hai ki jis prakaar yah mitti ka basan jo toot gaya ki
phir banaya na ja sake, isi prakaar main is desh ke logon ko aur is nagar ko tod daloonga. Aur

topet naam tarai mein itni kabrein hongi ki qabra ke liye aur sthaan na rahega.

12 Yahowa ki yah vani hai ki main is sthaan aur iske rahne valon ke saath aisa hi kaam karoonga,

main is nagar ko topet ke samaan bana doonga.

'3 Aur Yerushalem ke ghar aur Yahuda ke rajaon ke bhavan, jinki chhaton par aakaash ki sari sena
ke liye dhoop jalaya gaya, aur anya devtaon ke liye tapavan diya gaya hai, ve sab topet ke samaan

ashuddh ho jayenge.



14 Tab yirmayaah topet se lautkar, jahan Yahowa ne use bhavishyadwani karne ko bheja tha,

Yahowa ke bhavan ke aangan mein khada huaa, aur sab logon se kahne laga;

15 Israel ka Parmeshwar senaon ka Yahowa yon kahta he, dekho, sab ganvon samet is nagar par vah
sari vipatti dalna chahta hoon jo main ne is par lane ko kaha hai, kyonki unhonne hath kar ke

mere vachan ko nahi mana hai.



Yirmayaah 20 Jeremiah 20

! Jab yirmayaah yah bhavishyadwani kar raha tha, tab immer ka putra pashhoor ne jo yajak aur

Yahowa ke bhavan ka pradhaan rakhvala tha, vah sab suna.

2 So pashhoor ne yirmayaah bhavishyadwakta ko mara aur use us kaath mein daal diya jo Yahowa

ke bhavan ke oopar binyameen ke phatak ke paas hai.

? Bihaan ko jab pashhoor ne yirmayaah ko kaath mein se nikalvaya, tab yirmayaah ne us se kaha,

Yahowa ne tera naam pashhoor nahi magormissabeeb rakha hai.

“ Kyonki Yahowa ne yon kaha hai, dekh, main tujhe tere liye aur tere sab mitron ke liye bhi bhay ka
karan thahraoonga. Ve apne shatruon ki talvaar se tere dekhte hi vadh kiye jayenge. Aur main
sab Yahudiyon ko babul ke raja ke vash mein kar doonga; vah un ko bandhuaa kar ke babul

mein le jayega, aur talvaar se maar dalega.

® Phir main is nagar ke sare dhan ko aur is mein ki kamai aur sab anmol vastuon ko aur Yahuda ke
rajaon ka jitna rakha huaa dhan hai, us sab ko unke shatruon ke vash mein kar doonga; aur ve

usko loot kar apna kar lenge aur babul mein le jayenge.

® Aur, he pashhoor, tu un sab samet jo tere ghar mein rahte hain bandhuaai mein chala jayega;
apne un mitron samet jin se tu ne jhoothi bhavishyadwani ki, tu babul mein jayega aur vahi

marega, aur vahi tujhe aur unhein bhi mitti di jayegi.

" He Yahowa, tu ne mujhe dhokha diya, aur main ne dhokha khaya; tu mujh se balvant hai, is karan

tu mujh par prabal ho gaya. Din bhar meri hansi hoti hai; sab koi mujh se thattha karte hain.

8 Kyonki jab main batein karta hoon, tab main jor se pukaar pukarkar lalkarta hoon ki upadrav aur
utpaat huaa, han utpaat! Kyonki Yahowa ka vachan din bhar mere liye ninda aur thattha ka

karan hota rahta hai.

? Yadi main kahun, main uski charcha na karoonga na uske naam se boloonga, to mere hriday ki
aisi dasha hogi mano meri haddiyon mein dhadhakti hui aag ho, aur main apne ko rokte rokte

thak gaya par mujh se raha nahi jata.

12 Main ne bahuton ke munh se apna apvaad suna hai. Charon or bhay hi bhay hai! Meri jaan
pahchaan ke sab jo mere thokar khane ki baat johte hain, ve kahte hain, uske dosh batao, tab
ham unki charcha phaila denge. Kadachit vah dhokha khaye, to ham us par prabal ho kar, us se
badla lenge.

11 Parantu Yahowa mere saath hai, vah bhayankar veer ke samaan hai; is karan mere satane vale
prabal na honge, ve thokar khakar girenge. Ve buddhi se kaam nahi karte, isliye unhein bahut

lajjit hona padega. Unka apmaan sadaiv bana rahega aur kabhi bhoola na jayega.



12 He senaon ke Yahowa, he dharmiyon ke parakhne vale aur hriday aur man ke gyata, jo badla tu

un se lega, use main dekhun, kyonki main ne apna mugaddama tere oopar chhod diya hai.

13 Yahowa ke liye gao; Yahowa ki stuti karo! Kyonki vah daridra jan ke praan ko kukarmiyon ke

haath se bachata hai.

14 Shrapit ho vah din jis mein main utpann huaa! Jis din meri mata ne mujh ko janm diya vah

dhanya na ho!

15 Shrapit ho vah jan jisne mere pita ko yah samachaar dekar usko bahut aanandit kiya ki tere ladka

utpann huaa hai.

16 Us jan ki dasha un nagron ki si ho jinhein Yahowa ne bin daya dha diya; use savere to chillahat

aur dophar ko yuddh ki lalkaar sunai diya kare,

7 Kyonki usne mujhe garbh hi mein na maar dala ki meri mata ka garbhashay hi meri qabra hoti,

aur main usi mein sada pada rahta.

18 Main kyon utpaat aur shok bhogne ke liye janma aur ki apne jeevan mein parishram aur dukh

dekhun, aur apne din namadhrai mein vyateet karun?



Yirmayaah 21 Jeremiah 21

! Yah vachan Yahowa ki or se yirmayaah ke paas us samay pahuncha jab sidkiyyaah raja ne uske
paas malkiyyaah ke putra pashhoor aur maseyaah yajak ke putra sapanyaah ke haath se yah
kahla bheja ki,

2 Hamare liye Yahowa se poochh, kyonki babul ka raja nabookadnessar hamare viruddh yuddh kar
raha hai; kadachit Yahowa ham se apne sab aashcharyakarmon ke anusaar aisa vyavhaar kare ki

vah hamare paas se uth jaye.

% Tab yirmayaah ne un se kaha, tum sidkiyyaah se yon kaho, Israel ka Parmeshwar Yahowa yon
kahta hai,

“ Dekho, yuddh ke jo hathiyaar tumhare hathon mein hai, jin se tum babul ke raja aur shahrapnaah
ke bahar gherne vale kasdiyon se lad rahe ho, un ko main lauta kar is nagar ke beech mein

ikattha karoonga;

® Aur main swayan haath badha kar aur balvant bhuja se, aur krodh aur jalajlahat aur bade krodh

mein aa kar tumhare viruddh ladoonga.

® Aur main is nagar ke rahne valon ko kya manushya, kya pashu sab ko maar daloonga; ve badi

mari se marenge.

” Aur uske baad, Yahowa ki yah vani hai, he Yahuda ke raja sidkiyyaah, main tujhe, tere
karmachariyon aur logon ko varan jo log is nagar mein mari, talvaar aur mahangi se bache
rahenge un ko babul ke raja nabookadnessar aur unke praan ke shatruon ke vash mein kar
doonga. Vah un ko talvaar se maar dalega; un par na to vah taras khayega, na kuchh komalta

dikhayega aur na kuchh daya karega.

8 Aur is praja ke logon se kah ki Yahowa yon kahta hai, dekho, main tumhare samhane jeevan ka

maarg aur mrityu ka maarg bhi batata hoon.

? Jo koi is nagar mein rahe vah talvaar, mahangi aur mari se marega; parantu jo koi nikal kar un

kasdiyon ke paas jo tum ko gher rahe hain bhaag jaye vah jeevit rahega, aur uska praan bachega.

10 Kyonki Yahowa ki yah vani hai ki main ne is nagar ki or apna mukh bhalai ke liye nahi, varan

burai hi ke liye kiya hai; yah babul ke raja ke vash mein pad jayega, aur vah is ko phunkva dega.
™ Or Yahuda ke rajkul ke logon se kah, Yahowa ka vachan suno,

2 He Daud ke gharane! Yahowa yon kahta hai, bhor ko nyaay chukao, aur lute hue ko andher karne
vale ke haath se chhudao, nahi to tumhare bure kamon ke karan mere krodh ki aag bhadkegi,

aur aisi jalti rahegi ki koi use bujha na sakega.

13 He tarai mein rahne vali aur samthar desh ki chattaan; tum jo kahte ho ki ham par kaun chadhai

kar sakega, aur hamare vasasthaan mein kaun pravesh kar sakega? Yahowa kahta hai ki main



tumhare viruddh hoon.

14 Aur Yahowa ki vani hai ki main tumhein dand dekar tumhare kamon ka phal tumhein

bhugtaoonga. Main uske van mein aag lagaoonga, aur uske charon or sab kuchh bhasm ho

jayega.



Yirmayaah 22 Jeremiah 22

! Yahowa ne yon kaha, Yahuda ke raja ke bhavan mein utar kar yah vachan kah,

2 He Daud ki gaddi par virajmaan Yahuda ke raja, tu apne karmachariyon aur apni praja ke logon

samet jo in phatkon se aaya karte hain, Yahowa ka vachan sun.

® Yahowa yon kahta hai, nyaay aur dharm ke kaam karoj; aur lute hue ko andher karne vale ke haath
se chhudao. Aur pardeshi, anaath aur vidhva par andher va upadrav mat karo, na is sthaan mein

nirdoshon ka lohu bahao.

“ Dekho, yadi tum aisa karoge, to is bhavan ke phatkon se ho kar Daud ki gaddi par virajmaan raja
rathon aur ghodon par chadhe hue apne apne karmachariyon aur praja samet pravesh kiya

karenge.

® Parantu, yadi tum in baton ko na mano to, main apni hi saugandh khakar kahta hoon, Yahowa ki

yah vani hai, ki yah bhavan ujaad ho jayega.

® Kyonki Yahowa Yahuda ke raja ke is bhavan ke vishay mein yon kahta hai, tu mujhe gilaad desh sa
aur labanon ke shikhar sa dikhai padta hai, parantu nishchay main tujhe marusthal va ek nirjan

nagar banaoonga.

’ Main naash karne valon ko hathiyaar dekar tere viruddh bhejoonga; ve tere sundar devdaron ko

kaat kar aag mein jhonk denge.

8 Aur jati jati ke log jab is nagar ke paas se niklenge tab ek doosre se poochhenge, Yahowa ne is
bade nagar ki aisi dasha kyon ki hai?

° Tab log kahenge, iska karan yah he ki unhonne apne Parmeshwar Yahowa ki vacha ko tod kar

doosre devtaon ko dandavat ki aur unki upasna bhi ki.

10 Mare huon ke liye mat roo, uske liye vilaap mat karo. Usi ke liye phoot phootkar roo jo pardesh

chala gaya hai, kyonki vah laut kar apni janmabhoomi ko phir kabhi dekhne na payega.

11 Kyonki Yahuda ke raja yoshiyyaah ka putra shalloom, jo apne pita yoshiyyaah ke sthaan par raja
tha aur is sthaan se nikal gaya, uske vishay mein Yahowa yon kahta hai ki vah phir yahan laut kar
na aane payega.

12 Vah jis sthaan mein bandhuaa ho kar gaya hai usi mein mar jayega, aur is desh ko phir kabhi

dekhne na payega.

13 Us par haay jo apne ghar ko adharm se aur apni uprauthi kothriyon ko anyaay se banvata hai; jo

apne padosi se begari mein kaam karata hai aur uski mazdoori nahi deta.

4 Vah kahta hai, main apne liye lamba-chauda ghar aur havadaar kotha bana loonga, aur vah

khidkiyan bana kar unhein devdaar ki lakdi se paat leta hai, aur sindoor se rang deta hai.



15 Tu jo devdaar ki lakdi ka abhilashi hai, kya is reeti se tera rajya sthir rahega. Dekh, tera pita

nyaay aur dharm ke kaam karta tha, aur vah khata peeta aur sukh se bhi rahta tha!

16 Vah is karan sukh se rahta tha kyonki vah deen aur daridra logon ka nyaay chukata tha. Kya yahi

mera gyaan rakhna nahi hai? Yahowa ki yah vani hai.

17 Parantu tu keval apna hi laabh dekhta hai, aur nirdoshon ki hatya karne aur andher aur upadrav

karne mein apna man aur drishti lagata hai.

18 Isliye yoshiyyaah ke putra Yahuda ke raja yahoyakeem ke vishay mein Yahowa yah kahta hai, ki
jaise log is reeti se kah kar rote hain, haay mere bhai, haay meri bahin! Is prakaar koi haay mere

Prabhu va haay tera vaibhav kah kar uske liye vilaap na karega.

19 Varan usko gadhe ki nai mitti di jayegi, vah ghaseet kar Yerushalem ke phatkon ke bahar phenk
diya jayega.

20 Labanon par chadhkar haay haay kar, tab bashaan ja kar oonche swar se chilla; phir abareem

pahaad par ja kar haay-haay kar, kyonki tere sab mitra naash ho gaye hain.

21 Tere sukh ke samay main ne tujh ko chitaya tha, parantu tu ne kaha, main teri na sunoongi.

Yuvavastha hi se teri chaal aisi hai ki tu meri baat nahi sunti.

22 Tere sab charvahe vayu se udaye jayenge, aur tere mitra bandhuaai mein chale jayenge; nishchay

tu us samay apni sari buraiyon ke karan lajjit hogi aur tera munh kala ho jayega.

23 He labanon ki rahne vali, he devdaar mein apna ghonsla banane valo, jab tujh ko jachcha ki si

peedayen uthein tab tu vyakul ho jayegi!

24 Yahowa ki yah vani hai, mere jeevan ki saugandh, chahe yahoyakeem ka putra Yahuda ka raja

konyaah, mere dahine haath ki angoothi bhi hota, tobhi main use utaar phenkta.

25 Main tujhe tere praan ke khojiyon ke haath, aur jin se tu darta hai unke arthaat babul ke raja

nabookadnessar aur kasdiyon ke haath mein kar doonga.

26 Main tujhe teri janni samet ek paraye desh mein jo tumhari janmabhoomi nahi hai phenk

doonga, aur tum vahi mar jaoge.
27 Parantu jis desh mein ve lautne ki badi lalsa karte hain, vahan kabhi lautne na payenge.

28 Kya, yah purush konyaah tuchchh aur toota huaa bartan hai? Kya yah nikamma bartan hai? Phir

vah vansh samet anjane desh mein kyon nikaal kar phenk diya jayega?
29 He prithvi, prithvi, he prithvi, Yahowa ka vachan sun!

30 Yahowa yon kahta hai ki is purush ko nirvansh likho, uska jeevankaal kushal se na beetega; aur
na uske vansh mein se koi bhagyavaan ho kar Daud ki gaddi par virajmaan va Yahudiyon par

prabhuta karnevala hoga.



Yirmayaah 23 Jeremiah 23

! Un charvahon par haay jo meri charai ki bhed-bakriyon ko titar-bitar karte or naash karte hain,
Yahowa yah kahta hai.

2 Isliye Israel ka Parmeshwar Yahowa apni praja ke charvahon se yon kahta hai, tum ne meri bhed-
bakriyon ki sudhi nahi li, varan un ko titar-bitar kiya aur barbas nikaal diya hai, is karan Yahowa

ki yah vani hai ki main tumhare bure kamon ka dand doonga.

® Tab meri bhed-bakriyan jo bachi hain, un ko main un sab deshon mein se jin mein main ne
unhein barbas bhej diya hai, swayan hi unhein lauta lakar unhi ki bhedshala mein ikattha

karoonga, aur ve phir phoolein-phalengi.

4 Main unke liye aise charvahe niyukt karoonga jo unhein charayenge; aur tab ve na to phir

darengi, na vismit hongi aur na un mein se koi kho jayengi, Yahowa ki yah vani hai.

® Yahowa ki yah bhi vani hai, dekh aise din aate hain jab main Daud ke kul mein ek dharmi ankur
ugaoonga, aur vah raja bankar buddhi se rajya karega, aur apne desh mein nyaay aur dharm se

prabhuta karega.

® Uske dinon mein Yahudi log bache rahenge, aur Israeli log nidar base rahenge: aur Yahowa uska

naam Yahowa “hamari dharmikta” rakhega.

" So dekh, Yahowa ki yah vani hai ki aise din aayenge jin mein log phir na kahenge, ki “Yahowa jo

ham Israeliyon ko Misr desh se chhuda le aaya, uske jeevan ki saugandh,”

8 Parantu ve yah kahenge, “Yahowa jo Israel ke gharane ko uttar desh se aur un sab deshon se bhi
jahan usne hamein barbas nikaal diya, chhuda le aaya, uske jeevan ki saugandh.” tab ve apne hi

desh mein base rahenge.

° Bhavishyadwaktaon ke vishay mera hriday bheetar hi bheetar phata jata hai, meri sab haddiyan
tharathrati hai; Yahowa ne jo pavitra vachan kahe hain, unhein sun kar, main aise manushya ke

samaan ho gaya hoon jo dakhamdhu ke nashe mein choor ho gaya ho,

10 Kyonki yah desh vyabhichariyon se bhara hai; is par aisa shaap pada hai ki yah vilaap kar raha
hai; van ki charaiyan bhi sookh gai. Log badi daud to daudte hain, parantu burai hi ki or; aur

veerta to karte hain, parantu anyaay hi ke saath.

1 Kyonki bhavishyadwakta aur yajak donon bhaktiheen ho gaye hain; apne bhavan mein bhi main

ne unki burai pai hai, Yahowa ki yahi vani hai.

12 Is karan unka maarg andhera aur phislaha hoga jis mein ve dhakel kar gira diye jayenge; kyonki,

Yahowa ki yah vani hai ki main unke dand ke varsh mein un par vipatti daloonga!

13 Shomron ke bhavishyadwaktaon mein main ne yah moorkhata dekhi thi ki ve baal ke naam se

bhavishyadwani karte aur meri praja Israel ko bhatka dete the.



14 Parantu Yerushalem ke nabiyon mein main ne aise kaam dekhe hain, jin se rongte khade ho jate
hain, arthaat vyabhichaar aur pakhashd; ve kukarmiyon ko aisa hiyaav bandhate hain ki ve apni
apni burai se pashchattaap bhi nahi karte; sab nivasi meri drishti mein sadomiyon aur

amoriyon ke samaan ho gaye hain.

15 Is karan senaon ka Yahowa Yerushalem ke bhavishyadwaktaon ke vishay mein yon kahta hai,
dekh, main un ko kaduvi vastuein khilaoonga aur vish pilaoonga; kyonki unke karan sare desh

mein bhaktiheenta phail gai hai.

16 Senaon ke Yahowa ne tum se yon kaha hai, in bhavishyadwaktaon ki baton ki or jo tum se
bhavishyadwani karte hain kaan mat lagao, kyonki ye tum ko vyarth batein sikhate hain; ye

darshan ka dava kar ke Yahowa ke mukh ki nahi, apne hi man ki batein kahte hain.

17 Jo log mera tiraskaar karte hain un mein ye bhavishyadwakta sada kahte rahte hain ki Yahowa
kahta hai, tumhara kalyaan hoga; aur jitne log apne hath hi par chalte hain, un se ye kahte hain,

tum par koi vipatti na padegi.
18 Bhala kaun Yahowa ki gupt sabha mein khada ho kar uska vachan sunne aur samajhne paya hai?

19 Va kis ne dhyaan dekar mera vachan suna hai? Dekho, Yahowa ki jalajlahat ka prachand

bavandar aur aandhi chalne lagi hai; aur uska jhonka dushton ke sir par jor se lagega.

20 JTab tak Yahowa apna kaam aur apni yuktiyon ko poori na kar chuke, tab tak uska krodh shaant
na hoga. Ant ke dinon mein tum is baat ko bhali bhanti samajh sakoge.

21 Ye bhavishyadwakta bina mere bheje daud jate aur bina mere kuchh kahe bhavishyadwani karne

lagte hain.

22 Yadi ye meri shiksha mein sthir rahte, to meri praja ke logon ko mere vachan sunate; aur ve apni

buri chaal aur kamon se phir jate.
23 Yahowa ki yah vani hai, kya main aisa Parmeshwar hoon, jo door nahi, nikat hi rahta hoon?

24 Phir Yahowa ki yah vani hai, kya koi aise gupt sthanon mein chhip sakta hai, ki main use na dekh

sakun? Kya swarg aur prithvi donon mujh se paripoorn nahi hain?

25 Main ne in bhavishyadwaktaon ki batein bhi suni hain jo mere naam se yah kah kar jhoothi

bhavishyadwani karte hain ki main ne swapn dekha hai, swapn!

26 Jo bhavishyadwakta jhoothmooth bhavishyadwani karte aur apne man hi ke chhal ke

bhavishyadwakta hain, yah baat kab tak unke man mein samai rahegi?

27 Jaise meri praja ke logon ke purkha mera naam bhool kar baal ka naam lene lage the, vaise hi ab

ye bhavishyadwakta unhein apne apne swapn bata batakar mera naam bhulana chahte hain.

28 Yadi kisi bhavishyadwakta ne swapn dekha ho, to vah use bataye, parantu jis kisi ne mera vachan

suna ho to vah mera vachan sachchai se sunaye. Yahowa ki yah vani hai, kahan bhoosa aur



kahan gehun?

29 Yahowa ki yah bhi vani hai ki kya mera vachan aag sa nahi hai? Phir kya vah aisa hathauda nahi jo
patthar ko phod dale?

30 Yahowa ki yah vani hai, dekho, jo bhavishyadwakta mere vachan auron se chura churakar bolte

hain, main unke viruddh hoon.

31 Phir Yahowa ki yah bhi vani hai ki jo bhavishyadwakta “uski yah vani hai”, aisi jhoothi vani

kahkar apni apni jeebh dulate hain, main unke bhi viruddh hoon.

32 Yahowa ki yah bhi vani hai ki jo bina mere bheje va bina meri aagya paye swapn dekhne ka
jhootha dava kar ke bhavishyadwani karte hain, aur uska varnan kar ke meri praja ko jhoothe
ghamand mein aakar bharmate hain, unke bhi main viruddh hoon; aur un se meri praja ke

logon ka kuchh laabh na hoga.

33 Yadi sadharan logon mein se koi jan va koi bhavishyadwakta va yajak tum se poochhe ki Yahowa
ne kya prabhavshali vachan kaha hai, to us se kahna, kya prabhavshali vachan? Yahowa ki yah

vani hai, main tum ko tyaag doonga.

3% Aur jo bhavishyadwakta va yajak va sadharan manushya “Yahowa ka kaha huaa bhari vachan”

aisa kahta rahe, usko gharane samet main dand doonga.
35 Tum log ek doosre se aur apne apne bhai se yon poochhna, Yahowa ne kya uttar diya?

% Va, Yahowa ne kya kaha hai? “Yahowa ka kaha huaa bhari vachan”, is prakaar tum bhavishya
mein na kahna nahi to tumhara aisa kahna hi dand ka karan ho jayega; kyonki hamara
Parmeshwar senaon ka Yahowa jo jeevit Parmeshwar hai, tum logon ne uske vachan bigaad diye

hain.
37 Tu bhavishyadwakta se yon poochh ki Yahowa ne tujhe kya uttar diya?

38 Va, Yahowa ne kya kaha hai? Yadi tum “Yahowa ka kaha huaa prabhavshali vachan”: isi prakaar
kahoge, to Yahowa ka yah vachan suno, main ne to tumhare paas kahla bheja hai, bhavishya
mein aisa na kahna ki “Yahowa ka kaha huaa prabhavshali vachan.” parantu tum yah kahte hi

rahte ho, ki “Yahowa ka kaha huaa prabhavshali vachan.”

39 Is karan dekho, main tum ko bilkul bhool jaoonga aur tum ko aur is nagar ko jise main ne

tumhare purkhaon ko, aur tum ko bhi diya hai,

40 Tyaag kar apne samhane se door kar doonga. Aur main aisa karoonga ki tumhari namadhrai aur

anadar sada bana rahega; aur kabhi bhoola na jayega.



Yirmayaah 24 Jeremiah 24

! Jab babul ka raja nabookadnessar, yahoyakeem ke putra Yahuda ke raja yakonyaah ko, aur Yahuda
ke hakimon aur loharon aur aur kareegron ko bandhuaa kar ke Yerushalem se babul ko le gaya,
to uske baad Yahowa ne mujh ko apne mandir ke samahne rakhe hue anjeeron ke do tokre
dikhaye.

2 Ek tokre mein to pahile se pake achchhe achchhe anjeer the, aur doosre tokre mein bahut

nikamme anjeer the, varan ve aise nikamme the ki khane ke yogya bhi na the.

? Phir Yahowa ne mujh se poochha, he yirmayaah, tujhe kya dekh padta hai? Main ne kaha, anjeer;
jo anjeer achchhe hain so to bahut hi achchhe hain, parantu jo nikamme hain, so bahut hi

nikamme hain; varan aise nikamme hain ki khane ke yogya bhi nahi hain.
“ Tab Yahowa ka yah vachan mere paas pahuncha,

® Ki Israel ka Parmeshwar Yahowa yon kahta hai, jaise achchhe anjeeron ko, vaise hi main Yahudi
bandhuon ko jinhein main ne is sthaan se kasdiyon ke desh mein bhej diya hai, dekh kar

prasann hoonga.

® Main un par kripadrishti rakhoonga aur un ko is desh mein lauta le aaoonga; aur unhein naash

na karoonga, parantu banaoonga; unhein ukhaad na daloonga, parantu lagaye rakhoonga.

’ Main unka aisa man kar doonga ki ve mujhe janenge ki main Yahowa hoon; aur ve meri praja

thahrenge aur main unka Parmeshwar thahroonga, kyonki ve meri or sare man se phirenge.

8 Parantu jaise nikamme anjeer, nikamme hone ke karan khaye nahi jate, usi prakaar se main
Yahuda ke raja sidkiyyaah aur uske hakimon aur bache hue yarooshlemiyon ko, jo is desh mein

va Misr mein rah gaye hain, chhod doonga.

° Is karan ve prithvi ke rajya rajya mein mare mare phirte hue hukh bhogte rahenge; aur jitne
sthanon mein main unhein barbas nikaal doonga, un sabhon mein ve namadhrai aur drishtaant

aur shraap ka vishay honge.

10 Aur main un mein talvaar chalaoonga, aur mahangi aur mari phailaoonga, aur ant mein is desh

mein se jise main ne unke purkhaon ko aur un ko diya, ve mit jayenge.



Yirmayaah 25 Jeremiah 25

! Yoshiyyaah ke putra Yahuda ke raja yahoyakeem ke rajya ke chauthe varsh mein jo babul ke raja

nabookadnessar ke rajya ka pahila varsh tha,

2 Yahowa ka jo vachan yirmayaah nabi ke paas pahuncha, aur jise yirmayaah nabi ne sab Yahudiyon

aur Yerushalem ke sab nivasiyon kaha, vah yah hai:

¥ Aamon ke putra Yahuda ke raja yoshiyyaah ke rajya ke terahvein varsh se le kar aaj ke din tak
arthaat teis varsh se Yahowa ka vachan mere paas pahunchta aaya hai; aur main use bade yatn

ke saath tum se kahta aaya hoon; parantu tum ne use nahi suna.

4 Aur yadyapi Yahowa tumhare paas apne sare dason athva bhavishyadwaktaon ko bhi yah kahne ke

liye bade yatn se bhejta aaya hai

® Ki apni apni buri chaal aur apne apne bure kamon se phiro: tab jo desh Yahowa ne pracheenkaal
mein tumhare pitron ko aur tum ko bhi sada ke liye diya hai us par base rahne paoge; parantu

tum ne na to suna aur na kaan lagaya hai.

® Aur doosre devtaon ke peechhe ho kar unki upasna aur un ko dandavat mat karo, aur na apni

banai hui vastuon ke dwara mujhe ris dilao; tab main tumhari kuchh hani na karoonga.

’ Yah sunne par bhi tum ne meri nahi mani, varan apni banai hui vastuon ke dwara mujhe ris dilate

aaye ho jis se tumhari hani hi ho sakti hai, Yahowa ki yahi vani hai.
8 Isliye senaon ka Yahowa yon kahta hai ki tum ne jo mere vachan nahi mane,

? Isliye suno, main uttar mein rahne vale sab kulon ko bulaoonga, aur apne daas babul ke raja
nabookadnessar ko bulva bhejoonga; aur un sabhon ko is desh aur iske nivasiyon ke viruddh
aur iske aas paas ki sab jatiyon ke viruddh bhi le aaoonga; aur in sab deshon ka main satyanaash
kar ke unhein aisa ujaad doonga ki log inhein dekh kar tali bajayenge; varan ye sada ujde hi

rahenge, Yahowa ki yahi vani hai.

10° Aur main aisa karoonga ki in mein na to harsh aur na aanand ka shabd sunai padega, aur na

dulhe va dulhin ka, aur na chakki ka bhi shabd sunai padega aur na in mein diya jalega.

1 Sari jatiyon ka yah desh ujaad hi ujaad hoga, aur ye sab jatiyan sattar varsh tak babul ke raja ke

aadheen rahengi.

12 Jab sattar varsh beet chukein, tab main babul ke raja aur us jati ke logon aur kasdiyon ke desh ke
sab nivasiyon ardhm ka dand doonga, Yahowa ki yah vani hai; aur us desh ko sada ke liye ujaad

doonga.

13 Main us desh mein apne ve sab vachan poore karoonga jo main ne uske vishay mein kahe hain,
aur jitne vachan yirmayaah ne sari jatiyon ke viruddh bhavishyadwani kar ke pustak mein likhe

hain.



14 Kyonki bahut si jatiyon ke log aur bade bade raja bhi un se apni seva karayenge; aur main un ko

unki karni ka phal bhugtaoonga.

15 Israel ke Parmeshwar Yahowa ne mujh se yon kaha, mere haath se is jalajlahat ke dakhamdhu ka

katora le kar un sab jatiyon ko pila de jinke paas main tujhe bhejta hoon.

16 Ve use peekar us talvaar ke karan jo main unke beech mein chalaoonga ladakhdayenge aur bavle

ho jayenge.

7 So main ne Yahowa ke haath se vah katora le kar un sab jatiyon ko jinke paas Yahowa ne mujhe

bheja, pila diya.

18 Arthaat Yerushalem aur Yahuda ke nagron ke nivasiyon, aur unke rajaon aur hakimon ko pilaya,
taki unka desh ujaad ho jaye aur log tali bajayen, aur uski upma dekar shaap diya karein; jaisa

aajkal hota hai.
19 Aur Misr ke raja Firaun aur uske karmachariyon, hakimon, aur sari praja ko;

20 Aur sab dogle manushyon ki jatiyon ko aur us desh ke sab rajaon koj; aur palishtiyon ke desh ke

sab rajaon ko aur ashkalon ajja aur ekron ke aur ashdod ke bache hue logon ko;
1 Aur edoniyon, moaabiyon aur ammoniyon ko aur sare rajaon ko;
22 Aur seedon ke sab rajaon ko, aur samudra paar ke deshon ke rajaon ko;

23 Phir dadaniyon, temaiyon aur boojiyon ko aur jitne apne gaal ke balon ko munda dalte hain, un
sabhon ko bhi;

24 Aur arab ke sab rajaon ko aur jangal mein rahne vale dogle manushyon ke sab rajaon ko;
25 Aur jimri, elaam aur madai ke sab rajaon ko

26 Aur kya nikat kya door ke uttar disha ke sab rajaon ko ek sang pilaya, nidaan dharti bhar mein
rahne vale jagat ke rajyon ke sab logon ko main ne pilaya. Aur in sab ke peechhe sheshak ke raja

ko bhi peena padega.

27 Tab tu un se yah kahna, senaon ka Yahowa jo Israel ka Parmeshwar hai, yon kahta hai, peeo, aur
matvale ho aur chhaant karo, gir pado aur phir kabhi na utho, kyonki yah us talvaar ke karan se

hoga jo main tumhare beech mein chalaoonga.

28 Aur yadi ve tere haath se yah katora le kar peene se inkaar karein to un se kahna, senaon ka

Yahowa yon kahta hai ki tum ko nishchay peena padega.

29 Dekho, jo nagar mera kahlata hai, main pahile usi mein vipatti dalne lagoonga, phir kya tum log
nirdosh thahar ke bachoge? Tum nirdosh thahar ke na bachoge, kyonki main prithvi ke sab

rahne valon par talvaar chalane par hoon, senaon ke Yahowa ki yahi vani he.

30 Itni batein bhavishyadwani ki reeti par un se kahkar yah bhi kahna, Yahowa oopar se garjega, aur

apne usi pavitra dhaam mein se apna shabd sunayega; vah apni charai ke sthaan ke viruddh jor



se garjega; vah prithvi ke sare nivasiyon ke viruddh bhi daakh latadne valon ki nai lalkarega.

31 Prithvi ki chhor lon bhi kolahal hoga, kyonki sab jatiyon se Yahowa ka muqaddama hai; vah sab

manushyon se vadvivaad karega, aur dushton ko talvaar ke vash mein kar dega.

32 Senaon ka Yahowa yon kahta hai, dekho, vipatti ek jati se doosri jati mein phailegi, aur badi

aandhi prithvi ki chhor se uthegi!

33 Us samay Yahowa ke mare huon ki lothein prithvi ki ek chhor se doosri chhor tak padi rahengi.
Unke liye koi rone-peetne vala na rahega, aur unki lothein na to batori jayengi aur na kabron

mein rakhi jayengi; ve bhoomi ke oopar khaad ki nai padi rahengi.

34 He charvaho, haay haay karo aur chillao, he balvant medho aur bakro, raakh mein loto, kyonki
tumhare vadh hone ke din aa pahunche hain, aur main manbhau bartan ki nai tumhara

satyanaash karoonga.

35 Us samay na to charvahon ke bhagne ke liye koi sthaan rahega, aur na balvant medhe aur bakre
bhagne payenge.
36 Charvahon ki chillahat aur balvant medhon aur bakron ke mimiyane ka shabd sunai padta hai!

Kyonki Yahowa unki charai ko naash karega,

37 Aur Yahowa ke krodh bhadakne ke karan shanti ke sthaan nasht ho jayenge, jin vasasthanon

mein ab shanti hai, ve nasht ho jayenge.

38 Yuva sinh ki nai vah apne thaur ko chhod kar nikalta hai, kyonki andher karnehari talvaar aur

uske bhadke hue kop ke karan unka desh ujaad ho gaya hai.



Yirmayaah 26 Jeremiah 26

! Yoshiyyaah ke putra Yahuda ke raja yahoyakeem ke rajya ke aarambh mein, Yahowa ki or se yah

vachan pahuncha, Yahowa yon kahta hai,

2 Yahowa ke bhavan ke aangan mein khada ho kar, Yahuda ke sab nagron ke logon ke samhane jo
Yahowa ke bhavan mein dandavat karne ko aayen, ye vachan jinke vishay un se kahne ki aagya

main tujhe deta hoon kah de; un mein se koi vachan mat rakh chhod.

 Sambhav hai ki ve sunkar apni apni buri chaal se phirein aur main unki hani karne se pachhtaun

jo unke bure kamon ke karan main ne thana tha.

4 Isliye tu un se kah, Yahowa yon kahta hai, yadi tum meri sun kar meri vyavastha ke anusaar jo

main ne tum ko sunva di hai na chalo,

® Aur na mere daas bhavishyadwaktaon ke vachnon par kaan lagaoge, (jinhein main tumhare paas

bada yatn kar ke bhejta aaya hoon, parantu tum ne unki nahi suni),

® To main is bhavan ko sheelo ke samaan ujaad doonga, aur is nagar ka aisa satyanaash kar doonga

ki prithvi ki sari jatiyon ke log uski upma de dekar shaap diya karenge.

’ Jab yirmayaah ye vachan Yahowa ke bhavan mein kah raha tha, tab yajak aur bhavishyadwakta aur

sab sadharan log sun rahe the.

8 Aur jab yirmayaah sab kuchh jise sari praja se kahne ki aagya Yahowa ne di thi kah chuka, tab
yajkon aur bhavishyadwaktaon aur sab sadharan logon ne yah kah kar usko pakad liya, nishchay

tujhe prandand hoga.

° Tu ne kyon Yahowa ke naam se yah bhavishyadwani ki ki yah bhavan sheelo ke samaan ujaad ho
jayega, aur yah nagar aisa ujdega ki us mein koi na rah jayega? Itna kah kar sab sadharan logon

ne Yahowa ke bhavan mein yirmayaah ke viruddh bheed lagai.

19 Yahuda ke hakim ye batein sun kar, raja ke bhavan se Yahowa ke bhavan mein chadh aaye aur

uske naye phatak mein baith gaye.

1 Tab yajkon aur bhavishyadwaktaon ne hakimon aur sab logon se kaha, yah manushya prandand
ke yogya hai, kyonki is ne is nagar ke viruddh aisi bhavishyadwani ki hai jise tum bhi apne

kanon se sun chuke ho.

12 Tab yirmayaah ne sab hakimon aur sab logon se kaha, jo vachan tum ne sune hain, use Yahowa
hi ne mujhe is bhavan aur is nagar ke viruddh bhavishyadwani ki reeti par kahne ke liye bhej

diya hai.

13 Isliye ab apna chalachlan aur apne kaam sudharo, aur apne Parmeshwar Yahowa ki baat mano;

tab Yahowa us vipatti ke vishay mein jiski charcha usne tum se ki hai, pachhtayega.



14 Dekho, main tumhare vash mein hoon; jo kuchh tumbhari drishti mein bhala aur theek ho vahi

mere saath karo.

15 Par yah nishchay jano, ki, yadi tum mujhe maar daloge, to apne ko aur is nagar ko aur iske
nivasiyon nirdosh ke hatyare banaoge; kyonki sachmuch Yahowa ne mujhe tumhare paas ye sab

vachan sunane ke liye bheja he.

16 Tab hakimon aur sab logon ne yajkon aur nabiyon se kaha, yah manushya prandand ke yogya

nahi hai kyonki usne hamare Parmeshwar Yahowa ke naam se ham se kaha hai.
7 Aur desh ke purniyon mein se kitnon ne uth kar praja ki sari mandali se kaha,

'8 Yahuda ke raja hijkiyyaah ke dinon mein morseti meekayaah bhavishyadwani kahta tha, usne
Yahuda ke sare logon se kaha, senaon ka Yahowa yon kahta hai ki siyyon jotkar khet banaya

jayega aur Yerushalem khayedhar ho jayega, aur bhavan vala parvat jangli sthaan ho jayega.

19 Kya Yahuda ke raja hijkiyyaah ne va kisi Yahudi ne usko kahi marva dala? Kya us raja ne Yahowa
ka bhay na mana or us se binti na ki? Aur tab Yahowa ne jo vipatti un par dalne ke liye kaha tha,

uske vishay kya vah na pachhtaya? Aisa kar ke ham apne pranon ki badi hani karenge.

20 Phir shamayaah ka putra ooriyyaah naam kiryatyareem ka ek purush jo Yahowa ke naam se
bhavishyadwani kahta tha usne bhi is nagar aur is desh ke viruddh theek aisi hi bhavishyadwani

ki jaisi yirmayaah ne abhi ki hai.

21 Aur jab yahoyakeem raja aur uske sab veeron aur sab hakimon ne uske vachan sune, tab raja ne

use marva dalne ka yatn kiya; aur ooriyyaah yah sun kar dar ke mare Misr ko bhaag gaya.

%2 Tab yahoyakeem raja ne Misr ko log bheje arthaat akbor ke putra elnataan ko kitne aur

purushon ke saath Misr ko bheja.

23 Aur ve ooriyyaah ko Misr se nikaal kar yahoyakeem raja ke paas le aaye; aur usne use talvaar se

marva kar uski loth ko sadharan logon ki kabron mein phinkva diya.

24 Parantu shapaan ka putra aheekaam yirmayaah ki sahayta karne laga aur vah logon ke vash mein

vadh hone ke liye nahi diya gaya.



Yirmayaah 27 Jeremiah 27

! Yoshiyyaah ke putra, Yahuda ke raja yahoyakeem ke rajya ke aarambh mein Yahowa ki or se yah

vachan yirmayaah ke paas pahuncha.
2 Yahowa ne mujh se yah kaha, bandhan aur jooye banva kar apni gardan par rakh.

? Tab unhein edom aur moaab aur ammon aur sor aur seedon ke rajaon ke paas, un dooton ke

haath bhejna jo Yahuda ke raja sidkiyyaah ke paas Yerushalem mein aaye hain.

4 Aur un ko un ke swamiyon ke liye yah kah kar aagya dena, ki, Israel ka Parmeshwar senaon ka

Yahowa yon kahta hai,

®> Apne apne swami se yon kaho ki prithvi ko aur prithvi par ke manushyon aur pashuon ko apni
badi shakti aur badhai hui bhuja ke dwara main ne banaya, aur jis kisi ko main chahta hoon usi
ko main unhein diya karta hoon.

® Ab main ne ye sab desh, apne daas babul ke raja nabookadnessar ko aap hi de diye hain; aur

maidaan ke jeevjantuon ko bhi main ne use diya hai ki ve uske aadheen rahein.

’ Ye sab jatiyan uske aur uske baad uske bete aur pote ke aadheen us samay tak rahengi jab tak uske

bhi desh ka din na aaye; tab bahut si jatiyan aur bade bade raja us se bhi apni seva karvayenge.

8 So jo jati va rajya babul ke raja nabookadnessar ke aadheen na ho aur uska jooaa apni gardan par
na le le, us jati ko main talvaar, mahangi aur mari ka dand us samay tak deta rahoonga jab tak

usko uske haath ke dwara mita na dun Yahowa ki yahi vani hai.

? Isliye tum log apne bhavishyadwaktaon aur bhavi kahne valon aur tonhon aur tantrikon ki or

chitt mat lagao jo tum se kahte hain ki tum ko babul ke raja ke aadheen nahi hona padega.

10 Kyonki ve tum se jhoothi bhavishyadwani karte hain, jis se tum apne apne desh se door ho jao

aur main aap tum ko door kar ke nasht kar dun.

1 Parantu jo jati babul ke raja ka jooaa apni gardan par le kar uske aadheen rahegi usko main usi ke

desh mein rahne doonga; aur vah us mein kheti karti hui basi rahegi, Yahowa ki yahi vani hai.

12 Aur Yahuda ke raja sidkiyyaah se bhi main ne ye batein kahi, apni praja samet tu babul ke raja ka

jooaa apni gardan par le, aur uske aur uski praja ke aadheen rah kar jeevit rah.

13 Jab Yahowa ne us jati ke vishay jo babul ke raja ke aadheen na ho, yah kaha hai ki vah talvaar,

mahangi aur mari se naash hogi; to phir tu kyon apni praja samet marna chahta hai?

14 Jo bhavishyadwakta tujh se kahte hain ki tujh ko babul ke raja ke aadheen na hona padega, unki

mat sun; kyonki ve tujh se jhoothi bhavishyadwani karte hain.

15 Yahowa ki yah vani hai ki main ne unhein nahi bheja, ve mere naam se jhoothi bhkishyadwani

karte hain; aur iska phal yahi hoga ki main tujh ko desh se nikaal doonga, aur tu un nabiyon



samet jo tujh se bhavishyadwani karte hain nasht ho jayega.

16 Tab yajkon aur sadharan logon se bhi main ne kaha, Yahowa yon kahta hai, tumhare jo
bhavishyadwakta tum se yah bhavishyadwani karte hain ki Yahowa ke bhavan ke patra ab
sheeghra hi babul se lauta diye jayenge, unke vachnon ki or kaan mat dharo, kyonki ve tum se

jhoothi bhavishyadwani karte hain.
7 Unki mat suno, babul ke raja ke aadheen ho kar aur uski seva kar ke jeevit raho.

'8 Yah nagar kyon ujaad ho jaye? Yadi ve bhavishyadwakta bhi hon, aur yadi Yahowa ka vachan
unke paas ho, to ve senaon ke Yahowa se binti karein ki jo patra Yahowa ke bhavan mein aur

Yahuda ke raja ke bhavan mein aur Yerushalem mein rah gaye hain, ve babul na jane payen.

19 Kyonki senaon ka Yahowa yon kahta hai ki jo khambhe aur peetal ki naand, gangaal aur kursiyan

aur aur patra is nagar mein rah gaye hain,

20 Jinhein babul ka raja nabookadnessar us samay na le gaya jab vah yahoyakeem ke putra Yahuda
ke raja yakonyaah ko aur Yahuda aur Yerushalem ke sab kuleenon ko bandhuaa kar ke

Yerushalem se babul ko le gaya tha,

21 Jo patra Yahowa ke bhavan mein aur Yahuda ke raja ke bhavan mein aur Yerushalem mein rah
gaye hain, unke vishay mein Israel ka Parmeshwar senaon ka Yahowa yon kahta hai ki ve bhi

babul mein pahunchaye jayenge;

%2 Aur jab tak main unki sudhi na lun tab tak vahi rahenge, aur tab main unhein lakar is sthaan

mein phir rakh doonga, Yahowa ki yahi vani hai.



Yirmayaah 28 Jeremiah 28

! Phir usi varsh, arthaat Yahuda ke raja sidkiyyaah ke rajya ke chauthe varsh ke panchvein maheene
mein, ajjoor ka putra hananyaah jo gibon ka ek bhavishyadwakta tha, usne mujh se Yahowa ke

bhavan mein, yajkon aur sab logon ke samhane kaha,

2 Israel ka Parmeshwar senaon ka Yahowa yon kahta hai ki main ne babul ke raja ke jooye ko tod
dala hai.

® Yahowa ke bhavan ke jitne patra babul ka raja nabookadnessar is sthaan se utha kar babul le gaya,

unhein main do varsh ke bheetar phir isi sthaan mein le aaoonga.

4 Aur main Yahuda ke raja yahoyakeem ka putra yakonyaah aur sab Yahudi bandhue jo babul ko
gaye hain, un ko bhi is sthaan mein lauta le aaoonga; kyonki main ne babul ke raja ke jooye ko

tod diya hai, Yahowa ki yahi vani hai.

® Tab yirmayaah nabi ne hananyaah nabi se, yajkon aur un sab logon ke samhane jo Yahowa ke
bhavan mein khade hue the kaha,

® Aamin! Yahowa aisa hi kare; jo batein tu ne bhavishyadwani kar ke kahi hain ki Yahowa ke bhavan

ke patra aur sab bandhue babul se is sthaan mein phir aayenge, unhein Yahowa poora kare.
" Taubhi mera yah vachan sun, jo main tujhe aur sab logon ko kah sunata hoon.

8 Jo bhavishyadwakta pracheenkaal se mere aur tere pahile hote aaye the, unhonne to bahut se

deshon aur bade rajyon ke viruddh yuddh aur vipatti aur mari ke vishay bhavishyadwani ki thi.

? Parantu jo bhavishyadwakta kushal ke vishay bhavishyadwani kare, to jab uska vachan poora ho,
tab hi us bhavishyadwakta ke vishya yah nishchay ho jayega ki yah sachmuch Yahowa ka bheja
huaa hai.

10 Tab hananyaah bhavishyadwakta ne us jooye ko jo yirmayaah bhavishyadwakta ki gardan par
tha, utaar kar tod diya.

* Aur hananyaah ne sab logon ke samhane kaha, Yahowa yon kahta hai ki isi prakaar se main
poore do varsh ke bheetar babul ke raja nabookadnessar ke jooye ko sab jatiyon ki gardan par se
utaar kar tod doonga. Tab yirmayaah bhavishyadwakta chala gaya.

12 Jab hananyaah bhavishyadwakta ne yirmayaah bhavishyadwakta ki gardan par se jooaa utaar kar

tod diya, uske baad Yahowa ka yah vachan yirmayaah ke paas pahuncha:

13 Ja kar hananyaah se yah kah, Yahowa yon kahta hai ki tu ne kaath ka jooaa to tod diya, parantu
aisa kar ke tu ne uski santi lohe ka jooaa bana liya hai.

4 Kyonki Israel ka Parmeshwar, senaon ka Yahowa yon kahta hai ki main in sab jatiyon ki gardan

par lohe ka jooaa rakhta hoon aur ve babul ke raja nabookadnessar ke aadheen rahenge, aur in



ko uske aadheen hona padega, kyonki maidaan ke jeevjantu bhi main uske vash mein kar deta

hoon.

15 Aur yirmayaah nabi ne hananyaah nabi se yah bhi kaha, he hananyaah, dekh Yahowa ne tujhe

nahi bheja, tu ne in logon ko jhoothi aasha dilai hai.

16 Isliye Yahowa tujh se yon kahta hai, ki dekh, main tujh ko prithvi ke oopar se utha doonga, isi

varsh mein tu marega; kyonki tu ne Yahowa ki or se phirne ki batein kahi hain.

17 Is vachan ke anusaar hananyaah usi varsh ke satvein maheene mein mar gaya.



Yirmayaah 29 Jeremiah 29

! Usi varsh yirmayaah nabi ne is aashay ki patri, un purniyon aur bhavishyadwaktaon aur sadharan
logon ke paas bheji jo bandhuon mein se bache the, jin ko nabookadnessar Yerushalem se babul

ko le gaya tha.

2 Yah patri us samay bheji gai, jab yakonyaah raja aur rajmata, khoje, Yahuda aur Yerushalem ke

hakim, lohaar aur anya kareegar Yerushalem se chale gaye the.

® Yah patri shapaan ke putra elasa aur hilkiyyaah ke putra gamaryaah ke haath bheji gai, jinhein
Yahuda ke raja sidkiyyaah ne babul ke raja nabookadnessar ke paas babul ko bheja.

# Us mein likha tha ki jitne logon ko main ne Yerushalem se bandhuaa kar ke babul mein

pahunchva diya hai, un sabhon se Israel ka Parmeshwar senaon ka Yahowa yon kahta he:
®> Ghar bana kar un mein bas jao; bariyan laga kar unke phal khao.

® Byaah kar ke bete-betiyan janmao; aur apne beton ke liye striyan byaah lo aur apni betiyan

purushon ko byaah do, ki ve bhi bete-betiyan janmayen; aur vahan ghato nahi varan badhte jao.

7 Parantu jis nagar mein main ne tum ko bandhuaa kara ke bhej diya hai, uske kushal ka yatn kiya
karo, aur uske hit ke liye Yahowa se prarthana kiya karo. Kyonki uske kushal se tum bhi kushal

ke saath rahoge.

8 Kyonki Israel ka Parmeshwar, senaon ka Yahowa tum se yon kahta hai ki tumhare jo
bhavishyadwakta aur bhavi kahne vale tumhare beech mein hain, ve tum ko bahkane na payen,

aur jo swapn ve tumhare nimitt dekhte hain unki or kaan mat dharo,

® Kyonki ve mere naam se tum ko jhoothi bhavishyadwani sunate hain; main ne unhein nahi bheja,

mujh Yahowa ki yah vani hai.

10 Yahowa yon kahta hai ki babul ke sattar varsh poore hone par main tumhari sudhi loonga, aur

apna yah manbhavna vachan ki main tumhein is sthaan mein lauta le aaoonga, poora karoonga.

1 Kyonki Yahowa ki yah vani hai, ki jo kalpanayen main tumhare vishay karta hoon unhein main

janta hoon, ve hani ki nahi, varan kushal hi ki hain, aur ant mein tumbhari aasha poori karoonga.

12 Tab us samay tum mujh ko pukaroge aur aakar mujh se prarthana karoge aur main tumhari

sunoonga.
'3 Tum mujhe dhoondhoge aur paoge bhi; kyonki tum apne sampoorn man se mere paas aaoge.

4 Main tumhein miloonga, Yahowa ki yah vani hai, aur bandhuaai se lauta le aaoonga; aur tum ko
un sab jatiyon aur sthanon mein se jin mein main ne tum ko barbas nikaal diya hai, aur tumhein
ikattha kar ke is sthaan mein lauta le aaoonga jahan se main ne tumhein bandhuaa karva ke

nikaal diya tha, Yahowa ki yahi vani hai.



15 Tum kahte to ho ki Yahowa ne hamare liye babul mein bhavishyadwakta pragat kiye hain.

'8 Parantu jo raja Daud ki gaddi par virajmaan hai, aur jo praja is nagar mein rahti hai, arthaat
tumhare jo bhai tumhare sang bandhuaai mein nahi gaye, un sabhon ke vishay senaon ka

Yahowa yah kahta hai,

7 Suno, main unke beech talvaar chalaoonga aur mahangi karoonga, aur mari phailaoonga; aur

unhein aise ghinaune anjeeron ke samaan karoonga jo nikamme hone ke karan khaye nahi jate.

18 Main talvaar, mahangi aur mari liye hue unka peechha karoonga, aur aisa karoonga ki ve prithvi
ke rajya rajya mein mare mare phirenge, aur un sab jatiyon mein jin ke beech main unhein
barbas kar doonga, unki aisi dasha karoonga ki log unhein dekh kar chakit honge aur tali

bajayenge aur unka apmaan karenge, aur unki upma dekar shaap diya karenge.

19 Kyonki jo vachan main ne apne daas bhavishyadwaktaon ke dwara unke paas bada yatn kar ke

kahla bheje hain, un ko unhonne nahi suna, Yahowa ki yahi vani hai.

20 Isliye he sare bandhuo, jinhein main ne Yerushalem se babul ko bheja hai, tum uska yah vachan

suno:

21 Kolayaah ka putra ahaab aur maseyaah ka putra sidkiyyaah jo mere naam se tum ko jhoothi
bhavishyadwani sunate hain, unke vishay Israel ka Parmeshwar senaon ka Yahowa yon kahta hai
ki suno, main un ko babul ke raja nabookadnessar ke haath mein kar doonga, aur vah un ko

tumhare samhane maar dalega.

22 Aur sab Yahudi bandhue jo babul mein rahte hain, unki upma dekar yah shaap diya karenge:

Yahowa tujhe sidkiyyaah aur ahaab ke samaan kare, jinhein babul ke raja ne aag mein bhoon
dala,

23 Kyonki unhonne Israeliyon mein moodhta ke kaam kiye, arthaat apne padosiyon ki striyon ke
saath vyabhichaar kiya, aur bina meri aagya paye mere naam se jhoothe vachan kahe. Iska janne

vala aur gavaah main aap hi hoon, Yahowa ki yahi vani hai.
24 Aur nehelami shamayaah se tu yah kah, ki, Israel ke Parmeshwar Yahowa ne yon kaha hai,

25 Isliye ki tu ne Yerushalem ke sab rahne valon aur sab yajkon ko aur maseyaah ke putra sapanyaah

yajak ko apne hi naam ki is aashay ki patri bheji,

%6 Ki, yahava ne yahoyada yajak ke sthaan par tujhe yajak thahra diya taki tu Yahowa ke bhavan
mein rakhvaal ho kar jitne vahan pagalpan karte aur bhavishyadwakta ban baithe hain unhein

kaath mein thonke aur unke gale mein lohe ke patte dale.
27 So yirmayaah anatoti jo tumhara bhavishyadwakta ban baitha hai, usko tu ne kyon nahi ghudka?

28 Usne to ham logon ke paas babul mein yah kahla bheja hai ki bandhuaai to bahut kaal tak

rahegi, so ghar bana kar un mein raho, aur bariyan laga kar unke phal khao.



29 Yah patri sapanyaah yajak ne yirmayaah bhavishyadwakta ko padh sunai.
30 Tab Yahowa ka yah vachan yirmayaah ke paas pahuncha ki sab bandhuon ke paas yah kahla bhej,

31 Yahowa nehelami shamayaah ke vishay yon kahta hai ki shamayaah ne mere bina bheje tum se jo

bhavishyadwani ki aur tum ko jhooth par bharosa dilaya hai,

%2 Isliye Yahowa yon kahta hai, ki suno, main us nehelami shamayaah aur uske vansh ko dand diya
chahta hoon; uske ghar mein se koi in prajaon mein na rah jayega. (33) aur jo bhalai main apni
praja ki karnevala hoon, usko vah dekhne na payega, kyonki usne Yahowa se phir jane ki batein

kahi hain, Yahowa ki yahi vani hai.



Yirmayaah 30 Jeremiah 30

! Yahowa ka jo vachan yirmayaah ke paas pahuncha vah yah hai:

2 Israel ka Parmeshwar Yahowa tujh se yon kahta hai, jo vachan main ne tujh se kahe hain un

sabhon ko pustak mein likh le.

% Kyonki Yahowa ki yah vani hai, aise din aate hain ki main apni Israeli aur Yahudi praja ko
bandhuaai se lauta laoonga; aur jo desh main ne unke pitron ko diya tha us mein unhein pher le

aaoonga, aur ve phir uske adhikari honge, Yahowa ka yahi vachan he.
“ Jo vachan Yahowa ne Israeliyon aur Yahudiyon ke vishay kahe the, ve ye hain:
® Yahowa yon kahta hai: tharathra dene vala shabd sunai de raha hai, shanti nahi, bhay hi ka hai.

® Poochho to bhala, aur dekho, kya purush ko bhi kahi janne ki peeda uthti hai? Phir kya karan hai
ki sab purush zachcha ki nai apni apni kamar apne hathon se dabaye hue dekh padte hain? Kyon
sab ke mukh pheeke rang ke ho gaye hain?

’ Haay, haay, vah din kya hi bhari hoga! Uske samaan aur koi din nahi; vah Yakub ke sankat ka

samay hoga; parantu vah us se bhi chhudaya jayega.

8 Aur senaon ke Yahowa ki yah vani hai, ki us din main uska rakha huaa jooaa tumhari gardan par
se tod doonga, aur tumhare bandhanon ko tukde-tukde kar daloonga; aur pardeshi phir un se

apni seva na karane payenge.

? Parantu ve apne Parmeshwar Yahowa aur apne raja Daud ki seva karenge jis ko main un par rajya

karne ke liye thahraoonga.

10 Isliye he mere daas Yakub, tere liye Yahowa ki yah vani hai, mat dar; he Israel, vismit na ho;
kyonki main door desh se tujhe aur tere vansh ko bandhuaai ke desh se chhuda le aaoonga. Tab

Yakub laut kar, chain aur sukh se rahega, aur koi usko darane na payega.

1 Kyonki Yahowa ki yah vani hai, tumhara uddhaar karne ke liye main tumhare sang hoon; isliye
main un sab jatiyon ka ant kar daloonga, jin mein main ne unhein titar-bitar kiya hai, parantu
tumhara ant na karoonga. Tumhari tadna main vichaar kar ke karoonga, aur tumhein kisi

prakaar se nirdosh na thahraoonga.
12 Yahowa yon kahta hai: tere dukh ki koi aushadh nahi, aur teri chot gahiri aur dukhaprad hai.
13 Tera muqaddama ladne ke liye koi nahi, tera ghaav bandhane ke liye na patti, na malham hai.

14 Tere sab mitra tujhe bhool gaye; ve tumhari sudhi nahi lete; kyonki tere bade adharm aur bhari

papon ke karan, main ne shatru ban kar tujhe mara hai; main ne kroor ban kar tadna di hai.

15 Tu apne ghaav ke mare kyon chillati hai? Teri peeda ki koi aushadh nahi. Tere bade adharm aur

bhari papon ke karan main ne tujh se aisa vyavhaar kiya hai.



16 Parantu jitne tujhe ab khaye lete hain, ve aap hi khaye jayenge, aur tere drohi aap sab ke sab

bandhuaai mein jayenge; aur tere lootne vale aap lutenge or jitne tera dhan chheente hain, unka

dhan main chhinvaoonga.

7 Main tera ilaaj kar ke tere ghavon ko changa karoonga, Yahowa ki yah vani hai; kyonki tera naam

thukrai hui pada hai: vah to siyyon hai, uski chinta kaun karta hai?

18 Yahowa kahta hai: main Yakub ke tambu ko bandhuaai se lautata hoon aur uske gharon par daya

karoonga; aur nagar apne hi khandahar par phir basega, aur rajabhvan pahile ke anusaar phir

ban jayega.
19 Tab un mein se dhanya kahne, aur aanand karne ka shabd sunai padega.

20 Main unka vaibhav badhaoonga, aur ve thode na honge. Unke ladke bale pracheenkaal ke
samaan honge, aur unki mandali mere samhane sthir rahegi; aur jitne un par andher karte hain

un ko main dand doonga.

21 Unka mahapurush unhi mein se hoga, aur jo un par prabhuta karega, vah unhi mein se utpann
hoga; main use apne nikat bulaoonga, aur vah mere sameep aa bhi jayega, kyonki kaun hai jo

apne aap mere sameep aa sakta hai? Yahowa ki yahi vani hai.
22 Us samay tum meri praja thahroge, aur main tumhara Parmeshwar thahroonga.

23 Dekho, Yahowa ki jalajlahat ki aandhi chal rahi hai! Vah ati prachand aandhi hai; dushton ke sir

par vah jor se lagegi.

24 Jab tak Yahowa apna kaam na kar chuke aur apni yuktiyon ko poori na kar chuke, tab tak uska

bhadka huaa krodh shaant na hoga. Ant ke dinon mein tum is baat ko samajh sakoge.



Yirmayaah 31 Jeremiah 31

! Un dinon mein main sare Israeli kulon ka Parmeshwar thahroonga aur ve meri praja thahrenge,

Yahowa ki yahi vani hai.

2 Yahowa yon kahta hai: jo praja talvaar se bach nikli, un par jangal mein anugrah huaa; main Israel

ko vishraam dene ke liye taiyaar huaa.

? Yahowa ne mujhe door se darshan dekar kaha hai. Main tujh se sada prem rakhta aaya hoon; is

karan main ne tujh par apni karuna banaye rakhi hai.

“ He Israeli kumari kanya! Main tujhe phir basaoonga; vahan tu phir singaar kar ke daph bajane

lagegi, aur aanand karne valon ke beech mein nachti hui niklegi.

® Tu shomron ke pahadon par angoor ki bariyan phir lagayegi; aur jo unhein lagayenge, ve unke

phal bhi khane payenge.

® Kyonki aisa din aayega, jis mein epraim ke pahadi desh ke pahrue pukarenge: utho, ham apne

Parmeshwar Yahowa ke paas siyyon ko chalein.

" Kyonki Yahowa yon kahta hai: Yakub ke karan aanand se jayjaykaar karo: jatiyon mein jo shresht
hai uske liye oonche shabd se stuti karo, aur kaho, he Yahowa, apni praja Israel ke bache hue
logon ka bhi uddhaar kar.

8 Dekho, main un ko uttar desh se le aaoonga, aur prithvi ke kone kone se ikatthe karoonga, aur

unke beech andhe, langde, garbhavti, aur jachcha striyan bhi aayengi; ek badi mandali yahan

laut aayegi.

® Ve aansu bahate hue aayenge aur gidgidate hue mere dwara pahunchaye jayenge, main unhein
nadiyon ke kinare kinare se aur aise chauras maarg se le aaoonga, jis se ve thokar na khane

payenge; kyonki main Israel ka pita hoon, aur epraim mera jetha hai.

10 He jati jati ke logo, Yahowa ka vachan suno, aur door door ke dweepon mein bhi iska prachaar
karo; kaho, ki jisne Israeliyon ko titar- bitar kiya tha, vahi unhein ikatthe bhi karega, aur unki

aisi raksha karega jaisi charvaha apne jhund ki karta hai.

1 Kyonki Yahowa ne Yakub ko chhuda liya, aur us shatru ke panje se jo us se adhik balvant hai, use

chhutkara diya hai.

12 Tsliye ve siyyon ki choti par aakar jayjaykaar karenge, aur Yahowa se anaaj, naya dakhamdhu,
tatka tel, bhed-bakriyan aur gaay-bailon ke bachche aadi uttam uttam daan pane ke liye tanta
baandh kar chalenge; aur unka praan seenchi hui bari ke samaan hoga, aur ve phir kabhi udaas

na honge.

13 Us samay unki kumariyan nachti hui harsh karengi, aur javaan aur boodhe ek sang aanand

karenge. Kyonki main unke shok ko door kar ke unhein aanandit karoonga, main unhein shanti



doonga, aur dukh ke badle aanand doonga.

14 Main yajkon ko chikni vastuon se ati tript karoonga, aur meri praja mere uttam danon se

santusht hogi, Yahowa ki yahi vani hai.

15 Yahowa yah bhi kahta hai: sun, rama nagar mein vilaap aur bilak bilakkar rone ka shabd sunne
mein aata hai. Rahel apne ladkon ke liye ro rahi hai; aur apne ladkon ke karan shaant nahi hoti,

kyonki ve jate rahe.

16 Yahowa yon kahta he: rone-peetne aur aansu bahane se ruk ja; kyonki tere parishram ka phal

milne vala hai, aur ve shatruon ke desh se laut aayenge.
7 Ant mein teri aasha poori hogi, Yahowa ki yah vani hai, tere vansh ke log apne desh mein laut
aayenge.

'8 Nishchay main ne epraim ko ye batein kah kar vilaap karte suna hai ki tu ne meri tadna ki, aur
meri tadna aise bachhde ki si hui jo nikala na gaya ho; parantu ab tu mujhe pher, tab main

phiroonga, kyonki tu mera Parmeshwar hai.

19 Bhatak jane ke baad main pachhtaya: aur sikhaye jane ke baad main ne chhati peeti: purane

papon ko smaran kar main lajjit huaa aur mera munh kala ho gaya.

20 Kya epraim mera priya putra nahi hai? Kya vah mera dulara ladka nahi hai? Jab jab main uske
viruddh batein karta hoon, tab tab mujhe uska smaran ho aata hai. Isliye mera man uske karan

bhar aata hai; aur main nishchay us par daya karoonga, Yahowa ki yahi vani hai.

21 He Israeli kumari, jis rajmaarg se tu gai thi, usi mein khambhe aur jhande khade kar; aur apne in

nagron mein laut aane par man laga.

%2 He bhatakne vali kanya, tu kab tak idhar udhar phirti rahegi? Yahowa ki ek nai srishti prithvi par
pragat hogi, arthaat nari purush ki sahayta karegi.

23 Israel ka Parmeshwar senaon ka Yahowa yon kahta hai: jab main Yahudi bandhuon ko unke desh
ke nagron mein lautaoonga, tab un mein yah aasheervaad phir diya jayega: he dharmabhre

vasasthaan, he pavitra parvat, Yahowa tujhe aasheesh de!
24 Aur Yahuda aur uske sab nagron ke log aur kisaan aur charvahe bhi us mein ikatte basenge.
%5 Kyonki main ne thake hue logon ka praan tript kiya, aur udaas logon ke praan ko bhar diya hai.
%6 Is par main jaag utha, aur dekha, or meri neend mujhe meethi lagi.

27 Dekh, Yahowa ki yah vani hai, ki aise din aane vale hain jin mein main Israel aur Yahuda ke

gharanon ke ladke-bale aur pashu donon ko bahut badhaoonga.

28 Aur jis prakaar se main soch sochkar un ko girata aur dhata, nasht karta, kaat dalta aur
satyanaash hi karta tha, usi prakaar se main ab soch sochkar un ko ropoonga aur badhaoonga,

Yahowa ki yahi vani hai.



29 Un dinon mein ve phir na kahenge ki purkha logon ne to jangli daakh khai, parantu unke vansh

ke daant khatte ho gaye hain.

30 Kyonki jo koi jangli daakh khaye usi ke daant khatte ho jayenge, aur har ek manushya apne hi

adharm ke karan mara jayega.

31 Phir Yahowa ki yah bhi vani hai, sun, aise din aane vale hain jab main Israel aur Yahuda ke

gharanon se nai vacha bandhoonga.

%2 Vah us vacha ke samaan na hogi jo main ne unke purkhaon se us samay bandhi thi jab main unka
haath pakad kar unhein Misr desh se nikaal laya, kyonki yadyapi main unka pati tha, taubhi

unhonne meri vah vacha tod dali.

33 Parantu jo vacha main un dinon ke baad Israel ke gharane se bandhoonga, vah yah hai: main
apni vyavastha unke man mein samvaoonga, aur use unke hriday par likhoonga; aur main unka

Parmeshwar thahroonga, aur ve meri praja thahrenge, Yahowa ki yah vani hai.

34 Aur tab unhein phir ek doosre se yah na kahna padega ki Yahowa ko jano, kyonki, Yahowa ki yah
vani hai ki chhote se le kar bade tak, sab ke sab mera gyaan rakhenge; kyonki main unka

adharm kshama karoonga, aur unka paap phir smaran na karoonga.

% Jisne din ko prakaash dene ke liye soorya ko aur raat ko prakaash dene ke liye chandrama aur
taragan ke niyam thahraye hain, jo samudra ko uchhalta aur uski lahron ko garjata hai, aur jiska

naam senaon ka Yahowa hai, vahi Yahowa yon kahta hai:

36 Yadi ye niyam mere samhane se tal jayen tab hi yah ho sakega ki Israel ka vansh meri drishti

mein sada ke liye ek jati thaharne ki apeksha mit sakega.

37 Yahowa yon bhi kahta hai, yadi oopar se aakaash mapa jaye aur neeche se prithvi ki nev khod
khodkar pata lagaya jaye, tab hi main Israel ke sare vansh ko unke sab papon ke karan un se

haath uthaoonga.

38 Dekh, Yahowa ki yah vani hai, aise din aa rahe hain jin mein yah nagar hannel ke gummat se le

kar kone ke phatak tak Yahowa ke liye banaya jayega.

39 Aur mapne ki rassi phir aage badhkar seedhi gareb pahadi tak, aur vahan se ghoomkar goaa ko

pahunchegi.

40 Aur lothon aur raakh ki sab tarai aur kidron nale tak jitne khet hain, ghodon ke poovi phatak ke
kone tak jitni bhoomi hai, vah sab Yahowa ke liye pavitra thahregi. Sada tak vah nagar phir
kabhi na to giraya jayega aur na dhaya jayega



Yirmayaah 32 Jeremiah 32

! Yahuda ke raja sidkiyyaah ke rajya ke dasvein varsh mein jo nabookadnessar ke rajya ka

atharahvan varsh tha, Yahowa ki or se yah vachan yirmayaah ke paas pahuncha.

2 Us samay babul ke raja ki sena ne Yerushalem ko gher liya tha aur yirmayaah bhavishyadwakta

Yahuda ke raja ke pahre ke bhavan ke aangan mein kaidi tha.

% Kyonki Yahuda ke raja sidkiyyaah ne yah kah kar use kaid kiya tha, ki, tu aisi bhavishyadwani
kyon karta hai ki Yahowa yon kahta hai: dekho, main yah nagar babul ke raja ke vash mein kar

doonga, vah is ko le lega;

# Aur Yahuda ka raja sidkiyyaah kasdiyon ke haath se na bachega parantu vah babul ke raja ke vash
mein avashya hi padega, aur vah aur babul ka raja aapas mein aamhane-samhane batein

karenge; aur apni apni aankhon se ek doosre ko dekhenge.

® Aur vah sidkiyyaah ko babul mein le jayega, aur jab tak main uski sudhi na lun, tab tak vah vahi
rahega, Yahowa ki yah vani hai. Chahe tum log kasdiyon se lado bhi, taubhi tumhare ladne se
kuchh ban na padega.

® Yirmayaah ne kaha, Yahowa ka vachan mere paas pahuncha,

" Dekh, shalloom ka putra hanmel jo tera chachera bhai hai, so tere paas yah kahne ko aane par hai

ki mera khet jo anatot mein hai use mol le, kyonki use mol le kar chhudane ka adhikaar tera hi
hai.

8 So Yahowa ke vachan ke anusaar mera chachera bhai hanmel pahre ke aangan mein mere paas
aakar kahne laga, mera jo khet binyameen desh ke anatot mein hai use mol le, kyonki uske
swami hone aur uske chhuda lene ka adhikaar tera hi haij isliye tu use mol le. Tab main ne jaan
liya ki vah Yahowa ka vachan tha.

? Isliye main ne us anatot ke khet ko apne chachere bhai hanmel se mol le liya, aur uska daam
chandi ke sattarah shekel taulkar de diye.

10 Aur main ne dastavez mein dastakhat aur muhar ho jane par, gavahon ke samhane vah chandi

kante mein taulkar use de di.

1 Tab main ne mol lene ki donon dastavejein jin mein sab shartein likhi hui thi, aur jin mein se ek

par muhar thi aur doosri khuli thi,

2 Unhein le kar apne chachere bhai hanmel ke aur un gavahon ke samhane jinhonne dastavez
mein dastakhat kiye the, aur un sab Yahudiyon ke samhane bhi jo pahre ke aangan mein baithe

hue the, neriyyaah ke putra barook ko jo mahseyaah ka pota tha, saump diya.

13 Tab main ne unke samhane barook ko yah aagya di



14 Ki Israel ke Parmeshwar senaon ke Yahowa yon kahta hai, in mol lene ki dastavezon ko jin par
mubhar ki hui hai aur jo khuli hui hai, inhein le kar mitti ke bartan mein rakh, taki ye bahut din

tak rahein.

15 Kyonki Israel ka Parmeshwar senaon ka Yahowa yon kahta hai, is desh mein ghar aur khet or

daakh ki bariyan phir bechi aur mol li jayengi.

16 Jab main ne mol lene ki vah dastavez neriyyaah ke putra barook ke haath mein di, tab main ne

Yahowa se yah prarthana ki,

7 He Prabhu Yahowa, tu ne bade samarth aur badhai hui bhuja se aakaash aur prithvi ko banaya

hai! Tere liye koi kaam kathin nahi hai.

18 Tu hajaron par karuna karta rahta parantu poorvajon ke adharm ka badla unke baad unke vansh
ke logon ko bhi deta hai, he mahaan aur parakrami Parmeshwar, jiska naam senaon ka Yahowa
hai,

19 Tu badi yukti karne vala aur samarth ke kaam karne vala hai; teri drishti manushyon ke sare

chalachlan par lagi rahti hai, aur tu har ek ko uske chalachlan aur karm ka phal bhugtata hai.

20 Tu ne Misr desh mein chinh aur chamatkaar kiye, aur aaj tak Israeliyon varan sab manushyon ke
beech vaisa karta aaya hai, aur is prakaar tu ne apna aisa naam kiya hai jo aaj ke din tak bana
hai.

21 Tu apni praja Israel ko Misr desh mein se chinhon aur chamatkaron aur samarthi haath aur

badhai hui bhuja ke dwara, aur bade bhayanak kamon ke saath nikaal laya.

22 Phir tu ne yah desh unhein diya jiske dene ki shapath tu ne unke poorvajon se khai thi; jismein

doodh aur madhu ki dharayen bahti hain, aur ve aakar iske adhikari hue.

23 Taubhi unhonne teri nahi mani, aur na teri vyavastha par chale; varan jo kuchh tu ne un ko
karne ki aagya di thi, us mein se unhonne kuchh bhi nahi kiya. Is karan tu ne un par yah sab

vipatti dali hai.

24 Ab in damadmon ko dekh, ve log is nagar ko le lene ke liye aa gaye hain, or yah nagar talvaar,
mahangi aur mari ke karan in chadhe hue kasdiyon ke vash mein kiya gaya hai. Jo tu ne kaha tha

vah ab poora huaa hai, aur tu ise dekhta bhi hai.

25 Taubhi, he Prabhu Yahowa, tu ne mujh se kaha hai ki gavaah bulakar us khet ko mol le, yadyapi
ki yah nagar kasdiyon ke vash mein kar diya gaya hai.

%6 Tab Yahowa ka yah vachan yirmayaah ke paas pahuncha, main to sab praniyon ka Parmeshwar

Yahowa hoon;

27 Kya mere liye koi bhi kaam kathin hai?



28 S0 Yahowa yon kahta hai, dekh, main yah nagar kasdiyon aur babul ke raja nabookadnessar ke

vash mein kar dene par hoon, aur vah is ko le lega.

29 Jo kasdi is nagar se yuddh kar rahe hain, ve aakar is mein aag lagakar phoonk denge, aur jin
gharon ki chhaton par unhonne baal ke liye dhoop jalakar aur doosre devtaon ko tapavan dekar

mujhe ris dilai hai, ve ghar jala diye jayenge.

30 Kyonki Israel aur Yahuda, jo kaam mujhe bura lagta hai, vahi ladakpan se karte aaye hain; Israeli

apni banai hui vastuon se mujh ko ris hi ris dilate aaye hain, Yahowa ki yah vani hai.

31 Yah nagar jab se basa hai tab se aaj ke din tak mere krodh aur jalajlahat ke bhadakne ka karan

huaa hai, isliye ab main is ko apne samhane se is karan door karoonga

32 Kyonki Israel aur Yahuda apne rajaon hakimon, yajkon aur bhavishyadwaktaon samet, kya
Yahuda desh ke, kya Yerushalem ke nivasi, sab ke sab burai par burai kar ke mujh ko ris dilate

aaye hein.

33 Unhonne meri or munh nahi varan peeth hi pher di hai; yadyapi main unhein bade yatn se

sikhata aaya hoon, taubhi unhonne meri shiksha ko nahi mana.

34 Varan jo bhavan mera kahlata hai, us mein bhi unhonne apni ghrinit vastuein sthapan kar ke use
ashuddh kiya hai.

35 Unhonne hinnomiyon ki tarai mein baal ke oonche oonche sthaan bana kar apne bete-betiyon
ko molak ke liye hom kiya, jiski aagya main ne kabhi nahi di, aur na yah baat kabhi mere man

mein aai ki aisa ghrinit kaam kiya jaye aur jis se Yahudi log paap mein phanse.

36 Parantu ab Israel ka Parmeshwar Yahowa is nagar ke vishay mein, jiske liye tum log kahte ho ki

vah talvaar, mahangi aur mari ke dwara babul ke raja ke vash mein pada huaa hai yon kahta hai:

%7 Dekho, main un ko un sab deshon se jin mein main ne krodh aur jalajlahat mein aakar unhein
barbas nikaal diya tha, lauta le aakar isi nagar mein ikatthe karoonga, aur nidar kar ke basa

doonga.
38 Aur ve meri praja thahrenge, aur main unka Parmeshwar thahroonga

39 Main un ko ek hi man aur ek hi chaal kar doonga ki ve sada mera bhay mante rahein, jis se unka

aur unke baad unke vansh ka bhi bhala ho.

40 Main un se yah vacha bandhoonga, ki main kabhi unka sang chhod kar unka bhala karna na
chhodoonga; aur apna bhay main unke man se aisa upjaoonga ki ve kabhi mujh se alag hona na

chahenge.

41 Main badi prasannata ke saath unka bhala karta rahoonga, aur sachmuch unhein is desh mein

apne sare man or praan se basa doonga.



42 Dekh, Yahowa yon kahta hai ki jaise main ne apni is praja par yah sab badi vipatti daal di, vaise
hi nishchay in se vah sab bhalai bhi karoonga jiske karne ka vachan main ne diya he. So yah

desh jiske vishay tum log kahte ho

43 Ki yah ujaad ho gaya hai, is mein na to manushya rah gaye hain aur na pashu, yah to kasdiyon ke

vash mein pad chuka hai, isi mein phir se khet mol liye jayenge,

4 Aur binyameen ke desh mein, Yerushalem ke aas paas, aur Yahuda desh ke arthaat pahadi desh,
neeche ke desh aur dakkhin desh ke nagron mein log gavaah bula kar khet mol lenge, aur
dastavez mein dastakhat aur muhar karenge; kyonki main unke dinon ko lauta le aaoonga;

Yahowa ki yahi vani hai.



Yirmayaah 33 Jeremiah 33

! Jis samay yirmayaah pahre ke aangan mein band tha, us samay Yahowa ka vachan doosri baar

uske paas pahuncha,

2 Yahowa jo prithvi ka rachne vala hai, jo usko sthir karta hai, uska naam Yahowa hai; vah yah kahta
hai,

 Mujh se prarthana kar aur main teri sun kar tujhe badhi-badi aur kathin batein bataoonga

jinhein tu abhi nahi samajhta.

“ Kyonki Israel ka Parmeshwar Yahowa is nagar ke gharon aur Yahuda ke rajaon ke bhavnon ke
vishay mein jo isliye giraye jate hain ki damadmon aur talvaar ke saath subheete se lad sakein,

yon kahta hai,

® Kasdiyon se yuddh karne ko ve log aate to hain, parantu main krodh aur jalajlahat mein aakar un
ko marvaoonga aur unki lothein usi sthaan mein bhar doonga; kyonki unki dushtata ke karan

main ne is nagar se mukh pher liya hai.

® Dekh, main is nagar ka ilaaj kar ke iske nivasiyon changa karoonga; aur un par poori shanti aur

sachchai pragat karoonga.
’ Main Yahuda aur Israel ke bandhuon ko lauta le aaoonga, aur unhein pahile ki nai basaoonga.

8 Main un ko unke sare adharm aur paap ke kaam se shuddh karoonga jo unhonne mere viruddh
kiye hain; aur unhonne jitne adharm aur apraadh ke kaam mere viruddh kiye hain, un sab ko

main kshama karoonga.

? Kyonki ve vah sab bhalai ke kaam sunenge jo main unke liye karoonga aur ve sab kalyaan aur
shanti ki charcha sunkar jo main un se karoonga, darenge aur tharathrayenge; ve prithvi ki un

jatiyon ki drishti mein mere liye harshane vale aur stuti aur shobha ka karan ho jayenge.

10 Yahowa yon kahta hai, yah sthaan jiske vishay tum log kahte ho ki yah to ujaad ho gaya hai, is
mein na to manushya rah gaya hai aur na pashu, arthaat Yahuda desh ke nagar aur Yerushalem

ki sadkein jo aisi sunsaan padi hain ki un mein na to koi manushya rahta hai aur na koi pashu,

11 Inhi mein harsh aur aanand ka shabd, dulhe-dulhin ka shabd, aur is baat ke kahne valon ka
shabd phir sunai padega ki senaon ke Yahowa ka dhanyavaad karo, kyonki Yahowa bhala hai,
aur uski karuna sada ki hai. Aur Yahowa ke bhavan mein dhanyavadabli lane valon ka bhi shabd
sunai dega; kyonki main is desh ki dasha pahile ki nai jyon ki tyon kar doonga, Yahowa ka yahi

vachan hai.

'2 Senaon ka Yahowa kahta hai: sab ganvon samet yah sthaan jo aisa ujaad hai ki is mein na to
manushya rah gaya hai aur na pashu, isi mein bhed-bakriyan baithane vale charvahe phir

basenge.



13 Pahadi desh mein aur neeche ke desh mein, dakkhin desh ke nagron mein, binyameen desh
mein, aur Yerushalem ke aas paas, nidaan Yahuda desh ke sab nagron mein bhed-bakriyan phir

gin-ginkar charai jayengi, Yahowa ka yahi vachan he.

4 Yahowa ki yah bhi vani hai, dekh, aise din aane vale hain ki kalyaan ka jo vachan main ne Israel

aur Yahuda ke gharanon ke vishay mein kaha hai, use poora karoonga.

15 Un dinon mein aur un samyon mein main Daud ke vansh mein dharm ki ek daal ugaoonga; aur

vah is desh mein nyaay aur dharm ke kaam karega.

6 Un dinon mein Yahuda bacha rahega aur Yerushalem nidar basa rahega; aur uska naam yah

rakha jayega ayraat Yahowa hamari dharmikta.

7 Yahowa yon kahta hai, Daud ke kul mein Israel ke gharane ki gaddi par virajne vale sadaiv bane

rahenge,

'8 Aur leveeya yajkon ke kulon mein pratidin mere liye homabli chadhane vale aur annabli jalane

vale aur melabli chadhane vale sadaiv bane rahenge.
19 Phir Yahowa ka yah vachan yirmayaah ke paas pahuncha, Yahowa yon kahta hai,

20 Main ne din aur raat ke vishay mein jo vacha bandhi hai, jab tum usko aisa tod sako ki din aur

raat apne apne samay mein na hon,

21 Tab hi jo vacha main ne apne daas Daud ke sang bandhi hai toot sakegi, ki tere vansh ki gaddi
par virajne vale sadaiv bane rahenge, aur meri vacha meri seva tahal karne vale leveeya yajkon

ke sang bandhi rahegi.

%2 Jaisa aakaash ki sena ki ginti aur samudra ki balu ke kinkon ka parimaan nahi ho sakta hai usi

prakaar main apne daas Daud ke vansh aur apne sevak leviyon ko badha kar anginit kar doonga.
23 Yahowa ka yah vachan yirmayaah ke paas pahucha, kya tu ne nahi dekha

24 Ki ye log kya kahte hain, ki, jo do kul Yahowa ne chun liye the un donon se usne ab haath uthaya
hai? Yah kah kar ki ye meri praja ko tuchchh jante hain aur ki yah jati unki drishti mein gir gai
hai.

%5 Yahowa yon kahta hai, yadi din aur raat ke vishay meri vacha atal na rahe, aur yadi aakaash aur

prithvi ke niyam mere thahraye hue na rah jayen,

26 Tab hi main Yakub ke vansh se haath uthaoonga.,aur Ibrahim, Ishaq aur Yakub ke vansh par
prabhuta karne ke liye apne daas Daud ke vansh mein se kisi ko phir na thahraoonga. Parantu

iske vipreet main un par daya kar ke un ko bandhuaai se lauta laoonga.



Yirmayaah 34 Jeremiah 34

! Jab babul ka raja nabookadnessar apni sari sena samet aur prithvi ke jitne rajya uske vash mein
the, un sabhon ke logon samet Yerushalem aur uske sab ganvon se lad raha tha, tab Yahowa ka

yah vachan yirmayaah ke paas pahuncha,

2 Israel ka Parmeshwar Yahowa yon kahta hai, ja kar Yahuda ke raja sidkiyyaah se kah, Yahowa yon
kahta hai, ki dekh, main is nagar ko babul ke raja ke vash mein kar dene par hoon, aur vah ise
phunkva dega.

* Aur tu uske haath se na bachega, nishchay pakda jayega aur uske vash mein kar diya jayega; aur
teri aankhein babul ke raja ko dekhengi, aur tum aamhane-samhane batein karoge; aur tu babul
ko jayega.

“ Taubhi he Yahuda ke raja sidkiyyaah, Yahowa ka yah bhi vachan sun jise Yahowa tere vishay mein

kahta hai, ki tu talvaar se mara na jayega.

® Tu shanti ke saath marega. Aur jaisa tere pitron ke liye arthaat jo tujh se pahile raja the, unke liye
sugandh dravya jalaya gaya, vaisa hi tere liye bhi jalaya jayega; aur log yah kahkar, haay mere
Prabhul! Tere liye chhati peetenge, Yahowa ki yahi vani hai.

® Ye sab vachan yirmayaah bhavishyadwakta ne Yahuda ke raja sidkiyyaah se Yerushalem mein us

samay kahe,

’ Jab babul ke raja ki sena Yerushalem se aur Yahuda ke jitne nagar bach gaye the, un se arthaat
lakeesh aur ajeka se lad rahi thi; kyonki Yahuda ke jo gadh vale nagar the un mein se keval ve hi

rah gaye the.

8 Yahowa ka yah vachan yirmayaah ke paas us samay aaya jab sidkiyyaah raja ne sari praja se jo

Yerushalem mein thi yah vacha bandhai ki dason ke swadheen hone ka prachaar kiya jaye,

? Ki sab log apne apne daas-dasi ko jo ibri va ibrin hon swadheen kar ke jane dein, aur koi apne

Yahudi bhai se phir apni seva na karaye.

10 Tab sab hakimon aur sari praja ne yah pran kiya ki ham apne apne daas-dasiyon ko swatantra

kar denge aur phir un se apni seva na karayenge; so us pran ke anusaar un ko swatantra kar diya.

1 Parantu iske baad ve phir gaye aur jin daas-dasiyon ko unhonne swatantra kar ke jane diya tha

un ko phir apne vash mein lakar daas aur dasi bana liya.
12 Tab Yahowa ki or se yah vachan yirmayaah ke paas pahuncha,

13 Israel ka Parmeshwar Yahowa tum se yon kahta hai, jis samay main tumhare pitron ko dasatva ke

ghar arthaat Misr desh se nikaal le aaya, us samay main ne aap un se yah kah kar vacha bandhi

14 Ki tumhara jo ibri bhai tumhare haath mein becha jaye usko tum satvein baras mein chhod

dena; chha: baras to vah tumhari seva kare parantu iske baad tum usko swatantra kar ke apne



paas se jane dena. Parantu tumhare pitron ne meri na suni, na meri or kaan lagaya.

15 Tum abhi phire to the aur apne apne bhai ko swatantra kar dene ka prachaar kara ke jo kaam
meri drishti mein bhala he use tum ne kiya bhi tha, aur jo bhavan mera kahlata hai us mein

mere samhane vacha bhi bandhi thi;

16 Par tum bhatak gaye aur mera naam is reeti se ashuddh kiya ki jin daas-dasiyon ko tum
swatantra kar ke unki ichchha par chhod chuke the unhein tum ne phir apne vash mein kar liya

hai, aur ve phir tumhare daas- dasiyan ban gaye hain.

17 Is karan Yahowa yon kahta hai ki tum ne jo meri aagya ke anusaar apne apne bhai ke swatantra
hone ka prachaar nahi kiya, so Yahowa ka yah vachan hai, suno, main tumhare is prakaar se
swatantra hone ka prachaar karta hoon ki tum talvaar, mari aur mahangi mein padoge; aur

main aisa karoonga ki tum prithvi ke rajya rajya mein mare mare phiroge.

'8 Aur jo log meri vacha ka ullanghan karte hain aur jo pran unhonne mere samhane aur bachhde

ko do bhaag kar ke uske donon bhagon ke beech ho kar kiya parantu use poora na kiya,

19 Arthaat Yahuda desh aur Yerushalem nagar ke hakim, khoje, yajak aur sadharan log jo bachhde
ke bhagon ke beech ho kar gaye the,

20 Un ko main unke shatruon arthaat unke praan ke khojiyon ke vash mein kar doonga aur unki

loth aakaash ke pakshiyon aur maidaan ke pashuon ka aahaar ho jayengi.

1 Aur main Yahuda ke raja sidkiyyaah aur uske hakimon ko unke shatruon aur unke praan ke
khojiyon arthaat babul ke raja ki sena ke vash mein kar doonga jo tumhare samhane se chali gai
hai.

%2 Yahowa ka yah vachan hai ki dekho, main un ko aagya dekar is nagar ke paas lauta le aaoonga
aur ve lad kar ise le lenge aur phoonk denge; aur Yahuda ke nagron ko main aisa ujaad doonga

ki koi un mein na rahega.



Yirmayaah 3 5 Jeremiah 35

! Yoshiyyaah ke putra Yahuda ke raja yahoyakeem ke rajya mein Yahowa ki or se yah vachan

yirmayaah ke paas pahuncha

2 Rekabiyon ke gharane ke paas ja kar un se batein kar aur unhein Yahowa ke bhavan ki ek kothri

mein le ja kar dakhamdhu pila.

% Tab main ne yajanyaah ko jo habassinyaah ka pota aur yirmayaah ka putra tha, aur uske bhaiyon

aur sab putron ko, nidaan rekabiyon ke sare gharane ko saath liya.

4 Aur main un ko Parmeshwar ke bhavan mein, yigdalyaah ke putra hanaan, jo Parmeshwar ka ek
jan tha, uski kothri mein le aaya jo hakimon ki us kothri ke paas thi aur shalloom ke putra

devdhi ke rakh vale maseyaah ki kothri ke oopar thi.

® Tab main ne rekabiyon ke gharane ko dakhamdhu se bhare hue hande aur katore dekar kaha,

dakhamdhu peeo.

® Unhonne kaha, ham dakhamdhu na peeyenge kyonki rekaab ke putra yonadaab ne jo hamara
purkha tha ham ko yah aagya di thi ki tum kabhi dakhamdhu na peena; na tum, na tumhare

putra.

’ Na ghar banana, na beej bona, na daakh ki bari lagana, aur na unke adhikari hona; parantu
jeevan bhar tambuon hi mein rahna jis se jis desh mein tum pardeshi ho, us mein bahut din tak

jeete raho.

8 Isliye ham rekaab ke putra apne purkha yonadaab ki baat maan kar, uski sari aagyaon ke anusaar

chalte hain, na ham aur na hamari striyan va putra-putriyan kabhi daakh madhu peeti hain,

° Aur na ham ghar bana kar un mein rahte hain. Ham na daakh ki bari, na khet, aur na beej rakhte
hain;

9 Ham tambuon hi mein raha karte hain, aur apne purkha yonadaab ki baat maan kar uski sari

aagyaon ke anusaar kaam karte hain.

1 Parantu jab babul ke raja nabookadnessar ne is desh par chadhai ki, tab ham ne kaha, chalo,
kasdiyon aur aramiyon ke dalon ke dar ke mare Yerushalem mein jayen. Is karan ham ab

Yerushalem mein rahte hain.

12 Tab Yahowa ka yah vachan yirmayaah ke paas pahuncha.

13 Israel ka Parmeshwar senaon ka Yahowa yon kahta hai ki ja kar Yahuda desh ke logon aur
Yerushalem nagar ke nivasiyon kah, Yahowa ki yah vani hai, kya tum shiksha maan kar meri na

sunoge?

4 Dekho, rekaab ke putra yonadaab ne jo aagya apne vansh ko di thi ki tum dakhamdhu na peena

so to mani gai hai yahan tak ki aaj ke din bhi ve log kuchh nahi peete, ve apne purkha ki aagya



mante hain; par yadyapi main tum se bade yatn se kahta aaya hoon, taubhi tum ne meri nahi

suni.

15 Main tumhare paas apne sare daas nabiyon ko bada yatn kar ke yah kahne ko bhejta aaya hoon ki
apni buri chaal se phiro, aur apne kaam sudharo, aur doosre devtaon ke peechhe ja kar unki
upasna mat karo tab tum is desh mein jo main ne tumhare pitron ko diya tha aur tum ko bhi

diya hai, basne paoge. Par tum ne meri or kaan nahi lagaya na meri suni hai.

16 Dekho rekaab ke putra yonadaab ke vansh ne to apne purkha ki aagya ko maan liya par tum ne

meri nahi suni.

17 Isliye senaon ka Parmeshwar Yahowa, jo Israel ka Parmeshwar hai, yon kahta hai ki dekho,
Yahuda desh aur Yerushalem nagar ke sare nivasiyon par jitni vipatti dalne ki main ne charcha ki
hai vah un par ab dalta hoon; kyonki main ne un ko sunaya par unhonne nahi suna, main ne un

ko bulaya par unhonne uttar na diya.

'8 Aur rekabiyon ke gharane se yirmayaah ne kaha, Israel ka Parmeshwar senaon ka Yahowa tum se
yon kahta hai, isliye ki tum ne jo apne purkha yonadaab ki aagya mani, varan uski sab aagyaon

ko maan liya aur jo kuchh usne kaha uske anusaar kaam kiya hai,

19 Isliye Israel ka Parmeshwar senaon ka Yahowa yon kahta hai, rekaab ke putra yonadaab ke vansh

mein sada aisa jan paya jayega jo mere sammukh khada rahe.



Yirmayaah 36 Jeremiah 36

! Phir yoshiyyaah ke putra Yahuda ke raja yahoyakeem ke rajya ke chauthe baras mein Yahowa ki or

se yah vachan yirmayaah ke paas pahuncha,

2 Ek pustak le kar jitne vachan main ne tujh se yoshiyyaah ke dinon se le kar arthaat jab main tujh
se batein karne laga us samay se aaj ke din tak Israel aur Yahuda aur sab jatiyon ke vishay mein

kahe hain, sab ko us mein likh.

? Kya jane Yahuda ka gharana us sari vipatti ka samachaar sun kar jo main un par dalne ki kalpana

kar raha hoon apni buri chaal se phire aur main unke adharm aur paap ko kshama karun.

# So yirmayaah ne neriyyaah ke putra barook ko bulaya, aur barook ne Yahowa ke sab vachan jo

usne yirmayaah se kahe the, uske mukh se sun kar pustak mein likh diye.

® Phir yirmayaah ne barook ko aagya di aur kaha, main to bandha huaa hoon, main Yahowa ke

bhavan mein nabhi ja sakta.

® So tu upvaas ke din Yahowa ke bhavan mein ja kar uske jo vachan tu ne mujh se sun kar likhe
hain, pustak mein se logon ko padh kar sunana, aur jitne Yahudi log apne apne nagron se

aayenge, un ko bhi padh kar sunana.

’ Kya jane ve Yahowa se gidgida kar prarthana karein aur apni apni buri chaal se phirein; kyonki jo

krodh aur jalajlahat Yahowa ne apni is praja par bhadkane ko kaha hai, vah badi hai.

® Yirmayaah bhavishyadwakta ki is aagya ke anusaar neriyyaah ke putra barook ne, Yahowa ke

bhavan mein us pustak mein se uske vachan padh kar sunaye.

° Aur yoshiyyaah ke putra Yahuda ke raja yahoyakeem ke rajya ke panchvein baras ke nauvein
maheene mein Yerushalem mein jitne log the, aur Yahuda ke nagron se jitne log Yerushalem

mein aaye the, unhonne Yahowa ke samhane upvaas karne ka prachaar kiya.

10 Tab barook ne Yahowa ke bhavan mein sab logon ko shapaan ke putra gamaryaah jo pradhaan
tha, uski kothri mein jo oopar ke aangan mein Yahowa ke bhavan ke naye phatak ke paas thi,

yirmayaah ke sab vachan pustak mein se padh sunaye.

1 Tab shapaan ke putra gamaryaah ke bete meekayaah ne Yahowa ke sare vachan pustak mein se

sune.

12 Aur vah rajabhvan ke pradhaan ki kothri mein utar gaya, aur kya dekha ki vahan eleeshma
pradhaan aur shamayaah ka putra dalayaah aur abbor ka putra elnataan aur shapaan ka putra

gamaryaah aur hananyaah ka putra sidkiyyaah aur sab hakim baithe hue hain.

13 Aur meekayaah ne jitne vachan us samay sune, jab barook ne pustak mein se logon ko padh

sunaye the, ve sab varnan kiye.



4 Unhein sun kar sab hakimon ne Yahudi ko jo natanyaah ka putra or shelemyaah ka pota aur
kooshi ka parpota tha, barook ke paas yah kahne ko bheja, ki jis pustak mein se tu ne sab logon
ko padh sunaya hai, use apne haath mein leta aa. So neriyyaah ka putra barook vah pustak haath

mein liye hue unke paas aaya.

15 Tab unhonne us se kaha, ab baith ja aur hamein yah padh kar suna. Tab barook ne un ko padh

kar suna diya.

16 Jab ve un sab vachnon ko sun chuke, tab tharathrate hue ek doosre ko dekhne lage; aur unhonne

barook se kaha, ham nishchay raja se in sab vachnon ka varnan karenge.
7 Phir unhonne barook se kaha, ham se kah, kya tu ne ye sab vachan uske mukh se sun kar likhe?

18 Barook ne un se kaha, vah ye sab vachan apne mukh se mujhe sunata gaya or main inhein pustak

mein syahi se likhta gaya.

19 Tab hakimon ne barook se kaha, ja, tu apne aap ko aur yirmayaah ko chhipa, aur koi na janne

paye ki tum kahan ho.

20 Tab ve pustak ko eleeshma pradhaan ki kothri mein rakh kar raja ke paas aangan mein aaye; aur

raja ko ve sab vachan kah sunaye.

21 Tab raja ne Yahudi ko pustak le aane ke liye bheja, usne use eleeshama pradhaan ki kothri mein

se le kar raja ko aur jo hakim raja ke aas paas khade the un ko bhi padh sunaya.

22 Raja sheetkaal ke bhavan mein baitha huaa tha, kyonki nauvan maheena tha aur uske samhane

angeethi jal rahi thi.

23 Jab Yahudi teen chaar prishth padh chuka, tab usne use chaku se kata aur jo aag angeethi mein

thi us mein phenk diya; so angeethi ki aag mein poori pustak jal kar bhasm ho gai.

24 Parantu na koi dara aur na kisi ne apne kapde phade, arthaat na to raja ne aur na uske

karmachariyon mein se kisi ne aisa kiya, jinhonne ve sab vachan sune the.

%> Elnataan, aur dalayaah, aur gamaryaah ne to raja se binti bhi ki thi ki pustak ko na jalaye,

parantu usne unki ek na suni.

26 Or raja ne rajputra yarahmel ko aur ajreeyel ke putra sarayaah ko aur abdel ke putra shelemyaah
ko aagya di ki barook lekhak aur yirmayaah bhavishyadwakta ko pakad lein, parantu Yahowa ne
un ko chhipa rakha.

27 Jab raja ne un vachnon ki pustak ko jo barook ne yirmayaah ke mukh se sun sunkar likhi thi, jala

diya, tab Yahowa ka yah vachan yirmayaah ke paas pahuncha ki

28 Phir ek aur pustak le kar us mein Yahuda ke raja yahoyakeem ki jalai hai pahili pustak ke sab
vachan likh de.



29 Aur Yahuda ke raja yahoyakeem ke vishay mein kah ki Yahowa yon kahta hai, tu ne us pustak ko
yah kah kar jala diya hai ki tu ne us mein yah kyon likha hai ki babul ka raja nishchay aakar is

desh ko naash karega, aur us mein na to manushya ko chhodega aur na pashu ko.

30 Isliye Yahowa Yahuda ke raja yahoyakeem ke vishay mein yon kahta hai, ki uska koi Daud ki
gaddi par virajmaan na rahega; aur uski loth aisi phenk di jayegi ki din ko ghaam mein or raat

ko pale mein padi rahegi.

31 Aur main usko aur uske vansh aur karmachariyon ko unke adharm ka dand doonga; aur jitni
vipatti main ne un par aur Yerushalem ke nivasiyon aur Yahuda ke sab logon par dalne ko kaha

hai, aur jis ko unhonne sach nahi mana, un sab ko main un par daloonga.

32 Tab yirmayaah ne doosri pustak le kar neriyyaah ke putra barook lekhak ko di, aur jo pustak
Yahuda ke raja yahoyakeem ne aag mein jala di thi, us mein ke sab vachnon ko barook ne
yirmayaah ke mukh se sun sunkar us mein likh diye; aur un vachnon mein unke samaan aur bhi

bahut si batein badha di gai.



Yirmayaah 37 Jeremiah 37

! Aur yahoyakeem ke putra konyaah ke sthaan par yoshiyyaah ka putra sidkiyyaah rajya karne laga,

kyonki babul ke raja nabookadnessar ne usi ko Yahuda desh mein raja thahraya tha.

2 Parantu na to usne, na uske karmachariyon ne, aur na sadharan logon ne Yahowa ke vachnon ko

mana jo usne yirmayaah bhavishyadwakta ke dwara kaha tha.

? Sidkiyyaah raja ne shelemyaah ke putra yahookal or maseyaah ke putra samanyaah yajak ko
yirmayaah bhavishyadwakta ke paas yah kahla bheja, ki, hamare nimitt hamare Parmeshwar

Yahowa se prarthana kar.
“ Us samay yirmayaah bandeegrih mein na dala gaya tha, aur logon ke beech aaya jaya karta tha.

® Us samay Firaun ki sena chadhai ke liye Misr se nikli; tab kasdi jo Yerushalem ko ghere hue the,

uska samachaar sunkar Yerushalem ke paas se chale gaye.
® Tab Yahowa ka yah vachan yirmayaah bhavishyadwakta ke paas pahuncha,

7 Israel ka Parmeshwar Yahowa yon kahta hai, yahuda ke jis raja ne tum ko prarthana karne ke liye
mere paas bheja hai, us se yon kaho, ki dekh, Firaun ki jo sena tumhari sahayta ke liye nikli hai

vah apne desh Misr mein laut jayegi.
8 Aur kasdi phir vapis aakar is nagar se ladenge; ve is ko le lenge aur phoonk denge.

? Yahowa yon kahta hai, yah kah kar tum apne apne man mein dhokha na khao ki kasdi hamare

paas se nishchay chale gaye hain; kyonki ve nahi chale gaye.

10 Kyonki yadi tum ne kasdiyon ki sari sena ko jo tum se ladti hai, aisa maar bhi liya hota ki un
mein se keval ghayal log rah jate, taubhi ve apne apne tambu mein se uth kar is nagar ko
phoonk dete.

1 Jab kasdiyon ki sena Firaun ki sena ke dar ke mare Yerushalem ke paas se kooch kar gai,

12 Tab yirmayaah Yerushalem se nikal kar binyameen ke desh ki or isliye ja nikla ki vahan se aur

logon ke sang apna ansh le.

13 Jab vah binyameen ke phatak mein pahuncha, tab yiriyyaah namak pahruon ka ek sardaar vahan
tha jo shelemyaah ka putra aur hananyaah ka pota tha, aur usne yirmayaah bhavishyadwakta ko

yah kah kar pakad liya, tu kasdiyon ke paas bhaga jata hai.

14 Tab yirmayaah ne kaha, yah jhooth hai; main kasdiyon ke paas nahi bhaga jata hoon. Parantu

yiriyyaah ne uski ek na suni, so vah use pakadkar hakimon ke paas le gaya.

15 Tab hakimon ne yirmayaah se krodhit ho kar use pitvaya, aur yonataan pradhaan ke ghar mein

bandi bana kar dalva diya; kyonki unhonne usko sadharan bandeegrih bana diya tha.

'8 Yirmayaah us talghar mein jis mein kai ek kothriyan thi, rahne laga.



17 Uske bahut din beetne par sidkiyyaah raja ne usko bulva bheja, aur apne bhavan mein us se
chhip kar yah prashn kiya, kya Yahowa ki or se koi vachan pahuncha hai? Yirmayaah ne kaha,
han, pahuncha hai. Vah yah hai, ki tu babul ke raja ke vash mein kar diya jayega.

18 Phir yirmayaah ne sidkiyyaah raja se kaha, main ne tera, tere karmachariyon ka, va teri praja ka

kya apraadh kiya hai, ki tum logon ne mujh ko bandeegrih mein dalvaya hai?

19 Tumhare jo bhavishyadwakta tum se bhavishyadwani kar ke kaha karte the ki babul ka raja tum

par aur is desh par chadhai nahi karega, ve ab kahan hai?

20 Ab, he mere pubhu, he raja, meri prarthana grahan kar ki mujhe yonataan pradhaan ke ghar

mein phir na bhej, nahi to main vahan mar jaoonga.

21 Tab sidkiyyaah raja ki aagya se yirmayaah pahre ke aangan mein rakha gaya, aur jab tak nagar ki
sab roti na chuk gai, tab tak usko roti valon ki dookaan mein se pratidin ek roti di jati thi. Or

yirmayaah pahre ke aangan mein rahne laga.



Yirmayaah 38 Jeremiah 38

! Phir jo vachan yirmayaah sab logon se kahta tha, un ko mattaan ke putra shapanyaah, pashhoor

ke putra gadalyaah, shelemyaah ke putra yookal aur malkiyyaah ke putra pashhoor ne suna,

2 Ki, Yahowa yon kahta hai ki jo koi is nagar mein rahega vah talvaar, mahangi or mari se marega;

parantu jo koi kasdiyon ke paas nikal bhage vah apna praan bacha kar jeevit rahega.

? Yahowa yon kahta hai, yah nagar babul ke raja ki sena ke vash mein kar diya jayega aur vah is ko le

lega.

* Isliye un hakimon ne raja se kaha ki us purush ko marva daal, kyonki vah jo is nagar mein bache
hue yoddhaon aur anya sab logon se aise aise vachan kahta hai jis se unke haath paanv dheele

ho jate hain. Kyonki vah purush is praja ke logon ki bhalai nahi varan burai hi chahta hai.

® Sidkiyyaah raja ne kaha, suno, vah to tumhare vash mein he; kyonki aisa nahi ho sakta ki raja

tumbhare viruddh kuchh kar sake.

® Tab unhonne yirmayaah ko le kar rajputra malkiyyaah ke us gadhe mein jo pahre ke aangan mein
tha, rassiyon se utaar kar daal diya. Aur us gadhe mein pani nahi keval daldal tha, aur yirmayaah

keechad mein dhans gaya.

" Us samay raja binyameen ke phatak ke paas baitha tha so jab ebedmelek kooshi ne jo rajabhvan

mein ek khoja tha, suna, ki unhonne yirmayaah ko gadhe mein daal diya hai---
8 Tab ebedmelek rajabhvan se nikal kar raja se kahne laga,

° He mere swami, he raja, un logon ne yirmayaah bhavishyadwakta se jo kuchh kiya hai vah bura
kiya hai, kyonki unhonne usko gadhe mein daal diya hai; vahan vah bhookh se mar jayega
kyonki nagar mein kuchh roti nahi rahi hai.

10 Tab raja ne ebedmelek kooshi ko yah aagya di ki yahan se tees purush saath le kar yirmayaah

bhavishyadwakta ko marne se pahile gadhe mein se nikaal.

1 So ebedmelek utne purushon ko saath le kar rajabhvan ke bhandaar ke talghar mein gaya; aur
vahan se phate-purane kapde aur chithde le kar yirmayaah ke paas us gadhe mein rassiyon se

utaar diye.

12 Aur ebedmelek kooshi ne yirmayaah se kaha, ye purane kapde aur chithdhe apni kankhon mein

rassiyon ke neeche rakh le. So yirmayaah ne vaisa hi kiya.

13 Tab unhonne yirmayaah ko rassiyon se kheench kar, gadhe mein se nikala. Aur yirmayaah pahre

ke aangan mein rahne laga.

14 Sidkiyyaah raja ne yirmayaah bhavishyadwakta ko Yahowa ke bhavan ke teesre dwaar mein apne
paas bulva bheja. Aur raja ne yirmayaah se kaha, main tujh se ek baat poochhta hoon; mujh se
kuchh na chhipa.



15 Yirmayaah ne sidkiyyaah se kaha, yadi main tujhe bataun, to kya tu mujhe marva na dalega? Aur

chahe main tujhe sammati bhi dun, taubhi tu meri na manega.

16 Tab sidkiyyaah raja ne akele mein yirmayaah se shapath khai, Yahowa jisne hamara yah jeev
racha hai, uske jeevan ki saugandh na main to tujhe marva daloonga, aur na un manushyon ke

vash mein kar doonga jo tere praan ke khoji hain.

7 Yirmayaah ne sidkiyyaah se kaha, senaon ka Parmeshwar Yahowa jo Israel ka Parmeshwar hai,
vah yon kahta hai, yadi tu babul ke raja ke hakimon ke paas sachmuch nikal jaye, tab to tera

praan bachega, aur yah nagar phoonka na jayega, aur tu apne gharane samet jeevit rahega.

18 Parantu, yadi tu babul ke raja ke hakimon ke paas na nikal jaye, to yah nagar kasdiyon ke vash

mein kar diya jayega, or ve ise phoonk denge, aur tu unke haath se bach na sakega.

19 Sidkiyyaah ne yirmayaah se kaha, jo Yahudi log kasdiyon ke paas bhaag gaye hain, main un se

darta hoon, aisa na ho ki main unke vash mein kar diya jaun aur ve mujh se thattha karein.

20 Yirmayaah ne kaha, tu unke vash mein na kar diya jayega; jo kuchh main tujh se kahta hoon use

Yahowa ki baat samajhkar maan le tab tera bhala hoga, aur tera praan bachega.

21 Aur yadi tu nikal jana sweekaar na kare to jo baat Yahowa ne mujhe darshan ke dwara batai hai,

vah yah hai:

%2 Dekh, Yahuda ke raja ke ranvaas mein jitni striyan rah gai hain, ve babul ke raja ke hakimon ke
paas nikaal kar pahunchai jayengi, aur ve tujh se kahengi, tere mitron ne tujhe bahkaya, aur
unki ichchha poori ho gai; aur jab tere paanv keech mein dhans gaye to ve peechhe phir gaye

hain.

23 Teri sab striyan aur ladke-bale kasdiyon ke paas nikaal kar pahunchaye jayenge; aur tu bhi
kasdiyon ke haath se na bachega, varan tu pakad kar babul ke raja ke vash mein kar diya jayega

or is nagar ke phoonke jane ka karan tu hi hoga.
24 Tab sidkiyyaah ne yirmayaah se kaha, in baton ko koi na janne paye, to tu mara na jayega.

%> Yadi hakim log yah sun kar ki main ne tujh se batcheet ki hai tere paas aakar kahne lagein,
hamein bata ki tu ne raja se kya kaha, ham se koi baat na chhipa, aur ham tujhe na marva

dalenge; aur yah bhi bata, ki raja ne tujh se kya kaha,

26 To tu un se kahna, ki main ne raja se gidgidakar binti ki thi ki mujhe yonataan ke ghar mein phir

bapis na bhej nahi to vahan mar jaoonga.

27 Phir sab hakimon ne yirmayaah ke paas aakar poochha, aur jaisa raja ne usko aagya di thi, theek

vaisa hi usne un ko uttar diya. So ve us se aur kuchh na bole aur na vah bhed khula.

28 Ts prakaar jis din Yerushalem le liya gaya us din tak vah pahre ke aangan hi mein raha.



Yirmayaah 39 Jeremiah 39

! Yahuda ke raja sidkiyyaah ke rajya ke nauvein varsh ke dasvein maheene mein, babul ke raja

nabookadnessar ne apni sari sena samet Yerushalem par chadhai kar ke use gher liya.

2 Aur sidkiyyaah ke rajya ke gyarahvein varsh ke chauthe maheene ke nauvein din ko us nagar ki
shahrapnaah todi gai.

% So jab Yerushalem le liya gaya, tab nergalasreser, aur samgarnabo, aur khojon ka pradhaan
sarsakeem, aur magon ka pradhaan nergalasreser aadi, babul ke raja ke sab hakim beech ke

phatak mein pravesh kar ke baith gaye.

“ Jab Yahuda ke raja sidkiyyaah aur sab yoddhaon ne unhein dekha tab raat hi raat raja ki bari ke
maarg se donon bheeton ke beech ke phatak se ho kar nagar se nikal kar bhaag chale aur araba

ka maarg liya.

® Parantu kasdiyon ki sena ne un ko khaded kar sidkiyyaah ko yareeho ke araba mein ja liya aur un
ko babul ke raja nabookadnessar ke paas hamaat desh ke ribla mein le gaye; aur usne vahan

uske dand ki aagya di.

® Tab babul ke raja ne sidkiyyaah ke putron ko uski aankhon ke samhane ribla mein ghaat kiya; aur

sab kuleen Yahudiyon ko bhi ghaat kiya.

’ Usne sidkiyyaah ki aankhon ko phudva dala aur usko babul le jane ke liye bediyon se jakadva
rakha.

8 Kasdiyon ne rajabhvan aur praja ke gharon ko aag laga kar phoonk diya, or Yerushalem ki
shahrapnaah ko dha diya.

® Tab jalladon ka pradhaan naboojardaan praja ke bache huon ko jo nagar mein rah gaye the, aur jo
log uske paas bhaag aaye the un ko arthaat praja mein se jitne rah gaye un sab ko bandhuaa kar

ke babul ko le gaya.

19 Parantu praja mein se jo aise kangaal the jinke paas kuchh na tha, un ko jalladon ka pradhaan
naboojardaan Yahuda desh mein chhod gaya, aur jate samay un ko daakh ki bariyan aur khet de

diye.

1 Babul ke raja nabookadnessar ne jalladon ke pradhaan naboojardaan ko yirmayaah ke vishay
mein yah aagya di,
12 Ki usko le kar us par kripadrishti banaye rakhna aur uski kuchh hani na karna; jaisa vah tujh se

kahe vaisa hi us se vyavhaar karna.

13 So jalladon ke pradhaan naboojardaan aur khojon ke pradhaan naboosajbaan aur magon ke

pradhaan nergalasreser jyotishiyon ke sardaar,



14 Aur babul ke raja ke sab pradhanon ne, logon ko bhej kar yirmayaah ko pahre ke aangan mein se
bulva liya aur gadalyaah ko jo aheekaam ka putra aur shapaan ka pota tha saump diya ki vah use

ghar pahunchaye. Tab se vah logon ke saath rahne laga.
15 Jab yirmayaah pahre ke aangan mein kaid tha, tab Yahowa ka yah vachan uske paas pahuncha,

16 Ki, ja kar ebedmelek kooshi se kah ki Israel ka Parmeshwar senaon ka Yahowa tujh se yon kahta
hai, dekh, main apne ve vachan jo main ne is nagar ke vishay mein kahe hain is prakaar poora
karoonga ki iska kushal na hoga, hani hi hogi, or us samay unka poora hona tujhe dikhai

padega.

7 Parantu Yahowa ki yah vani hai ki us samay main tujhe bachaoonga, aur jin manushyon se tu

bhay khata hai, tu unke vash mein nahi kiya jayega.

18 Kyonki main tujhe, nishchay bachaoonga, aur tu talvaar se na marega, tera praan bacha rahega,

Yahowa ki yah vani hai. Yah is karan hoga, ki tu ne mujh par bharosa rakha hai.



Yirmayaah 40 Jeremiah 40

! Jab jalladon ke pradhaan naboojardaan ne yirmayaah ko rama mein un sab yarooshlemi aur
Yahudi bandhuon ke beech hathakdiyon se bandha huaa pakar jo babul jane ko the chhuda liya,

uske baad Yahowa ka vachan uske paas pahuncha.

2 Jalladon ke pradhaan naboojardaan ne yirmayaah ko us samay apne paas bula liya, aur kaha, is

sthaan par yah jo vipatti padi hai vah tere Parmeshwar Yahowa ki kahi hui thi.

% Or jaisa Yahowa ne kaha tha vaisa hi usne poora bhi kiya hai. Tum logon ne jo Yahowa ke viruddh

paap kiya or uski aagya nahi mani, is karan tumhari yah dasha hui hai.

4 Ab main teri in hathakdiyon ko kate deta hoon, aur yadi mere sang babul mein jana tujhe
achchha lage to chal, vahan main tujh par kripadrishti rakhoonga; aur yadi mere sang babul
jana tujhe na bhaye, to yahi rah ja. Dekh, sara desh tere samhane pada he, jidhar jana tujhe
achchha aur theek janche udhar hi chala ja.

® Vah vahi tha ki naboojardaan ne phir us se kaha, gadalyaah jo aheekaam ka putra aur shapaan ka
pota hai, jis ko babul ke raja ne Yahuda ke nagron par adhikari thahraya hai, uske paas laut ja
aur uske sang logon ke beech rah, va jahan kahi tujhe jana theek jaan pade vahi chala ja. Se

jalladon ke pradhaan ne usko seedha aur kuchh dravya bhi dekar vida kiya.

® Tab yirmayaah aheekaam ke putra gadalyaah ke paas mispa ko gaya, aur vahan un logon ke beech

jo desh mein rah gaye the, rahne laga.

" Yoddhaon ke jo dal dihaat mein the, jab unke sab pradhanon ne apne janon samet suna ki babul
ke raja ne aheekaam ke putra gadalyaah ko desh ka adhikari thahraya hai, aur desh ke jin
kangaal logon ko vah babul ko nahi le gaya, kya purush, kya stri, kya baal-bachche, un sabhon
ko use saump diya hai,

8 Tab natanyaah ka putra ishmayel, kareh ke putra yohanaan, yonataan aur tanhooset ka putra
sarayaah, epai natopavasi ke putra aur kisi makavasi ka putra yajanyaah apne janon samet

gadalyaah ke paas mispa mein aaye.

® Aur gadalyaah jo aheekaam ka putra aur shapaan ka pota tha, usne un se aur unke janon se
shapath khakar kaha, kasdiyon ke aadheen rahne se mat daro. Isi desh mein rahte hue babul ke

raja ke aadheen raho tab tumhara bhala hoga.

10 Main to iseeliye mispa mein rahta hoon ki jo kasdi log hamare yahan aayen, unke samhane hazir
huaa karun; parantu tum dakhamdhu aur dhoopkaal ke phal aur tel ko bator ke apne baratnon

mein rakho aur apne liye hue nagron mein base raho.

1 Phir jab moaabiyon, ammoniyon, edomiyon aur anya sab jatiyon ke beech rahne vale sab
Yahudiyon ne suna ki babul ke raja ne Yahudiyon mein se kuchh logon ko bacha liya aur un par

gadalyaah ko jo aheekaam ka putra aur shapaan ka pota hai adhikari niyukt kiya hai,



12 Tab sab Yahudi jin jin sthanon mein titar-bitar ho gaye the, vahan se laut kar Yahuda desh ke
mispa nagar mein gadalyaah ke paas, aur bahut dakhamdhu aur dhoopkaal ke phal batorne

lage.

13 Tab kareh ka putra yohanaan aur maidaan mein rahne vale yoddhaon ke sab dalon ke pradhaan

mispa mein gadalyaah ke paas aakar kahne lage, kya tu janta hai

14 Ki ammoniyon ke raja balees ne natanyaah ke putra ishmayel ko tujhe jaan se marne ke liye

bheja hai? Parantu aheekaam ke putra gadalyaah ne unki prateeti na ki.

15 Phir kareh ke putra yohanaan ne gadalyaah se mispa mein chhip kar kaha, mujhe ja kar
natanyaah ke putra ishmayel ko maar dalne de or koi ise na janega. Vah kyon tujhe maar dale,
aur jitne Yahudi log tere paas ikatthe hue hain ve kyon titar-bitar ho jayen aur bache hue Yahudi

kyon naash hon?

16 Aheekaam ke putra gadalyaah ne kareh ke putra yohanaan se kaha, aisa kaam mat kar, tu

ishmayel ke vishay mein jhooth bolta hai.

! Aur satvein maheene mein aisa huaa ki ishmayel jo natanyaah ka putra aur eleeshama ka pota aur
rajvansh ka aur raja ke pradhaan purushon mein se tha, so das jan sang le kar mispa mein

aheekaam ke putra gadalyaah ke paas aaya. Vahan mispa mein unhonne ek sang bhojan kiya.

2 Tab natanyaah ke putra ishmayel aur uske sang ke das janon ne uth kar gadalyaah ko, jo
aheekaam ka putra aur shapaan ka pota tha, or jise babul ke raja ne desh ka adhikari thahraya

tha, use talvaar se aisa mara ki vah mar gaya.

® Aur ishmayel ne gadalyaah ke sang jitne Yahudi mispa mein the, aur jo kasdi yoddha vahan mile,

un sabhon ko maar dala.
4 Gadalyaah ke maar dalne ke doosre din jab koi ise na janta tha,

® Tab shakem aur sheelo aur shomron se assi purush dadhi mudaye, vastra phade, shareer cheere
hue aur haath mein annabli aur lobaan liye hue, Yahowa ke bhavan mein jane ko aate dikhai

diye.

® Tab natanyaah ka putra ishmayel un se milne ko mispa se nikla, aur rota huaa chala. Jab vah un se
mila, tab kaha, aheekaam ke putra gadalyaah ke paas chalo.

’ Jab ve us nagar mein aaye tab natanyaah ke putra ishmayel ne apne sangi janon samet un ko

ghaat kar ke gadhe mein phenk diya.

8 Parantu un mein se das manushya ishmayel se kahne lage, ham ko na maar; kyonki hamare paas
maidaan mein rakha huaa gehun, jav, tel aur madhu hai. So usne unhein chhod diya aur unke

bhaiyon ke saath nahi mara.

? Jis gadhe mein ishmayel na un logon ki sab lothein jinhein usne mara tha, gadalyaah ki loth ke
paas phenk di thi, (yah vahi gadha hai jise aasa raja ne Israel ke raja basha ke dar ke mare

khudvaya tha), usko natanyaah ke putra ishmayel ne mare huon se bhar diya.

10 Tab jo log mispa mein bache hue the, arthaat rajkumariyan aur jitne aur log mispa mein rah
gaye the jinhein jalladon ke pradhaan naboojardaan ne aheekaam ke putra gadalyaah ko saump
diya tha, un sabhon ko natanyaah ka putra ishmayel bandhuaa kar ke ammoniyon ke paas le

jane ko chala.

1 Jab kareh ke putra yohanaan ne aur yoddhaon ke dalon ke un sab pradhanon ne jo uske sang the,

suna, ki natanyaah ke putra ishmayel ne yah sab burai ki hai,

12 Tab ve sab janon ko le kar natanyaah ke putra ishmayel se ladne ko nikle aur usko us bade

jalashay ke paas paya jo gibon mein hai.

13 Kareh ke putra yohanaan ko, aur dalon ke sab pradhanon ko dekh kar jo uske sang the, ishmayel

ke saath jo log the, ve sab aanandit hue.



4 Aur jitne logon ko ishmayel mispa se bandhuaa kar ke liye jata tha, ve palat kar kareh ke putra

yohanaan ke paas chale aaye.

!5 Parantu natanyaah ka putra ishmayel aath purush samet yohanaan ke haath se bach kar

ammoniyon ke paas chala gaya.

16 Tab praja mein se jitne bach gaye the, arthaat jin yoddhaon, striyon, baal-bachchon aur khojon
ko kareh ka putra yohanaan, aheekaam ke putra gadalyaah ke mispa mein mare jane ke baad
natanyaah ke putra ishmayel ke paas se chhuda kar gibon se pher le aaya tha, un ko vah apne

sab sangi dalon ke pradhanon samet le kar chal diya.
7 Aur betlehem ke nikat jo kimhaam ki saraay hai, us mein ve isliye tik gaye ki Misr mein jayen.

18 Kyonki ve kasdiyon se darte the; iska karan yah tha ki aheekaam ka putra gadalyaah jise babul ke

raja ne desh ka adhikari thahraya tha, use natanyaah ke putra ishmayel ne maar dala tha.



Yirmayaah 42 Jeremiah 42

! Tab kareh ka putra yohanaan, hoshyaah ka putra yajanyaah, dalon ke sab pradhaan aur chhote se
le kar bade tak, sab log yirmayaah bhavishyadwakta ke nikat aakar kahne lage,

2 Hamari binti grahan kar ke apne Parmeshwar Yahowa se ham sab bache huon ke liye prarthana
kar, kyonki tu apni aankhon se dekh raha hai ki ham jo pahle bahut the, ab thode hi bach gaye

hain.

? Isliye prarthana kar ki tera Parmeshwar Yahowa ham ko bataye ki ham kis maarg se chalein, aur

kaun sa kaam karein?

4 So yirmayaah bhavishyadwakta ne un se kaha, main ne tumbhari suni hai; dekho, main tumhare
vachnon ke anusaar tumhare Parmeshwar Yahowa se prarthana karoonga or jo uttar Yahowa

tumhare liye dega main tum ko bataoonga; main tum se koi baat na chhipaoonga.

® Tab unhonne yirmayaah se kaha, yadi tera Parmeshwar Yahowa tere dwara hamare paas koi
vachan pahunchaye aur ham uske anusaar na karein, to Yahowa hamare beech mein sachcha aur

vishwasyogya sakshi thahre.

® Chahe vah bhali baat ho, chahe buri, taubhi ham apne Parmeshwar Yahowa ki aagya, jiske paas
ham tujhe bhejte hain, manenge, kyonki jab ham apne Parmeshwar Yahowa ki baat manein tab

hamara bhala ho.
" Das din ke beetne par Yahowa ka vachan yirmayaah ke paas pahuncha.

8 Tab usne kareh ke putra yohanaan ko, uske saath ke dalon ke pradhanon ko, aur chhote se le kar

bade tak jitne log the, un sabhon ko bula kar un se kaha,

? Israel ka Parmeshwar Yahowa, jiske paas tum ne mujh ko isliye bheja ki main tumhari binti uske

aage kah sunaun, vah yon kahta hai,

10 Yadi tum isi desh mein rah jao, tab to main tum ko naash nahi karoonga varan banaye
rakhoonga; aur tumhein na ukhadoonga, varan rope rakhoonga; kyonki tumhari jo hani main

ne ki hai us se main pachhtata hoon.

1 Tum babul ke raja se darte ho, so us se mat daro; Yahowa ki yah vani hai, us se mat daro, kyonki

main tumhari raksha karne aur tum ko uske haath se bachane ke liye tumhare saath hoon.

2 Main tum par daya karoonga, ki vah bhi tum par daya kar ke tum ko tumhari bhoomi par phir se

basa dega.

13 Parantu yadi tum yah kahkar ki ham is desh mein na rahenge apne Parmeshwar Yahowa ki baat

na mano, aur kaho ki ham to Misr desh ja kar vahi rahenge,

14 Kyonki vahan na ham yuddh dekhenge, na narsinge ka shabd sunenge aur na ham ko bhojan ki

ghati hoga, to, he bache hue yahoodiyo, Yahowa ka yah vachan suno:



15 Israel ka Parmeshwar senaon ka Yahowa yon kahta hai, ki yadi tum sachmuch Misr ki or jane ka

munh karo, aur vahan rahne ke liye jao,

16 To aisa hoga ki jis talvaar se tum darte ho, vahi vahan Misr desh mein tum ko ja legi, aur jis
mahangi ka bhay tum khate ho, vah Misr mein tumhara peechha na chhodegi; aur vahi tum

maroge.

17 Jitne manushya Misr mein rahne ke liye uski or munh karein, ve sab talvaar, mahangi aur mari se

marenge, aur jo vipatti main unke beech daloonga, us se koi bacha na rahega.

18 Israel ka Parmeshwar senaon ka Yahowa yon kahta hai, ki jis prakaar se mera kop aur jalajlahat
Yerushalem ke nivasiyon par bhadak uthi thi, usi prakaar se yadi tum Misr mein jao, to meri
jalajlahat tumhare oopar aisi bhadak uthegi ki log chakit honge, aur tumhari upma dekar shaap

diya karenge aur tumhari ninda kiya karenge. Tum us sthaan ko phir na dekhne paoge.

19 He bache hue yahoodiyo, Yahowa ne tumhare vishay mein kaha hai, Misr mein mat jao. Tum

nishchay jano ki main ne aaj tum ko chitakar yah baat bata di hai.

20 Kyonki jab tum ne mujh ko yah kah kar apne Parmeshwar Yahowa ke paas bhej diya ki hamare
nimitt hamare Parmeshwar Yahowa se prarthana kar aur jo kuchh hamara Parmeshwar Yahowa

kahe usi ke anusaar ham ko bata aur ham vaisa hi karenge, tab tum jaan boojh ke apne hi ko
dhokha dete the.

1 Dekho, main aaj tum ko bataye deta hoon, parantu, aur jo kuchh tumhare Parmeshwar Yahowa

ne tum se kahne ke liye mujh ko bheja hai, us mein se tum koi baat nahi mante.

22 Ab tum nishchay jano, ki jis sthaan mein tum pardeshi ho ke rahne ki ichchha karte ho, us mein

tum talvaar, mahangi aur mari se mar jaoge.

! Jab yirmayaah unke Parmeshwar Yahowa ke ve sab vachan kah chuka, jinke kahne ke liye usne

usko un sab logon ke paas bheja tha,

2 Tab hoshaya ke putra ajaryaah aur kareh ke putra yohanaan aur sab abhimani purushon ne
yirmayaah se kaha, tu jhooth bolta hai. Hamare Parmeshwar Yahowa ne tujhe yah kahne ke liye

nahi bheja ki Misr mein rahne ke liye mat jao;

? Parantu neriyyaah ka putra barook tujh ko hamare viruddh uksata hai ki ham kasdiyon ke haath

mein padein aur ve ham ko maar dalein va bandhuaa kar ke babul ko le jayen.

“ So kareh ka putra yohanaan aur dalon ke sab pradhanon aur sab logon ne Yahowa ki yah aagya na

mani ki ve Yahuda ke desh mein hi rahein.

® Aur kareh ka putra yohanaan aur dalon ke aur sab pradhaan un sab Yahudiyon ko jo anyajatiyon
ke beech titarbitar ho gaye the, aur un mein se lautkar Yahuda desh mein rahne lage the, ve un

ko le gaye--

® Purush, stri, baal-bachche, rajkumariyan, aur jitne praniyon ko jalladon ke pradhaan
naboojardaan ne gadalyaah ko jo aheekaam ka putra aur shapaan ka pota tha, saump diya tha,

un ko aur yirmayaah bhavishyadwakta aur neriyyaah ke putra barook ko ve le gaye;
" Aur Yahowa ki aagya na maan kar ve Misr desh mein tahpanhes nagar tak aa gaye.
& Tab Yahowa ka yah vachan tahpanhes mein yirmayaah ke paas pahuncha:

° Apne haath se bade patthar le, aur Yahudi purushon ke samhane us int ke chabootre mein jo

tahpanhes mein Firaun ke bhavan ke dwaar ke paas hai, choona pher ke chhipa de,

10 Aur un purushon se kah, ki Israel ka Parmeshwar, senaon ka Yahowa, yon kahta hai, dekho,
main babul ke raja apne sevak nabookadnessar ko bulva bhejoonga, aur vah apna sinhasan in
pattharon ke oopar jo main ne chhipa rakhe hain, rakhega; aur apna chhatra inke oopar

tanvayega.

1 Vah aake Misr desh ko marega, tab jo marne vale hon ve mrityu ke vash mein, jo bandhue hone

vale hon ve bandhuaai mein, aur jo talvaar ke liye hein ve talvaar ke vash mein kar diye jayenge.

12 Main Misr ke devalyon mein aag lagaoonga; aur vah unhein phunkva dega aur bandhuaai mein
le jayega; aur jaisa koi charvaha apna vastra odhta hai, vaisa hi vah Misr desh ko samet lega; aur

tab bekhatke chala jayega.

13 Vah Misr desh ke sooryagrih ke khambhon ko tudva dalega; aur Misr ke devalyon ko aag laga kar
phoonkva dega.

! Jitne Yahudi log Misr desh mein migdol, tahpanhes aur nop nagron aur patros desh mein rahte

the, unke vishay yirmayaah ke paas yah vachan pahuncha,

2 Israel ka Parmeshwar, senaon ka Yahowa yon kahta hai ki jo vipatti main Yerushalem aur Yahuda
ke sab nagron par daal chuka hoon, vah sab tum logon ne dekhi hai. Dekho, ve aaj ke din kaise

ujde hue aur nirjan hain,

® Kyonki unke nivasiyon ne vah burai ki jis se unhonne mujhe ris dilai thi ve ja kar doosre devtaon
ke liye dhoop jalate the aur unki upasna karte the, jinhein na to tum aur na tumhare purkha

jante the.

# Taubhi main apne sab daas bhavishyadwaktaon ko bade yatn se yah kahne ke liye tumhare paas

bhejta raha ki yah ghrinit kaam mat karo, jis se main ghrina rakhta hoon.

® Par unhonne meri na suni aur na meri or kaan lagaya ki apni burai se phirein aur doosre devtaon

ke liye dhoop na jalayen.

® Is karan meri jalajlahat aur kop ki aag Yahuda ke nagron aur Yerushalem ki sadkon par bhadak

gai; aur ve aaj ke din tak ujaad aur sunsaan pade hain.

” Ab Yahowa, senaon ka Parmeshwar, jo Israel ka Parmeshwar hai, yon kahta hai, tum log kyon
apni yah badi hani karte ho, ki kya purush, kya stri, kya balak, kya doodhpiuva bachcha, tum sab

Yahuda ke beech se naash kiye jao, aur koi na rahe?

8 Kyonki is Misr desh mein jahan tum pardeshi ho kar rahne ke liye aaye ho, tum apne kamon ke
dwara, arthaat doosre devtaon ke liye dhoop jala kar mujhe ris dilate ho jis se tum naash ho
jaoge or prithvi bhar ki sab jatiyon ke log tumhari jati ki namadhrai karenge aur tumhari upma

dekar shaap diya karenge.

? Jo jo buraiyan tumhare purkha, Yahuda ke raja aur unki striyan, aur tumhari striyan, varan tum

aap Yahuda desh aur Yerushalem ki sadkon mein karte the, kya use tum bhool gaye ho?

10 Aaj ke din tak unka man choor nahi huaa or na ve darte hain; aur na meri us vyavastha aur un

vidhiyon par chalte hain jo main ne tumhare poorvajon ko aur tum ko bhi sunvai hain.

1 Is karan Israel ka Parmeshwar, senaon ka Yahowa, yon kahta hai, dekho, main tumhare viruddh

ho kar tumhari hani karoonga, taki sab Yahudiyon ka ant kar dun.

12 Aur bache hue Yahudi jo hath kar ke Misr desh mein aakar rahne lage hain, ve sab mit jayenge; is
Misr desh mein chhote se le kar bade tak ve talvaar aur mahangi ke dwara mar ke mit jayenge;
aur log unhein kosenge aur chakit honge; aur unki upma dekar shaap diya karenge aur ninda

bhi karenge.



13 So jaisa main ne Yerushalem ko talvaar, mahangi aur mari ke dwara dand diya hai, vaisa hi Misr

desh mein rahne valon ko bhi dand doonga,

4 Ki jo bache hue Yahudi Misr desh mein pardeshi ho kar rahne ke liye aaye hain, yadyapi ve
Yahuda desh mein rahne ke liye lautne ki badi abhilasha rakhte hain, taubhi un mein se ek bhi
bach kar vahan na lautne payega; keval kuchh hi bhage huon ko chhod koi bhi vahan na lautne

payega.
15 Tab Misr desh ke patros mein rahne vale jitne purush jante the ki unki striyan doosre devtaon ke

liye dhoop jalati hain, aur jitni striyan badi mandali mein paas khadi thi, un sabhon ne

yirmayaah ko yah uttar diya,
16 Jo vachan tu ne ham ko Yahowa ke naam se sunaya hai, usko ham nahi sunne ke.

7 Jo jo mannatein ham maan chuke hain unhein ham nishchay poori karengi, ham swarg ki rani ke
liye dhoop jalayenge aur tapavan denge, jaise ki hamare purkha log aur ham bhi apne rajaon aur
aur hakimon samet Yahuda ke nagron mein aur Yerushalem ki sadkon mein karte the; kyonki us

samay ham pet bhar ke khate aur bhale change rahte aur kisi vipatti mein nahi padte the.

18 Parantu jab se ham ne swarg ki rani ke liye dhoop jalana aur tapavan dena chhod diya, tab se

ham ko sab vastuon ki ghati hai; aur ham talvaar aur mahangi ke dwara mit chale hain.

19 Aur striyon ne kaha, jab ham swarg ki rani ke liye dhoop jalati aur chandrakaar rotiyan banakar

tapavan deti thi, tab apne apne pati ke bin jane aisa nahi karti thi.
20 Tab yirmayaah ne, kya stri, kya purush, jitne logon ne yah uttar diya, un sab se kaha,

! Tumhare purkha aur tum jo apne rajaon aur hakimon aur logon samet Yahuda desh ke nagron

aur Yerushalem ki sadkon mein dhoop jalate the, kya vah Yahowa ke dhyaan mein nahi aaya?

%2 Kya usne usko smaran na kiya? So jab Yahowa tumhare bure aur sab ghrinit kamon ko aur adhik
na sah saka, tab tumhara desh ujad kar nirjan aur sunsaan ho gaya, yahan tak ki log uski upma

dekar shaap diya karte hain, jaise ki aaj hota hai.

23 Kyonki tum dhoop jalakar Yahowa ke viruddh paap karte aur uski nahi sunte the, aur uski
vyavastha aur vidhiyon aur chitauniyon ke anusaar nahi chale, is karan yah vipatti tum par aa
padi hai, jaise ki aaj hai.

24 Phir yirmayaah ne un sab logon se aur un sab striyon se kaha, he sare Misr desh mein rahne vale

yahoodiyo, Yahowa ka vachan suno:

25 Israel ka Parmeshwar, senaon ka Yahowa, yon kahta hai, ki tum ne aur tumbhari striyon ne
mannatein mani aur yah kah kar unhein poori karte ho ki ham ne swarg ki rani ke liye dhoop
jalane aur tapavan dene ki jo jo mannatein mani hain unhein ham avashya hi poori karenge; aur

tum ne apne hathon se aisa hi kiya. So ab tum apni apni mannaton ko maan kar poori karo!



26 Parantu he Misr desh mein rahne vale sare yahoodiyo Yahowa ka vachan suno: suno, main ne
apne bade naam ki shapath khai hai ki ab poore Misr desh mein koi Yahudi manushya mera

naam le kar phir kabhi yah na kahne payega ki “Prabhu Yahowa ke jeevan ki saugandh”.

%7 Suno, ab main unki bhalai nahi, hani hi ki chinta karoonga; so Misr desh mein rahne vale sab
Yahudi, talvaar aur mahangi ke dwara mitkar naash ho jayenge jab tak ki unka sarvanaash na ho
jaye.

28 Aur jo talvaar se bach kar aur Misr desh se laut kar Yahuda desh mein pahunchenge, ve thode hi

honge; aur Misr desh mein rahne ke liye aaye hue sab Yahudiyon mein se jo bach payenge, ve

jaan lenge ki kiska vachan poora huaa, mera va unka.

29 Is baat ka main yah chinh deta hoon, Yahowa ki yah vani hai, ki main tumhein isi sthaan mein
dand doonga, jis se tum jaan loge ki tumhari hani karne mein mere vachan nishchay poore

honge.

%0 Yahowa yon kahta he, dekho, jaisa main ne Yahuda ke raja sidkiyyaah ko uske shatru arthaat
uske praan ke khoji babul ke raja nabookadnessar ke haath mein kar diya, vaise hi main Misr ke
raja Firaun hopra ko bhi uske shatruon ke, arthaat uske praan ke khojiyon ke haath mein kar

doonga.

! Yoshiyyaah ke putra Yahuda ke raja yahoyakeem ke rajya ke chauthe varsh mein, jab neriyyaah ka
putra barook yirmayaah bhavishyadwakta se bhavishyadwani ke ye vachan sun kar pustak mein
likh chuka tha,

2 Tab usne us se yah vachan kaha, ki Israel ka Parmeshwar Yahowa, tujh se yon kahta hai,

? He barook, tu ne kaha, haay mujh par! Kyonki Yahowa ne mujhe dukh par dukh diya hai; main
karahte karahte thak gaya aur mujhe kuchh chain nahi milta.

“ Tu yon kah, Yahowa yon kahta hai, ki dekh, is sare desh ko jise main ne banaya tha, use main aap

dha doonga, aur jin ko main ne ropa tha, unhein swayan ukhaad phenkoonga.

® Isliye sun, kya tu apne liye badai khoj raha hai? Use mat khoj; kyonki Yahowa ki yah vani hai, ki
main sare manushyon par vipatti daloonga; parantu jahan kahi tu jayega vahan main tera praan

bacha kar tujhe jeevit rakhoonga.

! Anyajatiyon ke vishay Yahowa ka jo vachan yirmayaah bhavishyadwakta ke paas pahuncha, vah
yah hai.

2 Misr ke vishay. Misr ke raja Firaun niko ki sena jo paraat mahanad ke teer par karkameesh mein
thi, aur jise babul ke raja nabookadnessar ne yoshiyyaah ke putra Yahuda ke raja yahoyakeem ke

rajya ke chauthe varsh mein jeet liya tha,
% Ussena ke vishay:--dhalein aur phariyan taiyaar kar ke ladne ko nikat chale aao.

4 Ghodon ko jutvao; aur he savaro, ghodon par chadh kar top pahine hue khade ho jao; bhalon ko

paina karo, jhilmon ko pahin lo!

® Main kyon un ko vyakul dekhta hoon? Ve vismit ho kar peechhe hat gaye. Unke shoorveer giraye
gaye aur utavli kar ke bhaag gaye; ve peechhe dekhte bhi nahi; kyonki Yahowa ki yah vani hai, ki
charon or bhay hi bhay hai!

® Na veg chalne vala bhagne payega aur na veer bachne payega; kyonki uttar disha mein paraat
mahanad ke teer par ve sab thokar khakar gir pade.

’ Yah kaun hai, jo neel nadi ki nai, jiska jal mahandon ka sa uchhalta hai, badha chala aata hai?

& Misr neel nadi ki nai badhta hai, uska jal mahandon ka sa uchhalta hai. Vah kahta hai, main

chadhkar prithvi ko bhar doonga, main nagron ko unke nivasiyon samet naash kar doonga.

° He misri savaro aage badho, he rathiyo bahut hi veg se chalao! He dhaal pakadne vale kooshi aur

pooti veero, he dhanurdhari loodiyo chale aao.

10 Kyonki vah din senaon ke Yahowa Prabhu ke badla lene ka din hoga jis mein vah apne drohiyon
se badla lega. So talvaar khakar tript hogi, aur unka lohu peekar chhak jayegi. Kyonki, uttar ke

desh mein paraat mahanad ke teer par, senaon ke Yahowa Prabhu ka yagy hai.

1 He Misr ki kumari kanya, gilaad ko ja kar balsaan aushdhi le; tu vyarth hi bahut ilaaj karti hai, tu
changi nahi hogi!
12 Kyonki sab jati ke logon ne suna hai ki tu neech ho gai aur prithvi teri chillahat se bhar gai hai;

veer se veer thokar khakar gir pade; ve donon ek sang gir gaye hain.

13 Yahowa ne yirmayaah bhavishyadwakta se yah vachan bhi kaha ki babul ka raja nabookadnessar

kyonkar aakar Misr desh ko maar lega:

14 Misr mein varnan karo, aur migdol mein sunao; han, or nop aur tahpanhes mein suna kar yah

kaho ki khade ho kar taiyaar ho jao; kyonki tumhare charon or sab kuchh talvaar kha gai hai.

15 Tere balvant jan kyon bilaay gaye hain? Ve is karan khade na rah sake kyonki Yahowa ne unhein
dhakel diya.



16 Usne bahuton ko thokar khilai, ve ek doosre par gir pade; aur ve kahne lage, utho, chalo, ham
andher karne vale ki talvaar ke dar ke mare apne apne logon or apni apni janmabhoomi mein

phir laut jayen.

7 Vahan ve pukaar ke kahte hain, Misr ka raja Firaun satyanaash huaa; kyonki usne apna

bahumoolya avsar kho diya.

'8 Vah rajadhiraaj jiska naam senaon ka Yahowa hai, uski yah vani hai ki mere jeevan ki saugandh,

jaisa tabor anya pahadon mein, aur jaisa kamal samudra ke kinare hai, vaisa hi vah aayega.

19 He Misr ki rahne vali putri! Bandhuaai mein jane ka samaan taiyaar kar, kyonki nop nagar ujaad

aur aisa bhasm ho jayega ki us mein koi bhi na rahega.

20 Misr bahut hi sundar bachhiya to hai, parantu uttar disha se naash chala aata hai, vah aa hi gaya
hai.

21 Uske jo sipahi kiraye par aaye hain vah pose hue bachhdon ke samaan hain; unhonne munh
moda, aur ek sang bhaag gaye, ve khade nahi rahe; kyonki unki vipatti ka din aur dand pane ka

samay aa gaya.

22 Uski aahat sarp ke bhagne ki si hogi; kyonki ve vrikshon ke katne valon ki sena aur kulhadiyan

liye hue uske viruddh chadh aayenge.

23 Yahowa ki yah vani hai, ki chahe uska van bahut hi ghana ho, parantu ve usko kaat dalenge,

kyonki ve tiddiyon se bhi adhik anginit hain.
24 Misri kanya lajjit hogi, vah uttar disha ke logon ke vash mein kar di jayegi.

25 Israel ka Parmeshwar, senaon ka Yahowa kahta hai, dekho, main nagarvasi aamon aur Firaun
raja aur Misr ko uske sab devtaon aur rajaon samet aur Firaun ko un samet jo us par bharosa

rakhte hain dand dene par hoon.

26 Main un ko babul ke raja nabookadnessar aur uske karmachariyon ke vash mein kar doonga jo
unke praan ke khoji hain. Uske baad vah pracheenkaal ki nai phir basaya jayega, Yahowa ki yah

vani hai.

27 Parantu he mere daas Yakub, tu mat dar, aur he Israel, vismit na ho; kyonki main tujhe aur tere
vansh ko bandhuaai ke door desh se chhuda le aaoonga. Yakub lautkar chain aur sukh se

rahega, aur koi use darane na payega.

28 He mere daas Yakub, Yahowa ki yah vani hai, ki tu mat dar, kyonki main tere saath hoon. Or
yadyapi main un sab jatiyon ka ant kar daloonga jin mein main ne tujhe barbas nikaal diya hai,
taubhi tera ant na karoonga. Main teri tadna vichaar kar ke karoonga, parantu tujhe kisi

prakaar se nirdosh na thahraoonga.



Yirmayaah 47 Jeremiah 47

! Phiron ke gazja nagar ko jeet lene se pahile yirmayaah bhavishyadwakta ke paas palishtiyon ke

vishay Yahowa ka yah vachan pahuncha:

2 Yahowa yon kahta hai ki dekho, uttar disha se umandane vali nadi desh ko us sab samet jo us
mein hai, aur nivasiyon samet nagar ko dubo legi. Tab manushya chillayenge, varan desh ke sab

rahne vale haay-haay karenge.

% Shatruon ke balvant ghodon ki taap, rathon ke veg chalne aur unke pahiyon ke chalne ka kolahal
sun kar pita ke haath-paanv aise dheele pad jayenge, ki vah munh mod kar apne ladkon ko bhi
na dekhega.

“ Kyonki sab palishtiyon ke naash hone ka din aata hai; aur sor aur sidon ke sab bache hue sahayak
mit jayenge. Kyonki Yahowa palishtiyon ko jo kaptor naam samudra teer ke bache hue rahne

vale hain, un ko bhi naash karne par hai.

®> Gazja ke log sir mudaye hain, ashkalon jo palishtiyon ke neechaan mein akela rah gaya hai, vah

bhi mitaya gaya hai; tu kab tak apni deh cheerta rahega?

® He Yahowa ki talvaar! Tu kab tak shaant na hogi? Tu apni miyaan mein ghus ja, shaant ho, aur

thami rah!

" Tu kyonkar tham sakti hai? Kyonki Yahowa ne tujh ko aagya dekar ashkalon aur samudrateer ke
viruddh thahraya hai.



Yirmayaah 48 Jeremiah 48

! Moaab ke vishay Israel ka Parmeshwar, senaon ka Yahowa yon kahta hai: nabu par haay, kyonki
vah naash ho gaya! Kiryataim ki aasha toot gai, vah le liya gaya hai; ooncha gadh niraash aur
vismit ho gaya hai.

2 Moaab ki prashansa jati rahi. Heshbon mein uski hani ki kalpana ki gai hai: aao, ham usko aisa

naash karein ki vah rajya na rah jaye. He madmen, tu bhi sunsaan ho jayega; talvaar tere
peechhe padegi.

3 Horonaim se chillahat ka shabd suno! Naash aur bade dakh ka shabd sunai deta hai!
# Moaab ka satyanaash ho raha hai; uske nanhe bachchon ki chillahat sun padi.

® Kyonki looheet ki chadhai mein log lagataar rote hue chadhenge; aur horonaim ki utaar mein
naash ki chillahat ka sankat huaa hai.

® Bhago! Apna apna praan bachao! Us adhmooye ped ke samaan ho jao jangal mein hota hai!

 Kyonki tu jo apne kamon aur sampatti par bharosa rakhta hai, is karan tu bhi pakda jayega; aur

kamosh devta bhi apne yajkon aur hakimon samet bandhuaai mein jayega.

8 Yahowa ke vachan ke anusaar naash karne vale tumhare har ek nagar par chadhai karenge, aur
koi nagar na bachega; neechaan vale aur pahaad par ki chauras bhoomi vale donon naash kiye
jayenge.

® Moaab ke pankh laga do taki vah udkar door ho jaye; kyonki uske nagar aise ujaad ho jayenge ki

un mein koi bhi na basne payega.

10 Shapit hai vah jo Yahowa ka kaam aalasya se karta hai; aur vah bhi jo apni talvaar lohu bahane se
rok rakhta hai.

1 Moaab bachpan hi se sukhi hai, uske neeche talchhat hai, vah ek bartan se doosre bartan mein
undela nahi gaya aur na bandhuaai mein gaya; isliye uska swaad us mein sthir hai, aur uski

gandh jyon ki tyon bani rahti hai.

12 Is karan Yahowa ki yah vani hai, aise din aayenge, ki main logon ko uske undelne ke liye
bhejoonga, aur ve usko undelenge, aur jin ghadon mein vah rakha huaa hai, un ko chhoochhe

kar ke phod dalenge.

13 Tab jaise Israel ke gharane ko betel se lajjit hona pada, jis par ve bharosa rakhte the, vaise hi

moaabi log kamosh se lajjit honge.
4 Tum kaise kah sakte ho ki ham veer aur parakrami yoddha hain?

15 Moaab to naash huaa, uske nagar bhasm ho gaye aur uske chune hue javaan ghaat hone ko utar

gaye, rajadhiraaj, jiska naam senaon ka Yahowa hai, uski yahi vani hai.



6 Moaab ki vipatti nikat aa gai, aur uske sankat mein padne ka din bahut hi veg se aata hai.

17 Uske aas paas ke sab rahne valo, aur uski keerti ke sab janne valo, uske liye vilaap karo; kaho

haay! Yah majboot sonta aur sundar chhadi kaise toot gai hai?

'8 He deebon ki rahne vali tu apna vaibhav chhodkar pyasi baithi rah! Kyonki moaab ke naash

karne vale ne tujh par chadhai kar ke tere dridh gadhon ko naash kiya hai.

19 He aroyer ki rahne vali tu maarg mein khadi ho kar takti rah! Jo bhagta hai us se, aur jo bach

nikalti hai us se poochh, ki, kya huaa hai?

20 Moaab ki aasha tootegi, vah vismit ho gaya; tum haay haay karo aur chillao; arnon mein bhi yah

batao ki moaab naash huaa hai.
21 Chauras bhoomi ke desh mein holon,
%2 Yahsa, mepaat, deebon, nabo, betdiblataim,
23 Aur kiryyataim, betgamool, betmon,

24 Aur kariyyot, bosra, aur kya door kya nikat, moaab desh ke sare nagron mein dand ki aagya

poori hui hai.
2% Yahowa ki yah vani hai, moaab ka seeng kat gaya, aur bhuja toot gai hai.

26 Usko matvala karo, kyonki usne Yahowa ke viruddh badai mari hai; isliye moaab apni chhaant

mein lotega, aur thatthon mein udaya jayega.

27 Kya tu ne bhi Israel ko thatthon mein nahi udaya? Kya vah choron ke beech pakda gaya tha ki jab
tu uski charcha karta tab tu sir hilata tha?

8 He moaab ke rahne valo apne apne nagar ko chhod kar dhaang ki daraar mein baso! Us panduki

ke samaan ho jo gupha ke munh ki ek or ghonsla banati ho.

29 Ham ne moaab ke garva ke vishay mein suna hai ki vah atyant abhimani hai; uska garva,

abhimaan aur ahankaar, aur uska man phoolna prasiddh hai.

30 Yahowa ki yah vani hai, main uske rosh ko bhi janta hoon ki vah vyarth hi hai, uske bade bol se

kuchh ban na pada.

31 Is karan main moaabiyon ke liye haay-haay karoonga; han main sare moaabiyon ke liye

chillaoonga; keerheres ke logon ke liye vilaap kiya jayega.

%2 He sibma ki dakhalta, main tumhare liye yajer se bhi adhik vilaap karoonga! Teri daliyan to taal
ke paar badh gai, varan yajer ke taal tak bhi pahunchi thi; par naash karne vala tere dhoopkaal
ke phalon par, aur todi hui dakhon par bhi toot pada hai.

33 Phalvali bariyon se aur moaab ke desh se aanand aur magan hona uth gaya hai; main ne aisa kiya

ki dakhras ke kundon mein kuchh dakhamdhu na raha; log phir lalkarte hue daakh na



raundenge; jo lalkaar hone vali hai, vah ab nahi hogi.

34 Heshbon ki chillahat sun kar log elale aur yahas tak, aur soaar se horonaim aur eglatashleeshiya
tak bhi chillate hue bhage chale gaye hain. Kyonki nimreem ka jal bhi sookh gaya hai.

35 Aur Yahowa ki yah vani hai, ki main oonche sthaan par chadhava chadhana, aur devtaon ke liye

dhoop jalana, donon ko moaab mein band kar doonga.

36 Is karan mera man moaab aur keerheres ke logon ke liye bansuli sa ro rokar aalapta hai, kyonki

jo kuchh unhonne kama kar bachaya hai, vah naash ho gaya hai.

37 Kyonki sab ke sir munde gaye aur sab ki dadhiyan nochi gai; sab ke haath cheere hue, aur sab ki

kamron mein taat bandha huaa hai.

38 Moaab ke sab gharon ki chhaton par aur sab chaunkon mein rona peetna ho raha hai; kyonki

main ne moaab ko tuchchh bartan ki nai tod dala hai Yahowa ki yah vani hai.

39 Moaab kaise vismit ho gaya! Haay, haay, karo! Kyonki usne kaise lajjit ho kar peeth pheri hai! Is

prakaar moaab ke charon or ke sab rahne vale uska thattha karenge aur vismit ho jayenge.

40 Kyonki Yahowa yon kahta hai, dekho, vah ukaab sa udega aur moaab ke oopar apne pankh
phailayega.

41 Kariyyot le liya gaya, aur gadh vale nagar doosron ke vash mein pad gaye. Us din moaabi veeron

ke man jachcha stri ke se ho jayenge;

42 Aur moaab aisa titar-bitar ho jayega ki uska dal toot jayega, kyonki usne Yahowa ke viruddh

badai mari hai.

43 Yahowa ki yah vani hai ki he moaab ke rahne vale, tere liye bhay aur gadha aur phande thahraye
gaye hain.

44 Jo koi bhay se bhage vah gadhe mein girega, aur jo koi gadhe mein se nikle, vah phande mein

phansega. Kyonki main moaab ke dand ka din us par le aaoonga, Yahowa ki yahi vani hai.

“> Jo bhage hue hain vah heshbon mein sharan le kar khade ho gaye hain; parantu heshbon se aag
aur seehon ke beech se lau nikli, jis se moaab desh ke kone aur balvaiyon ke chonde bhasm ho

gaye hain.

46 He moaab tujh par haay! Kamosh ki praja naash ho gai; kyonki tere stri-purush donon

bandhuaai mein gaye hain.

47 Taubhi Yahowa ki yah vani hai, ki ant ke dinon mein main moaab ko bandhuaai se lauta le

aaoonga. Moaab ke dand ka vachan yahi tak huaa.



Yirmayaah 49 Jeremiah 49

! Ammoniyon ke vishay Yahowa yon kahta hai, kya Israel ke putra nahi hain? Kya uska koi varis
nahi raha? Phir malkaam kyon gaad ke desh ka adhikari huaa? Aur uski praja kyon uske nagron

mein basne pai hai?

2 Yahowa ki yah vani hai, aise din aane vale hain, ki main ammoniyon ke rabba naam nagar ke
viruddh yuddh ki lalkaar sunvaoonga, aur vah ujad kar khandahar ho jayega, aur uski bastiyan
phoonk di jayengi; tab jin logon ne Israeliyon ke desh ko apna liya hai, unke desh ko Israeli

apna lenge, Yahowa ka yahi vachan hai.

? He heshbon haay-haay kar; kyonki ye nagar naash ho gaya. He rabba ki betiyo chillao! Aur kamar
mein taat bandho, chhati peetti hui badon mein idhar udhar daudo! Kyonki malkaam apne

yajkon aur hakimon samet bandhuaai mein jayega.

4 He bhatakne vali beti! Tu apne desh ki taraiyon par, vishesh kar apne bahut hi apjau tarai par
kyon phoolti hai? Tu kyon yah kah kar apne rakhe hue dhan par bharosa rakhti hai, ki mere
viruddh kaun chadhai kar sakega?

® Prabhu senaon ke Yahowa ki yah vani hai, dekh, main tere charon or ke sab rahne valon ki or se
tere man mein bhay upjane par hoon, aur tere log apne apne samhane ki or dhakel diye jayenge;

aur jab ve mare mare phirenge, tab koi unhein ikattha na karega.
® Parantu uske baad main ammoniyon ko bandhuaai se lauta laoonga; Yahowa ki yahi vani hai.

" Edom ke vishay, senaon ka Yahowa yon kahta hai, kya temaan mein ab kuchh buddhi nahi rahi?

Kya vahan ke gyaniyon ki yukti nishphal ho gai? Kya unki buddhi jati rahi hai?

® He dadaan ke rahne valo bhago, laut jao, vahan chhip kar baso! Kyonki jab main aisaav ko dand

dene lagoonga, tab us par bhari vipatti padegi.

? Yadi daakh ke todne vale tere paas aate, to kya ve kahi kahi daakh na chhod jate? Aur yadi chor

raat ko aate to kya ve jitna chahte utna dhan lootkar na le jate?

10 Kyonki main ne aisaav ko ughara hai, main ne uske chhipne ke sthanon ko pragat kiya hai; yahan
tak ki vah chhip na saka. Uske vansh aur bhai aur padosi sab naash ho gaye hain aur uska ant ho

gaya.

1 Apne anaath balkon ko chhod jao, main un ko jilaoonga; aur tumhari vidhvayen mujh par

bharosa rakhein.

12 Kyonki Yahowa yon kahta hai, dekho, jo iske yogya na the ki katore mein se peeyen, un ko to
nishchay peena padega, phir kya tu kisi prakaar se nirdosh thahar kar bach jayega? Tu nirdosh
thahar kar na bachega, tujhe avashya hi peena padega.



13 Kyonki Yahowa ki yah vani hai, main ne apni saugandh khai hai, ki bosra aisa ujad jayega ki log
chakit honge, aur uski upma dekar ninda kiya karenge aur shaap diya karenge; aur uske sare

gaanv sada ke liye ujaad ho jayenge.

14 Main ne Yahowa ki or se samachaar suna hai, varan jati jati mein yah kahne ko ek doot bhi bheja

gaya hai, ikatthe ho kar edom par chadhai karo; aur us se ladne ke liye utho.
15 Kyonki main ne tujhe jatiyon mein chhota, aur manushyon mein tuchchh kar diya hai.

16 He chattaan ki dararon mein base hue, he pahadi ki choti par kila banane vale! Tere bhayanak
roop aur man ke abhimaan ne tujhe dhokha diya hai. Chahe tu ukaab ki nai. Apna basera

oonche sthaan par banaye, taubhi main vahan se tujhe utaar laoonga, Yahowa ki yahi vani hai.

7 Edom yahan tak ujad jayega ki jo koi uske paas se chale vah chakit hoga, aur uske sare dukhon

par tali bajayega.

'8 Yahowa ka yah vachan hai, ki jaisi sadom aur amora aur unke aas paas ke nagron ke ulat jane se
unki dasha hui thi, vaisi hi uski dasha hogi, vahan na koi manushya rahega, aur na koi aadmi us

mein tikega.

19 Dekho, vah sinh ki nai yardan ke aas paas ke ghane janglon se sada ki charai par chadhega, aur
main un ko uske samhane se jhat bhaga doonga; tab jis ko main chun lun, usko un par adhikari
thahraoonga. Mere tulya kaun hai? Aur kaun mujh par muqaddama chalayega? Vah charvaha

kahan hai jo mera samhana kar sakega?

20 Dekho, Yahowa ne edom ke viruddh kya yukti ki hai; aur temaan ke rahne valon ke viruddh kaisi
kalpana ki hai? Nishchay vah bhed-bakriyon ke bachchon ko ghaseet le jayega; vah charai ko
bhed-bakriyon se nishchay khali kar dega.

21 Unke girne ke shabd se prithvi kaamp uthegi; aur aisi chillahat machegi jo laal samudra tak

sunai padegi.

22 Dekho, vah ukaab ki nai nikal kar ud aayega, or bosra par apne pankh phailayega, aur us din

edomi shoorveeron ka man jachcha stri ka sa ho jayega.

23 Damishk ke vishay, hamaat aur arpad ki aash tooti hai, kyonki unhonne bura samachaar suna

hai, ve gal gaye hain; samudra par chinta hai, vah shaant nahi ho sakta.

24 Damishk balheen ho kar bhagne ko phirti hai, parantu kampkampi ne use pakda hai, jachcha ki

si peedein use uthi hain.
25 Haay, vah nagar, vah prashansa yogya puri, jo mere harsh ka karan hai, vah chhoda jayega!

26 Senaon ke Yahowa ki yah vani hai, ki uske javaan chaukon mein giraye jayenge, aur sab

yoddhaon ka bolna band ho jayega.



27 Aur main damishk ki shahrapnaah mein aag lagaoonga jis se benhadad ke rajabhvan bhasm ho
jayenge.
28 Kedaar aur hasor ke rajyon ke vishay jinhein babul ke raja nabookadnessar ne maar liya. Yahowa

yon kahta hai, uth kar kedaar par chadhai karo! Poorbiyon ko naash karo!

29 Ve unke dere aur bhed-bakriyan le jayenge, unke tambu aur sab bartan utha kar oonton ko bhi

haank le jayenge, aur un logon se pukaar ke kahenge, charon or bhay hi bhay hai.

%0 Yahowa ki yah vani hai, he hasor ke rahne valo bhago! Door door mare mare phiro, kahi ja kar
chhipke baso. Kyonki babul ke raja nabookadnessar ne tumhare viruddh yukti aur kalpana ki
hai.

31 Yahowa ki yah vani hai, uth kar us chain se rahne vali jati ke logon par chadhai karo, jo nidar

rahte hain, aur bina kivaad aur bende ke yon hi base hue hain.

%2 Unke oont aur anginit gaay-bail aur bhed-bakriyan loot mein jayengi, kyonki main unke gaal ke
baal mundane valon ko uda kar sab dishaon mein titar-bitar karoonga; aur charon or se un par

vipatti lakar daloonga, Yahowa ki yah vani hai.

3 Hasor geeddon ka vaas sthaan hoga aur sada ke liye ujaad ho jayega, vahan na koi manushya

rahega, aur na koi aadmi us mein tikega.

% Yahuda ke raja sidkiyyaah ke rajya ke aarambh mein Yahowa ka yah vachan yirmayaah

bhavishyadwakta ke paas elaam ke vishay pahuncha.

35 Senaon ka Yahowa yon kahta hai, ki main elaam ke dhanush ko jo unke parakram ka mukhya

karan hai, todoonga;

%6 Aur main aakaash ke charon or se vayu bahakar unhein charon dishaon ki or yahan tak titar-

bitar karoonga, ki aisi koi jati na rahegi jis mein elami bhagte hue na aayen.

37 Main elaam ko unke shatruon aur unke praan ke khojiyon ke samhane vismit karoonga, aur un
par apna kop bhadka kar vipatti daloonga. Aur Yahowa ki yah vani hai, ki talvaar ko un par

chalvate chalvate main unka ant kar daloonga;

38 Aur main elaam mein apna sinhasan rakh kar unke raja aur hakimon ko naash karoonga,

Yahowa ki yahi vani hai.

39 Parantu Yahowa ki yah bhi vani hai, ki ant ke dinon mein main elaam ko bandhuaai se lauta le

aaoonga.



Yirmayaah 50 Jeremiah 50

! Babul aur kasdiyon ke desh ke vishay mein Yahowa ne yirmayaah bhavishyadwakta ke dwara yah

vachan kaha:

2 Jatiyon mein batao, sunao aur jhanda khada karo; sunao, mat chhipao ki babul le liya gaya, bel ka
munh kala ho gaya, marodak vismit ho gaya. Babul ki pratimayen lajjit hui aur uski bedaul

moortein vismit ho gai.

® Kyonki uttar disha se ek jati us par chadhai kar ke uske desh ko yahan tak ujaad kar degi, ki kya

manushya, kya pashu, us mein koi bhi na rahega; sab bhaag jayenge.

# Yahowa ki yah vani hai, ki un dinon mein Israeli aur Yahuda ek sang aayenge, ve rote hue apne

Parmeshwar Yahowa ko dhoondhne ke liye chale aayenge.

® Ve siyyon ki or munh kiye hue uska maarg poochhte aur aapas mein yah kahte aayenge, ki aao
ham Yahowa se mel kar lein, uske saath aisi vacha bandhe jo kabhi bhooli na jaye, parantu sada

sthir rahe.

® Meri praja khoi hui bhedein hain; unke charvahon ne un ko bhatka diya aur pahadon par
bhatkaya hai; ve pahaad-pahaad aur pahadi-pahadi ghoomte-ghoomte apne baithne ke sthaan
ko bhool gai hain.

’ Jitnon ne unhein paya ve unko kha gaye; aur unke satane valon ne kaha, is mein hamara kuchh
dosh nahi, kyonki unhonne Yahowa ke viruddh paap kiya hai jo dharm ka aadhaar hai, aur unke

poorvajon ka aashray tha.

& Babul ke beech mein se bhago, kasdiyon ke desh se jaise bakre apne jhund ke aguve hote hain,

vaise hi nikal aao.

® Kyonki dekho, main uttar ke desh se badi jatiyon ko ubhaar kar unki mandali babul par chadha le
aaoonga, aur ve uske viruddh panti bandhenge; aur usi disha se vah le liya jayega. Unke teer

chatur veer ke se honge; un mein se koi akarath na jayega.
10 Aur kasdiyon ka desh aisa lutega ki sab lootne valon ka pet bhar jayega, Yahowa ki yah vani hai.

! He mere bhaag ke lootne valo, tum jo meri praja par aanand karte aur hulaste ho, aur ghaas

charne vali bachhiya ki nai uchhalte aur balvant ghodon ke samaan hinhinate ho,

2 Tumhari mata atyant lajjit hogi aur tumhari janni ka munh kala hoga. Kyonki vah sab jatiyon

mein neech hogi, vah jangal aur maru aur nirjal desh ho jayegi.

13 Yahowa ke krodh ke karan, vah desh nirjan rahega, vah ujaad hi ujaad hoga; jo koi babul ke paas
se chalega vah chakit hoga, aur uske sab dukh dekh kar tali bajayega.

4 He sab dhanurdhariyo, babul ke charon or uske viruddh panti bandho; us par teer chalao,

unhein mat rakh chhodo, kyonki usne Yahowa ke viruddh paap kiya hai.



15 Charon or se us par lalkaro, usne haar mani; uske kot giraye gaye, uski shahrapnaah dhai gai.
Kyonki Yahowa us se apna badla lene par hai; so tum bhi us se apna apna badla lo, jaisa usne

kiya hai, vaisa hi tum bhi us se karo.

16 Babul mein se bone vale aur katne vale donon ko naash karo, ve dukhdai talvaar ke dar ke mare

apne apne logon ko or phirein, aur apne apne desh ko bhaag jayen.

17 Israel bhagai hui bhed hai, sinhon ne usko bhaga diya hai. Pahile to ashshoor ke raja ne usko kha

dala, aur tab babul ke raja nabookadnessar ne uski haddiyon ko tod diya hai.

18 Is karan Israel ka Parmeshwar, senaon ka Yahowa yon kahta hai, dekho, jaise main ne ashshoor

ke raja ko dand diya tha, vaise hi ab desh samet babul ke raja ko dand doonga.

19 Main Israel ko uski charai mein lauta laoonga, aur vah karmel aur bashaan mein phir charega,

aur epraim ke pahadon par aur gilaad mein phir bhar pet khane payega.

20 Yahowa ki yah vani hai, ki un dinon mein Israel ka adharm dhoondhne par bhi nahi milega, aur
Yahuda ke paap khojne par bhi nahi milenge; kyonki jinhein main bachaun, unke paap bhi

kshama kar doonga.

1 Tu marataim desh aur pakod nagar ke nivasiyon par chadhai kar. Manushyon ko to maar daal,
aur dhan ka satyanaash kar; Yahowa ki yah vani hai, aur jo jo aagya main tujhe deta hoon, un

sabhon ke anusaar kar.
%2 Suno, us desh mein yuddh aur satyanaash ka sa shabd ho raha hai.

23 Jo hathauda sari prithvi ke logon ko choor choor karta tha, vah kaisa kaat dala gaya hai! Babul

sab jatiyon ke beech mein kaisa ujaad ho gaya hai!

24 He babul, main ne tere liye phanda lagaya, aur tu anjane us mein phans bhi gaya; tu dhoondhkar

pakda gaya hai, kyonki tu Yahowa ka virodh karta tha.

25 Prabhu, senaon ke Yahowa ne apne shastron ka ghar khol kar, apne krodh pragat karne ka
samaan nikala hai; kyonki senaon ke Prabhu Yahowa ko kasdiyon ke desh mein ek kaam karna
hai.

26 Prithvi ki chhor se aao, aur uski bakhariyon ko kholo; usko dher hi dher bana do; aisa satyanaash

karo ki us mein kuchh bhi na bacha rahein.

27 Uske sab bailon ko naash karo, ve ghaat hone ke sthaan mein utar jayen. Un par haay! Kyonki

unke dand pane ka din aa pahuncha hai.

%8 Suno, babul ke desh mein se bhagne valon ka sa bol sunai padta hai jo siyyon mein yah
samachaar dene ko daude aate hain, ki hamara Parmeshwar Yahowa apne mandir ka badla le

raha hai.



29 Sab dhanurdhariyon ko babul ke viruddh ikatthe karo, uske charon or chhavni dalo, koi jan
bhaag kar nikalne na paye. Uske kaam ka badla use deo, jaisa usne kiya hai, theek vaisa hi uske

saath karo; kyonki usne Yahowa Israel ke pavitra ke viruddh abhimaan kiya hai.

%0 Is karan uske javaan chaukon mein giraye jayenge, aur sab yoddhaon ka bol band ho jayega,

Yahowa ki yahi vani hai.

31 Prabhu senaon ke Yahowa ki yah vani hai, he abhimani, main tere viruddh hoon; tere dand pane

ka din aa gaya hai.

32 Abhimani thokar khakar girega or koi use phir na uthayega; aur main uske nagron mein aag

lagaoonga jis se uske charon or sab kuchh bhasm ho jayega.

33 Senaon ka Yahowa yon kahta hai, Israel aur Yahuda donon barabar pise hue hain; aur jitnon ne

un ko bandhuaa kiya ve unhein pakde rahte hain, aur jane nahi dete.

! Unka chhudane vala samarthi hai; senaon ka Yahowa, yahi uska naam hai. Vah unka

muqgaddama bhali bhanti ladega ki prithvi ko chain de parantu babul ke nivasiyon vyakul kare.

35 Yahowa ki yah vani hai, kasdiyon aur babul ke hakim, pandit aadi sab nivasiyon par talvaar

chalegi!

36 Bada bol bolne valon par talvaar chalegi, aur ve moorkh banenge! Uske shoorveeron par bhi

talvaar chalegi, aur ve vismit ho jayenge!

37 Uske savaron aur rathiyon par aur sab mile jule logon par bhi talvaar chalegi, aur ve striyan ban

jayenge! Uske bhandaron par talvaar chalegi, aur ve lut jayenge!

38 Uske jalashyon par sookha padega, aur ve sookh jayenge! Kyonki vah khudi hui moorton se

bhara huaa desh hai, aur ve apni bhayanak pratimaon par bavle hain.

%9 Isliye nirjal desh ke jantu siyaron ke sang mil kar vahan basenge, aur shuturmurg us mein vaas

karenge, aur vah phir sada tak basaya na jayega, na yug yug us mein koi vaas kar sakega.

40 Yahowa ki yah vani hai, ki sadom aur amora aur unke aas paas ke nagron ki jaisi dasha us samay
hui thi jab Parmeshwar ne un ko ulat diya tha, vaisi hi dasha babul ki bhi hogi, yahan tak ki koi

manushya us mein na rah sakega, aur na koi aadmi us mein tikega.

41 Suno, uttar disha se ek desh ke log aate hain, aur prithvi ki chhor se ek badi jati aur bahut se raja

uth kar chadhai karenge.

42 Ve dhanush aur barchhi pakde hue hain; ve kroor aur nirday hain; ve samudra ki nai garjenge;
aur ghodon par chadhe hue tujh babul ki beti ke viruddh panti bandhe hue yuddh karne valon

ki nai aayenge.

43 Unka samachaar sunte hi babul ke raja ke haath paanv dheele pad gaye, aur usko zachcha ki si

peedein uthi.



44 Suno, vah sinh ki nai aayega jo yardan ke aas paas ke ghane jangal se nikal kar dridh bhedshale
par chadhe, parantu main un ko uske samhane se jhat bhaga doonga; tab jis ko main chun lun,
usi ko un par adhikari thahraoonga. Dekho, mere tulya kaun he? Kaun mujh par mugaddama

chalayega? Vah charvaha kahan hai jo mera samhana kar sakega?

%3 S0 suno ki Yahowa ne babul ke viruddh kya yukti ki hai aur kasdiyon ke desh ke viruddh kaun si
kalpana ki hai: nishchay vah bhed-bakriyon ke bachchon ko ghaseet le jayega, nishchay vah
unki charaiyon ko bhed-bakriyon se khali kar dega.

46 Babul ke loot liye jane ke shabd se prithvi kaamp uthi hai, aur uski chillahat jatiyon mein sunai

padti hai.



Yirmayaah 51 Jeremiah 51

! Yahowa yon kahta hai, main babul ke aur lebkamai ke rahne valon ke viruddh ek naash karne vali

vayu chalaoonga;

2 Aur main babul ke paas aise logon ko bhejoonga jo usko phatak-phatakkar uda denge, aur is reeti

uske desh ko sunsaan karenge; aur vipatti ke din charon or se uske viruddh honge.

* Dhanurdhari ke viruddh aur jo apna jhilam pahine hain dhanurdhari dhanush chadhaye hue

uthe; uske javanon se kuchh komalta na karna; uski sari sena ko satyanaash karo.
4 Kasdiyon ke desh mein mare hue aur uski sadkon mein chhide hue log girenge.

® Kyonki, yadyapi Israel aur Yahuda ke desh, Israel ke pavitra ke viruddh kiye hue papon se

bharpoor ho gaye hain, taubhi unke Parmeshwar, senaon ke Yahowa ne un ko tyaag nahi diya.

® Babul mein se bhago, apna apna praan bachao! Uske adharm mein bhagi ho kar tum bhi na mit

jao; kyonki yah Yahowa ke badla lene ka samay hai, vah usko badla dene par hai.

" Babul Yahowa ke haath mein sone ka katora tha, jis se sari prithvi ke log matvale hote the; jati jati

ke logon ne uske dakhamdhu mein se piya, is karan ve bhi bavle ho gaye.

8 Babul achanak le li gai aur naash ki gai hai. Uske liye haay-haay karo! Uske ghavon ke liye balsaan

aushdhi lao; sambhav hai vah changi ho sake.

°® Ham babul ka ilaaj karte to the, parantu vah changi nahi hui. So aao, ham usko tajkar apne apne
desh ko chale jayen; kyonki us par kiye hue nyaay ka nirnay aakaash varan swarg tak bhi

pahunch gaya hai.

10 Yahowa ne hamare dharm ke kaam pragat kiye hain; so aao, ham siyyon mein apne Parmeshwar

Yahowa ke kaam ka varnan karein.

1 Teeron ko paina karo! Dhalein thame raho! Kyonki Yahowa ne madi rajaon ke man ko ubhara
hai, usne babul ko naash karne ki kalpana ki hai, kyonki Yahowa arthaat uske mandir ka yahi
badla hai

12 Babul ki shahrapnaah ke viruddh jhanda khada karo; bahut pahrue baithao; ghaat lagane valon
ko baithao; kyonki Yahowa ne babul ke rahne valon ke viruddh jo kuchh kaha tha, vah ab karne
par hai varan kiya bhi hai.

13 He bahut jalashyon ke beech basi hui aur bahut bhandaar rakhne vali, tera ant aa gaya, tere lobh

ki seema pahunch gai hai.

4 Senaon ke Yahowa ne apni hi shapath khai hai, ki nishchay main tujh ko tiddiyon ke samaan

anginit manushyon se bhar doonga, aur ve tere viruddh lalkarenge.



15 Usi ne prithvi ko apne samarth se banaya, aur jagat ko apni buddhi se sthir kiya; aur aakaash ko

apni praveenta se taan diya hai.

16 Jab vah bolta hai tab aakaash mein jal ka bada shabd hota hai, vah prithvi ki chhor se kuhra

uthata hai. Vah varsha ke liye bijli banata, aur apne bhandaar mein se pavan nikaal le aata hai.

17 Sab manushya pashu sareekhe gyanarhit hai; sab sonaron ko apni khodi hui moorton ke karan
lajjit hona padega; kyonki unki dhali hui moortein dhokha dene vali hain, aur unke kuchh bhi

saans nahi chalti.

18 Ve to vyarth aur thatthe hi ke yogya hai; jab unke naash kiye jane ka samay aayega, tab ve naash
hi hongi.

19 Parantu jo Yakub ka nij bhaag hai, vah unke samaan nahi, vah to sab ka banane vala hai, aur

Israel uska nij bhaag hai; uska naam senaon ka Yahowa hai.

20 Tu mera pharsa aur yuddh ke liye hathiyaar thahraya gaya hai; tere dwara main jati jati ko titar-

bitar karoonga; aur tere hi dwara rajya rajya ko naash karoonga.
21 Tere hi dwara main savaar samet ghodon ko tukde tukde karoonga;

22 Tere hi dwara rathi samet rath ko bhi tukde tukde karoonga; tere hi dwara main stri purush
donon ko tukde tukde karoonga; tere hi dwara main boodhe aur ladke donon ko tukde tukde

karoonga, aur javaan purush aur javaan stri donon ko main tere hi dwara tukde tukde karoonga;

23 Tere hi dwara main bhed-bakriyon samet charvahe ko tukde tukde karoonga; tere hi dwara main
kisaan aur uske jode bailon ko bhi tukde tukde karoonga; adhiptiyon aur hakimon ko bhi main

tere hi dwara tukde tukde karoonga.

24 Main babul ko aur sare kasdiyon ko bhi un sab buraiyon ka badla doonga, jo unhonne tum logon

ke samhane siyyon mein ki hai; Yahowa ki yahi vani hai.

25 He naash karne vale pahaad jiske dwara sari prithvi naash hui hai, Yahowa ki yah vani hai ki
main tere viruddh hoon aur haath badha kar tujhe dhangon par se ludhka doonga aur jala huaa

pahaad banaoonga.

%6 Log tujh se na to ghar ke kone ke liye patthar lenge, aur na nev ke liye, kyonki tu sada ujaad

rahega, Yahowa ki yahi vani hai.

27 Desh mein jhanda khada karo, jati jati mein narsinga phoonko; uske viruddh jati jati ko taiyaar
karoj; araraat, minni aur ashkanaj naam rajyon ko uske viruddh bulao, uske viruddh senapti bhi

thahrao; ghodon ko shikhar vali tiddiyon ke samaan anginit chadha le aao.

28 Uske viruddh jatiyon ko taiyaar karo; madi rajaon ko unke adhiptiyon sab hakimon sahit aur us

rajya ke sare desh ko taiyaar karo.



29 Yahowa ne vichara hai ki vah babul ke desh ko aisa ujaad kare ki us mein koi bhi na rahe; isliye

prithvi kampti hai aur dukhit hoti hai

30 Babul ke shoorveer gadhon mein rahkar ladne se inkaar karte hain, unki veerta jati rahi hai; aur
yah dekh kar ki unke vasasthanon mein aag lag gai ve stri ban gaye hain; uske phatkon ke bende

tode gaye hain.

31 Ek harkara doosre harkare se aur ek samachaar dene vala doosre samachaar dene vale se milne
aur babul ke raja ko yah samachaar dene ke liye daudega ki tera nagar charon or se le liya gaya
hai;

32 Aur ghaat shatruon ke vash mein ho gaye hain, taal bhi sukhaye gaye, or yoddha ghabra uthe

hain.

33 Kyonki Israel ka Parmeshwar, senaon ka Yahowa yon kahta hai: babul ki beti danvte samay ke

khalihaan ke samaan hai, thode hi dinon mein uski katni ka samay aayega.

34 Babul ke raja nabookadnessar ne mujh ko kha liya, mujh ko pees dala; usne mujhe chhoochhe
bartan ke samaan kar diya, usne magarmachchh ki nai mujh ko nigal liya hai; aur mujh ko

swadisht bhojan jaan kar apna pet mujh se bhar liya hai, usne mujh ko barbas nikaal diya he.

35 Siyyon ki rahne vali kahegi, ki jo upadrav mujh par aur mere shareer par huaa hai, vah babul par
palat jaye. Aur Yerushalem kahegi ki mujh mein ki hui hatyaon ka dosh kasdiyon ke desh ke

rahne valon par lage.

36 Isliye Yahowa kahta hai, main tera muqaddama ladoonga aur tera badla loonga. Main uske taal

ko aur uske soton ko sukha doonga;

37 Aur babul khandahar, aur geeddon ka vasasthaan hoga; aur log use dekh kar chakit honge aur

tali bajayenge, aur us mein koi na rahega.

3 Log ek sang aise garjenge aur gurrayenge, jaise yuva sinh va sinh ke bachche aaher par karte

hain.

39 Parantu jab jab ve uttejit hon, tab main jevnaar taiyaar kar ke unhein aisa matvala karoonga, ki

ve hulaskar sada ki neend mein padenge aur kabhi na jagenge, Yahowa ki yahi vani hai.
40 Main un ko, bhedon ke bachchon, aur medhon aur bakron ki nai ghaat kara doonga.

41 Sheshak, jiski prashansa sare prithvi par hoti thi kaise le liya gaya? Vah kaise pakda gaya? Babul

jatiyon ke beech kaise sunsaan ho gaya hai?
“2 Babul ke oopar samudra chadh aaya hai, vah uski bahut si lahron mein doob gaya hai.

43 Uske nagar ujad gaye, uska desh nirjan aur nirjal ho gaya hai, us mein koi manushya nahi rahta,

aur us se ho kar koi aadmi nahi chalta.



44 Main babul mein bel ko dand doonga, aur usne jo kuchh nigal liya hai, vah uske munh se
ugalvaoonga. Jatiyon ke log phir uski or tanta bandhe hue na chalenge; babul ki shahrapnaah
girai jayegi.

> He meri praja, us mein se nikal aao! Apne apne praan ko Yahowa ke bhadke hue kop se bachao!

46 Jab udti hui baat us desh mein suni jaye, tab tumhara man na ghabraye; aur jo udti hui charcha
prithvi par suni jayegi tum us se na darna: uske ek varsh baad ek aur baat udti hui aayegi, tab
uske baad doosre varsh mein ek aur baat udti hui aayegi, aur us desh mein upadrav hoga, aur ek

hakim doosre ke viruddh hoga.

47 Isliye dekh, ve din aate hain jab main babul ki khudi hui moorton par dand ki aagya karoonga;
us sare desh ke logon ka munh kala ho jayega, aur uske sab mare hue log usi mein pade

rahenge.

48 Tab swarg aur prithvi ke sare nivasi babul par jayjaykaar karenge; kyonki uttar disha se naash

karne vale us par chadhai karenge, Yahowa ki yahi vani hai.
49 Jaise babul ne Israel ke logon ko mara, vaise hi sare desh ke log usi mein maar dale jayenge.

°0 He talvaar se bache huo, bhago, khade mat raho! Yahowa ko door se smaran karo, aur
Yerushalem ki bhi sudhi lo:

°1 Ham vyakul hain, kyonki ham ne apni namadhrai suni hai; Yahowa ke pavitra bhavan mein

vidharmi ghus aaye hain, is karan ham lajjit hain.

%2 So dekho, Yahowa ki yah vani hai, aise din aane vale hain ki main uski khudi hui moorton par

dand bhejoonga, aur uske sare desh mein log ghayal ho kar karahte rahenge.

33 Chahe babul aisa ooncha ban jaye ki aakaash se batein kare aur uske oonche gadh aur bhi dridh

kiye jayen, taubhi main use naash karne ke liye, logon ko bhejoonga, Yahowa ki yah vani hai.

>4 Babul se chillahat ka shabd sunai padta hai! Kasdiyon ke desh se satyanaash ka bada kolahal

sunai deta hai.

%5 Kyonki Yahowa babul ko naash kar raha hai aur uske bade kolahal ko band kar raha hai. Is se

unka kolahal mahasagar ka sa sunai deta hai.

°6 Babul par bhi naash karne vale chadh aaye hain, aur uske shoorveer pakde gaye hain aur unke
dhanush tod dale gaye; kyonki Yahowa badla dene vala Parmeshwar hai, vah avashya hi badla
lega.

7 Main uske hakimon, panditon, adhiptiyon, raison, aur shoorveeron ko aisa matvala karoonga ki
ve sada ki neend mein padenge aur phir na jagenge, senaon ke Yahowa, jiska naam rajadhiraaj

hai, uski yahi vani hai



°8 Senaon ka Yahowa yon bhi kahta hai, babul ki chaudi shahrapnaah nev se dhai jayegi, aur uske
oonche phatak aag lagakar jalaye jayenge. Aur us mein rajya rajya ke logon ka parishram vyarth

thahrega, aur jatiyon ka parishram aag ka kaur ho jayega aur ve thak jayenge.

%9 Yahuda ke raja sidkiyyaah ke rajya ke chauthe varsh mein jab uske saath sarayaah bhi babul ko
gaya tha, jo neriyyaah ka putra aur mahseyaah ka pota aur rajabhvan ka adhikari bhi tha,

60 Tab yirmayaah bhavishyadwakta ne usko ye batein batai arthaat ve sab batein jo babul par padne

vali vipatti ke vishay likhi hui hain, unhein yirmayaah ne pustak mein likh diya.

61 Aur yirmayaah ne sarayaah se kaha, jab tu babul mein pahunche, tab avashya hi ye sab vachan

padhna,

62 Aur yah kahna, he Yahowa tu ne to is sthaan ke vishay mein yah kaha hai ki main ise aisa mita
doonga ki is mein kya manushya, kya pashu, koi bhi na rahega, varan yah sada ujaad pada

rahega.

83 Aur jab tu is pustak ko padh chuke, tab ise ek patthar ke sang bandhakar paraat mahanad ke

beech mein phenk dena,

6 Aur yah kahna, yon hi babul doob jayega aur main us par aisi vipatti daloonga ki vah phir kabhi
na uthega. Yon uska sara parishram vyarth hi thahrega aur ve thake rahenge. Yahan tak

yirmayaah ke vachan hain.



Yirmayaah 52 Jeremiah 52

! Jab sidkiyyaah rajya karne laga, tab vah ikkees varsh ka tha; aur Yerushalem mein gyarah varsh

tak rajya karta raha. Uski mata ka naam hamootal tha jo libnavasi yirmayaah ki beti thi.
2 Aur usne yahoyakeem ke sab kamon ke anusaar vahi kiya jo Yahowa ki drishti mein bura hai.

* Nishchay Yahowa ke kop ke karan Yerushalem aur Yahuda ki aisi dasha hui ki ant mein usne un

ko apne samhane se door kar diya. Aur sidkiyyaah ne babul ke raja se balva kiya.

“ Aur uske rajay ke nauvein varsh ke dasvein maheene ke dasvein din ko babul ke raja
nabookadnessar ne apni sari sena le kar Yerushalem par chadhai ki, aur usne uske paas chhavni

kar ke uske charon or qgila banaya.
® Yon nagar ghera gaya, aur sidkiyyaah raja ke gyarahvein varsh tak ghira raha.

® Chauthe maheene ke nauvein din se nagar mein mahangi yahan tak badh gai, ki logon ke liye

kuchh roti na rahi.

’ Tab nagar ki shahrapnaah mein daraar ki gai, aur donon bheeton ke beech jo phatak raja ki bari
ke nikat tha, us se sab yoddha bhaag kar raat hi raat nagar se nikal gaye, aur araba ka maarg liya.

(us samay kasdi log nagar ko ghere hue the).

8 Parantu unki sena ne raja ka peechha kiya, aur usko yareeho ke paas ke araba mein ja pakda; tab

uski sari sena uske paas se titar-bitar ho gai.

? So ve raja ko pakad kar hamaat desh ke ribla mein babul ke raja ke paas le gaye, aur vahan usne

uske dand ki aagya di.

10 Babul ke raja ne sidkiyyaah ke putron ko uske samhane ghaat kiya, aur Yahuda ke sare hakimon

ko bhi ribla mein ghaat kiya.

1 Phir babul ke raja ne sidkiyyaah ki aankhon ko phudva dala, aur usko bediyon se jakad kar babul
tak le gaya, aur usko bandeegrih mein daal diya. So vah mrityu ke din tak vahi raha.

12 Phir usi varsh arthaat babul ke raja nabookadnessar ke rajya ke unneesvein varsh ke panchvein
maheene ke dasvein din ko jalladon ka pradhaan naboojardaan jo babul ke raja ke sammukh

khada rahta tha Yerushalem mein aaya.

13 Aur usne Yahowa ke bhavan aur rajabhvan aur Yerushalem ke sab bade bade gharon ko aag lagva

kar phunkva diya.

4 Aur kasdiyon ki sari sena ne jo jalladon ke pradhaan ke sang thi, Yerushalem ke charon or ki sab

shahrapnaah ko dha diya.

!5 Aur jalladon ka pradhaan naboojardaan kangaal logon mein se kitnon ko, aur jo log nagar mein

rah gaye the, aur jo log babul ke raja ke paas bhaag gaye the, aur jo kareegar rah gaye the, un sab



ko bandhuaa kar ke le gaya.

16 Parantu, dihaat ke kangaal logon mein se kitnon ko jalladon ke pradhaan naboojardaan ne

daakh ki bariyon ki seva aur kisani karne ko chhod diya.

7 Aur Yahowa ke bhavan mein jo peetal ke khambhe the, aur kursiyon aur peetal ke hauj jo Yahowa

ke bhavan mein the, un sabhon ko kasdi log tod kar unka peetal babul ko le gaye.

'8 Aur handiyon, phavdiyon, kainchiyon, katoron, ghoopdanon, nidaan peetal ke aur sab patron

ko, jin se log seva tahal karte the, ve le gaye.

19 Aur taslon, karchhon, katoriyon, handiyon, deevton, dhoopdanon, aur katoron mein se jo
kuchh sone ka tha, unke sone ko, aur jo kuchh chandi ka tha unki chandi ko bhi jalladon ka
pradhaan le gaya.

20 Donon khambhe, ek hauj aur peetal ke barhon bail jo payon ke neeche the, in sab ko to

sulaimaan raja ne Yahowa ke bhavan ke liye banvaya tha, aur in sab ka peetal taul se bahar tha.

21 Jo khambhe the, un mein se ek ek ki oonchai atharah haath, aur ghera barah haath, aur motai

chaar angul ki thi, aur ve khokhle the.

%2 Ek ek ki kangni peetal ki thi, aur ek ek kangni ki oonchai paanch haath ki thi; aur us par charon

or jo jali aur anaar bane the ve sab peetal ke the.

23 Kangniyon ke charon alangon par chhiyanve anaar bane the, aur jali ke oopar charon or ek sau

anaar the.

24 Aur jalladon ke pradhaan ne sarayaah mahayajak aur uske neeche ke sapanyaah yajak, aur

teenon devdheedaron ko pakad liya;

25 Aur nagar mein se usne ek khoja pakad liya, jo yoddhaon ke oopar thahra tha; aur jo purush raja
ke sammukh raha karte the, un mein se saat jan jo nagar mein mile; aur senapti ka munshi jo
sadharan logon ko sena mein bharti karta tha; aur sadharan logon mein se saath purush jo

nagar mein mile,
26 In sab ko jalladon ka pradhaan naboojardaan ribla mein babul ke raja ke paas le gaya.
27 Tab babul ke raja ne unhein hamaat desh ke ribla mein aisa mara ki ve mar gaye.

28 S0 Yahudi apne desh se bandhue ho kar chale gaye. Jin logon ko nabookadnessar bandhuaa kar

ke le gaya, so ye hain, arthaat uske rajya ke satvein varsh mein teen hajaar teis Yahudi;

29 Phir apne rajya ke atharahvein varsh mein nabookadnessar Yerushalem se aath sau battees

praniyon ko bandhuaa kar ke le gaya;

30 Phir nabookadnessar ke rajya ke teisvein varsh mein jalladon ka pradhaan naboojardaan saat sau

paintalees Yahudi janon ko bandhue kar ke le gaya; sab prani milkar chaar hazaar chha: sau hue.



31 Phir Yahuda ke raja yahoyakeen ki bandhuaai ke sainteesvein varsh mein arthaat jis varsh babul
ka raja ebeelamrodak rajgaddi par virajmaan huaa, usi ke barahvein maheene ke pachcheesvein

din ko usne Yahuda ke raja yahoyakeen ko bandeegrih se nikaal kar bada pad diya;

32 Aur us se madhur madhur vachan kah Kar, jo raja uske saath babul mein bandhue the, unke

sinhasnon se uske sinhasan ko adhik ooncha kiya.

33 Aur uske bandeegrih ke vastra badal diye; aur vah jeevan bhar nitya raja ke sammukh bhojan
karta raha;

3% Aur prati din ke kharch ke liye babul ke raja ke yahan se usko nitya kuchh milne ka prabandh
huaa. Yah prabandh uski mrityu ke din tak uske jeevan bhar lagataar bana raha.

